
Desember 2019
Mellom alle juleblad og -hefte, prø-
ver vi oss i år igjen med eit tjukt 
«magasin» som vi vonar skal hefte 
deg meir i romjula enn no i julestria 
når du ser bladet første gong. Før du 
legg det i bunken, tilrår eg at du ser 
etter på side 21 kva som er romjuls-
draumen i år. 

Tema: Julesongen
Det er kanskje ikkje noko stort po-
eng å velje seg eit tema så lenge bla-
det kjem ut til jul. Jul blir det. Uan-
sett! Men når både spaltisten og han 
som jaktar skattar i salmeboka er 
opptekne av julesongen, pluss at lei-
arartikkelen tek utgangspunkt i ein 
julesalme, og vi tek med ei julevise 
frå Breim og markerer at salmedikta-
ren Svein Ellingsen fyller 90 i år, kan 
vi vel påstå at vi held oss til temaet.

Jula er lang
Har du rekna ut at det blir mykje fri 
i jula? Når julafta er på ein tysdag, 
blir onsdag og torsdag helg, og då er 
det ikkje lenge til søndag  som er 5. 
juledag, og tysdagen etter er det nytt-
årsafta. Denne jula burde du greie å 
løyse kryssordet vårt. 

Takk til lesarane og annonsørane
Vi trur vi skal kome ut av dette året 
med eit lite overskot i rekneskapen, 
og det er ikkje minst fordi vi har no-
kre inntekter som vi ikkje har kvart 
år. Vi gir skikkeleg økonomirapport 
om 2019 i første nummer neste år. 
Vi gjer framleis tinga så billeg vi kan, 
bortsett frå at vi ikkje reduserer side-
talet eller arbeidsinnsatsen. 

Vi takkar ei lang rekkje trufaste skri-
bentar som i tillegg til det redaksjo-
nen produserer, leverer kvalitet på 
sine mange område. Ei gjennom-
blading av årgang 49 (i år) syner 29 
medarbeidarar (utanom redaksjo-
nen) som har vore med ein eller flei-
re gongar! Takk for innsatsen. De er 
ei kvalitetssikring! Vi kjem nok til å 
spørje dykk ein annan gong, og.

Framsidebildet
Framsidebildet heiter "Jeg synger 
julekvad" og er ein akvarell av Bjørg 
Frøisok Bjøberg.

I kyrkja legg vi ofte stor vekt på det indre livet. Men 
betyr det at det ytre er heilt uvesentleg? Det fascine-
rer meg kor mykje pengar, tid og krefter eg brukar på 

estetikk! Sjølv er eg oppteken av kunst, interiør og fargar. 
Ikkje sjeldan tek eg turen innom ein liten designbutikk i 
sentrum. Eg har også lagt merke til at den kvinnelege delen 
av husstanden likar å 
shoppe støvlettar. No er 
ikkje dette spesielt ori-
ginalt! I vår forbrukar-
kultur er det normalt å 
bruke mykje pengar på 
det ytre. Men gjer det 
oss til overflatiske men-
neske? Det trur eg blir 
for enkelt. 

Gjennom det ytre 
og det vi omgir oss 
med, utrykker vi oss 
og skaper ein identitet. 
Estetikk er difor vik-
tig. Å vere oppteken av 
det skjønne og det va-
kre har lang tradisjon i 
kyrkja. Gud har gitt oss 
evne og vilje til å for-
me og skape gjennom 
kunst og kultur. Samti-
dig veit vi at kvar tid har 
sitt utrykk og sitt syn på 
kva som er vakkert. 

Måleriet frå altar-
skapet i Mariakirken 
i Bergen viser korleis 
kunstnarar allereie på 
1600-talet hadde for-
stått dette. Klede skaper 
folk og identitet - difor er alle på biletet kledde etter moten 
slik den var då.  

Skal vi forstå at Gud er til stades i vår tid, må vi våge å 

Ei krubbe for vår tid
måle Jesus inn i vår kontekst og i våre liv. Kvar trur du Gud ville 
plassert  Jesu krybbe dersom han skulle blitt fødd i dag? Kan-
skje ville han blitt fødd på eit asylmottak med ei einsleg mor? 
Biletet vi har frå stallen i Betlehem lyg ikkje. Dei vise mennene 
fann ikkje Jesus hos kong Herodes eller mellom dei lærde i 
tempelet i Jerusalem, men i ein stall der det lukta sveitte og 

møk. Denne konteksten 
betyr noko fordi Gud 
valde den heilt medvite. 
Når Gud blir fødd inn i 
vår verd, blir han svak. 
Han blir utlevert. Han 
blir sårbar, overgitt til ei 
fattig kvinne. Det gjer 
han fordi han elskar oss. 
Han gjer det for å vise 
oss kva kjærleik er. Kjær-
leiken kan ikkje krevje, 
den kan berre kome oss 
i møte og seie; sjå her 
har eg kome deg så nær 
som eg kan for å vise deg 
min kjærleik. Gud viser 
sin solidaritet med oss 
nettopp ved å velje å bli 
fødd i eit folk som var 
forfølgd. Gud kjem til 
oss der vi er og blir ein 
av oss, kledd som ein av 
oss. Også i dag er han vår 
bror. Han er i lidinga når 
menneske lir. Han græt 
når vi sørgjer. Han ler 
når vi er glade. Han vil la 
seg finne i vår verd når vi 
søkjer han.

Andakt

av fungerande biskop, domprost Gudmund Waaler

Utsnitt av altarskapet i Mariakirken i Bergen.  
Foto: Hilde Smedstad Moore, Universitetet i Stavanger.

Og finner du ham i krybbens hø / som hyrder så, som hyrder så, / 
da eier du nok til freidig å dø / og leve på, og leve på.  

- Jonas Dahl

Redaksjonelt

Endring av gjevartenesta i 
Gloppen
Gloppen har i mange år hatt ei fast 
gjevarteneste til barne og ungdoms- 
arbeid i kyrkjene i Gloppen. No har 
vi fått på plass ei ny gjevarteneste som 
vert administrert gjennom selskapet 
«Solidus». Der vert gåvene innrap-
portert til skatteetaten, slik at gjeva-
rane vil få skattefrådrag på gåvene. 
Vi vil skrive brev til alle gjevarane i den 
gamle ordninga og orientere om avvik-
linga av denne. På nyåret vil det kome 
meir informasjon om den nye ordninga 
og korleis ein kan registrere seg. Den 
nye ordninga vil gjelde for Gloppen 
sokn, som har inngått avtale med leve-
randør av tenesta.

Kyrkjebladet rettar
Harald Slettvoll kom ikkje med som 
fadder i nr. 4, 2019. Dåpsbarn: Ane 
Sundal Gloppestad. Foreldre: Jarle 
Gloppestad og Helene Sundal. Fadrar: 
Malene Djupegot, Kjell Jørgen Slett-
voll, Sofie Pernille Hole, Harald Slett-
voll. 

Stor takk til barneforeininga
Ei stor takk til barneforeininga "Den 
Vesle Hjelpar" for fleire pengegåver 
dei siste åra til innkjøp av leikar og 
barnebøker til bruk i Breim kyrkje. 
Desse finn ein bak i barnekroken, 
og dei vert ofte nytta av borna under 
gudstenestene.

Breim sokneråd

Vidar prest blir Vidar prost
Etter nyttår skal Vidar Bjotveit vere 
prost i Nordfjord i halv stilling. Det 
blir arbeidd med å tilsetje etterfølgjar 
etter Rolf Schanke Eikum, og Vidar 
er prost inntil det er ordna. Det blir 
ikkje sett inn ein fast person i den 
halve soknepreststillinga, men ulike 
prostiprestar i Nordfjord vil ha ein-
skilde gudstenester og gravferder

Stor takk til Tone
Hyen sokneråd vil sende ei stor takk 
til Tone Rønnekleiv som i over 25 år 
har sytt for friske og fine blomar på 
alteret i Hyen Kyrkje.Tusen takk!

Hyen sokneråd.

Frå innsamlinga starta i august til 18. 
november er det kome inn 
ca. 270 000 kroner av dei 

1 700 000 som manglar for å 
restaurere ferdig Gamle Gim-
mestad kyrkje. Det er ute søk-
nader om midlar frå Riksanti-
kvaren, Gloppen kommune og 
verksemder og lag i distriktet. 
Representant frå Riksantikvaren 
kalla kyrkja ein unik skatt ved besø-

ket i oktober. Vi håpar arbeidet med kyrkja 
kan kome i gang i mars. Det er opp-

retta nettside, ggkrk.no, og face-
bookside for å spreie aksjonen 
utover. Gå inn og sjå informa-
sjonen som ligg der og del den 
med venene dine! Kontonum-
meret er 3710.12.03876, og 

Vippsnummeret er 576297.

Nemnda for innsamlingsaksjonen

Innsamling til restaurering av 
Gamle Gimmestad kyrkje

Sokneråda har konstituert seg
GLOPPEN     
Berit Aasebø Hauge, Øvre Nordstranda Leiar, valt for 2 år. Arbeidsutvalet
Hege Støylen Alme, Leirbrekka Sandane Nestleiar Arbeidsutvalet
Arne Høyland, Åsaberget Sandane  Kasserar Arbeidsutvalet / Gudstenesteutvalet
Åslaug Haugset, Øvre Nordstranda  Sekretær Arbeidsutvalet / Gudstenesteutvalet
Oddhild Almenning Voll, Apalset Sandane Representant fellesrådet og representant i Tru
Bjørn Aurlien, Devik Hestenesøyra  Representant vara i Fellesrådet
Eivind Kjerstad Nilsen, Svingane Sandane Representant i tru
Kjell Dann Mardal, Mardalsvegen Sandane Dugnadsansvarleg kyrkjegardar
Laila Bergheim Ommedal, Lyngvegen 1. vara
Oddvar Sigurd Bjørlo, Tjuavegen Sandane 2. vara. Diakoniutvalet
Gunhild Aabrekk Nedrebø,   3. vara. Diakoniutvalet
Oddrun Alme, Ytre Fjellbygda Sandane 4. vara
Gjertrud Sundt Ravnestad, Øvrevegen 5. vara og vara i Fellesrådet
Einar Ove Kårstad, Arnestadbakkane 6. vara
 
BREIM  
Audhild Bogstad    Leiar
Jan Arve Søvde    Nestleiar/Fellesrådet
Ragnhild Olina Solbakk Flølo  Sekretær
Hugleik Almenning   Kasserar
Venke Kollbotn    Diakoniansvarlig
Venke Raad Larsen   Trusopplæringsansvarleg/Fellesrådet
Ove Bjørnar Høylo   Styremedlem
Oddrun Karin Midtkandal   Vara fellesrådet
 
HYEN  
Kurt Djupvik    Leiar/Vara fellesrådet
Anne Turid Aa    Nestleiar
Sølvi Sæther    Sekretær
Narve Eimhjellen    Kasserar/Fellesrådet
Aud Kari Solheim    Fellesrådet
Gerd Heimsæter Aa   Kontakt diakoniutvalet
Jon Egil Gjengedal    Konfirmantkontakt
Solveig Hope 

Leiar

I denne søte juletid
AV TORE MYKLEBUST

«I denne søte juletid
bør vi oss rett fornøye
og bruke all vår kunst og flid
Guds nåde å opphøye.»

Slik syng vi med Brorson. Dei fleste i Norge feirar jul, om 
enn ikkje alle ønskjer å feire ei kristen jul. Eg unner alle 
både julefri og familiefest. Eg tenker at vi som kristne 
må ha respekt for andre si tru eller ståstad. Men vi 
som feirar Jesu fødsel, må også kunne forvente re-
spekt for vår tru. 

Som kristne kan vi til tider kjenne oss mot-
arbeida. Det er krefter som arbeider for at 
alt som smakar av kristentru, eller anna tru 
for den saks skuld, bør ut av det offentlege 
rom. Det er tvert imot diskriminering. 
Det vil i praksis seie at vi står tilbake 
med ateisme, som også kan seiast å 
vere ein trusposisjon. 

Som kristne skulle vi kjempe for 
alt som er godt og sant. Men 
på ein rett måte – og den er 
ikkje alltid like lett å finne. 
Vi må erkjenne at mykje 
gale har vore gjort i kris-
tendomens namn gjennom 
historia. 

Kristendomen har hatt monopol i vår del av verda like 
til nyare tid. No lever vi i eit fleirreligiøst og fleirkulturelt 
samfunn. Det må vi ta innover oss. 

Eg tenker at vi skal vere frimodige. Vi treng ikkje vere 
beskjedne. Vi trur og er overtydde om at vi har verdas 
beste bodskap å kome med. Vi trur jo at det som skjedde 

då Jesus vart født er det viktigaste som har skjedd i men-
neskeslekta si historie sidan skapinga. 
Vi trur at vi har fått ein bodskap frå Gud som vi skal få 
vere med å formidle. Ein bodskap om fred. Ikkje først og 
fremst fred i verda, men fred med Gud. Mange menneske 
i dag veit ikkje at vi treng å bli frelste. Veit ikkje at det 
er Guds verd vi lever i. Men alle menneske treng å høy-
re denne bodskapen. Så må vi be om visdom til å gjere 
det på ein måte som ikkje blir opplevd invaderande eller 

krenkande. 

Eit rett forhold til Gud betyr også noko for vårt for-
hold til våre medmenneske. Guds kjærleik gjeld 

alle menneske. Og han ønskjer at vi skal ha den 
same kjærleiken til våre medmenneske. Og 

fungerer det, vil det også føre til at vi som 
kristne og Guds medarbeidarar er med på å 

skape fred òg menneske imellom. 

Bodskapen om fred på jord blir ikkje 
minst formidla gjennom julesongane, 

gamle og nye. Det er faktisk veldig 
mykje god forkynning i salmar og 

songar. Dei fortel i grunnen hei-
le frelseshistoria.  

For meg, og mange med meg er 
julekonsertar, førjulsfestar og 
andre arrangement fram mot 

jul, fine opplevingar som set oss i julestemning. Det vik-
tigaste med songtekstane er at dei får minne oss om jule-
bodskapen. Eg synest det er flott å høyre profesjonelle og 
andre flinke songarar, men det er og fint at vi alle får vere 
med å synge. Eg er så gamal at eg har pugga nokre salmar, 
når yngre først og fremst lærer ved å lytte og synge sjølve, 
er det dess viktigare at vi faktisk gjer det. Både for oss 
sjølve og på offentlege arenaer. 

Julesongen

Jula startar før tida. Inga anna høgtid 
har vakse ut over sine avsette dagar og 
ut om sine tiltenkte seremoniar slik 

jula har gjort. Adventstida er meir førjulstid 
enn nokon gong. Adventskalender er blitt til 
julekalender, julegatene blir tende i novem-
ber, juleborda bognar og alle slags artistar 
reiser land og strand rundt med julekon-
sertar. I butikkane lyder julemusikk. Dette 
er ikkje meint som ei klage, i og for seg. Ein 
kan sjølvsagt tenke at det er nokon som vil 
gjere seg rike, vil «ha tak i pengane våre». 
Men det går an å snu på flisa: Tenk at ei kris-
ten høgtid kan bety så mykje for heile verda! 
Jula pregar ikkje berre Norden eller Vesten. 
«Kristmessa» set sine spor i handel og kultur 
og folkeliv og media over heile kloden! Og 

Julesong og julemusikk
AV ODDVAR ALMENNING

ein del av det heile er songane og musikken. 
Sjølvsagt veit eg at det er mykje «nissestyr» 
og anna som ikkje handlar om Kristus direk-
te, og snøfall, white Christmas, bjølleklang 
og jul i skogen har lite med barnet i krubba å 
gjere. Men vi som trur at forteljinga om Gud 
som blei menneske og kom til oss med nåde 
og la grunnlaget for ei evig von, skal vere 
glade for at jula har eit godt tak i folk, at det 
er noko som heiter julestemning, at alt ma-
set før jul byggjer opp til at det skal kome ein 
fest og ei feiring, og vi skal glede oss over at 
folk samlar seg i kyrkjer og konsertsalar for å 
høyre god musikk. Og sanneleg kjem mange 
av dei sterke og sentrale tekstane fram i da-
gen (natta) i stadig nye arrangement, fram-
ført av dei beste utøvarar! 

«Julesong» er eit vidt omgrep. Vi skal ik-
kje lage ein heildekkande analyse her, men 
berre nemne nokre punkt: Salmane, viser 
og regler og dikt, store musikkverk og kom-
posisjonar. Juleoratorium og andre verk sei-
er vi lite om, men nemner at nettopp slike 
klassiske verk, med bibeltekst brukt direkte 
på latin eller andre språk, truleg er noko av 
det som blir aller best besøkt av konsertgjen-
garar i heile Europa, og at «svisker» frå dette 
repertoaret følgjer solistar og grupper som 
turnerer med julekonsertar rundt i verda. 
Viser og barnesongar blomstrar i barneha-
gar, i heimar og i fjernsynet, og gjer jula til 
noko meir enn det som skjer i ei gudsteneste 
eller to rundt 25. desember. Julefeiringa er 
heildekkande, i kyrkja, i samfunnet og i hei-

Oslo Gospel Choir. 

mane, i maten og vanane og barneminna, i 
gledene og forventningane og vona om ei 
betre framtid. 

SALMANE
Og så har vi den skatten som julesalmane 
våre representerer. Når vi syng «Eg synger 
julekvad», på nynorsk ved Bernt Støylen el-
ler på bokmål ved Landstad, fører vi vidare 
ein klang og eit tekstinnhald som har følgt 
julefeiringa i 700 år, og som kling samtidig 
rundt heile jorda i kristne forsamlingar! 
Salmen «Mitt hjerte alltid vanker» er my-
kje brukt, sjølv om språk og billedbruk er 
gammaldags og dansk, salmen er skriven av 
Brorson i 1732 og lite «fiksa på» språkleg si-
dan den tid. Han står på nr. 38 i salmeboka, 
og der er han å lese på lulesamisk og kvensk, 
og! Kanskje er salmen brukt fordi vi anar 
ein stor samanheng når vi syng: «Hvi skulle 
herresale ei smykket for deg stå? Du hadde å 
befale alt hva du pekte på. Hvi lot du deg ei 
svøpe i lyset som et bånd, og jordens konger 
løpe å kysse på din hånd?» Eller er det fordi 
vi ved å synge siste verset, finn ord til ei ved-
kjenning som vi har vanskeleg for å ordlegge 

i det daglege? «Akk, kom, jeg opp vil lukke 
mitt hjerte og mitt sinn og full av lengsel 
sukke: Kom, Jesus dog herinn!» Norske og 
danske salmediktarar har gjeve oss mange 
av dei kjende songane som mange kan utan-
boks, som «Her kjem me dine arme, små» 
36, «Eit barn er født i Betlehem» 27, «Gla-
de jul» 47, «Deilig er jorden» 48, og mange 
fleire. Fullt så godt kjend er nok ikkje «Gjev 
ikkje glans og gull og prakt», men vi har sal-
men på nr. 57, og då er det Finland som er 
opphavet, med tekst av Zacharias Topelius 
og tone av ingen ringare enn Jean Sibelius. 
Ja, vi har julesongar frå Sverige, Tyskland, 
England og USA, og frå Sør-Amerika.

STADIG NYE SONGAR
Men det kjem nye ting til. Tenk berre på tre 
salmar som er plasserte i adventstida i sal-
meboka, nr. 24,  25 og 26! I omvendt rekke-
følgje: «Solbarn, jordbarn» av Eyvind Skeie, 
som og har skrive teksten til «Tenn lys! Et 
lys skal brenne», og ikkje minst nr. 24, Tryg-
ve Hoff sin tekst og melodi «Velsigna du 
dag over fjordan», der nordnorsk dialekt 
blir noko meir enn lokalpatriotisme, og der 

kvardags uttrykksmåtar blir til ein lovsong 
til lyset og ei bøn om Guds nærvær. 

Somme gonger blir julesongar til på tider 
og stader som har lite med jul å gjere. Slik 
var det då salmen på nr. 68 blei til, og vi for-
tel fritt etter Oddgeir Bruaset (frå boka Det 
lyser i stille grender, 2009):

EN STJERNE SKINNER I NATT
Det er tidleg morgon 17. mai 1992, og Tore 
Aas, dirigenten for Oslo Gospel Choir, går 
ferdigkledd i stova og ventar på at kona skal 
gjere seg ferdig på badet. Tore har prosjek-
tet som koret held på med, i hovudet: deira 
første juleplate. Kjende og kjære songar er 
klare, men dei skulle hatt ein ny, og. Men 
det hastar, for musikarane har berre ein dag 
att i studio. Han set seg ved pianoet, og vi 
siterer: «Plutselig hører han en melodi – en 
melodi han aldri har hørt før. Det er han selv 
som spiller den, men han vet ikke hvor han 
får den fra. Den kommer bare av seg selv.» 
No har han melodien han treng! Men han 
må ha ein tekst. I løpet av dagen! Han rin-
ger til Eyvind Skeie og forklarar. Han skal 
sende ei drosje med ein lydkassett. Skeie 
vil prøve, og tek straks til å tenke på anna 
enn vår og grønt gras og dagens program. 
Kassetten kjem fram, og han rekk å spele 
igjennom melodien eit par gonger før han 
tek blokk og blyant med seg ut i nasjonal-
dagsfeiring i Oslo sentrum, i lag med slekt 
og vener. Medan han ser på folket som van-
drar mot slottet, tenkjer han på dei som van-
dra mot Betlehem. Han finn papir og blyant 
og noterer: «Verden var aldri helt forlatt. En 
stjerne skinner i natt.» Poeten har funne sitt 
motiv. Om ettermiddagen er det som vanleg 
selskap for slekta heime hos familien Skeie, 
og verten sjølv kombinerer allsongleiing og 
anna administrasjon med å snike seg unna 
for å skrive inn på datamaskina ei linje eller 
to, etter som han får dei fram. Før kvelden er 
omme, står Tore Aas med ein ny tekst mel-
lom hendene: «Nå er den hellige time …» 
Neste morgon møter dirigenten og arran-
gøren musikarane i studio med nye noteark, 
arrangert før han gjekk til sengs kvelden før. 
Plata blir komplett, og «Tusen julelys» kjem 
ut eit halvt år seinare. Det blir ein suksess. 
Plata sel godt. «En stjerne skinner i natt» blir 
spelt og sungen av Carola og Sissel og man-
ge andre kjende artistar. Songen blir brukt i 
Sverige og Danmark og er omsett til engelsk. 
Teksten kom inn i Barnesalmeboka og er no 
teken inn i vår salmebok. Oddgeir Bruaset 
skriv til slutt: «Men hva som får en tekst og 
en melodi til plutselig å vibrere sammen slik 
at tilhørerne sitter fjetret og fanget, vet in-
gen. Slikt skjer bare en ytterst sjelden gang, 
i en ytterst lykkelig time, for eksempel på en 
ytterst hektisk nasjonaldag. Vegen til hjerte-
ne er uransakelig, heldigvis.»

«Julesangene står i en egen glans. De vekker 
til live minner fra barndommens glade jul-
ekvelder og fra stivpyntede juletrefester, de 
bringer fram tanker om høytidsfull kirke-
gang, og de skaper lengsler etter en barnlig 
juleglede som vi kanskje har mistet. Knapt 
noe setter oss i bedre og mer ekte julestemn-
ing enn de kjære og velkjente juletonene» - 
skriv Oddgeir Bruaset i boka Det var midt i 
julenatt.

Kva har melodien å seie for kor mykje ein 
song vert brukt? Er det slik at ein god melo-
di kan tole ein heller svak tekst, eller er det 
slik at om teksten er god, så er det ikkje så 

Melodi eller tekst  
VED HARALD ASKE

farleg med melodien? I den nye salmeboka 
står julesongane frå nr. 27 og til og med 72, 
i alt 46 nummer. I tillegg står nokre songar 
vi brukar i jula, under advent. Dei fleste tek-
stane har ein melodi, somme har to ulike 
melodiar.

Ein må kunne seie at bortimot alle me-
lodiane til julesongane er gode og fine og 
lyfter tekstane på ein god måte. Der er sam-
svar mellom tekstinnhald og melodi. Oftast 
er det slik at ein tekst er uløyseleg knytt til 
ein spesiell tone. Vi kan nemne «Det lyser i 
stille grender» med tekst av Jakob Sande og 
melodi av Lars Søraas d.y. Minst ti personar 

har freista setje annan tone til denne teksten, 
ein tekst Jakob Sande nesten hadde gløymt 
at han hadde skrive inntil Søraas kontakta 
han og fortalde at han hadde laga ein melo-
di til songen. I Kvammen krins i Sunnfjord 
hadde lærar Lars Stubhaug sett tone til San-
de sin tekst kort tid etter at han stod trykt 
i Jul i Sunnfjord i 1931. På julefesten der i 
bygda gjekk ungane rundt juletreet og song 
den heimlege songen for fyrste gong. I Da-
vik sette Alf Rosenlund melodi til teksten, 
og der er eit godt brukande korarrangement 
til songen. Tittelen er «Julekveld». Thomas 
Beck har også ein glimrande melodi til same 

Julesongen

songen. Tre av desse melodiane kan du finne 
i Terje Aarset si bok Den nynorske songskat-
ten, s.161-169. Der finn vi også denne.

Vi må undrast over kvifor så mange har 
kasta seg over denne teksten og komponert sin 
eigen melodi, men det er Søraas sin som har 
blitt ståande, og slik vert det nok heretter òg. 

Ein annan julesong alle kjenner, er «Mitt 
hjerte alltid vanker i Jesu føderom», skriven 
av Hans Adolph Brorson i 1732 og med ein 
svensk/norsk folketone som melodi. Dei er 
så tett knytte saman at det nærast er uten-
kjeleg med ein annan melodi til. I den nye 
salmeboka er denne julesongen omsett både 
til norsk, lulesamisk og kvensk. Det fortel litt 
om kva posisjon denne songen har. Å bruke 
ein folketone til ein song eller salme har ofte 
gitt gode resultat. Både Noreg og Sverige har 
mange flotte folketonar.

I songen «Lukk opp kirkens dører» kan vi 
sjå eit eksempel på ein melodi som er krev-
jande eller vanskeleg, komponert av Egil 
Hovland (20a) og ein lysare og lettare av 
Trond Kverno (20b). Her kan det neppe vere 
tvil om kva for ein melodi som vert brukt 
i kyrkjelyd og forsamling. Denne gongen 
vinn Kverno.

I Norsk salmebok nr. 30 finn vi «Et lite 
barn så lystelig», eller som Jan Ove Ulstein 
har omsett songen: «Eit lite barn med fryde-
skrik», med ein folketonemelodi frå Nord-
møre (Stangvik) som skapar musikk- og 
songglede og gjer at du får lyst til å spele 
og synge. Melodien er samla inn av Ed-
vard Bræin (far til Edvard Fliflet Bræin som 
skreiv musikken til Ut mot havet).

Jean Sibelius har gjeve oss ein fantastisk 
melodi i nr. 57, «Gjev ikkje glans og gull og 

prakt ved signa juletid». Her er teksten også 
god, men dette er nok eit døme på at me-
lodien kunne bli brukt sjølv om teksten ik-
kje var av dei aller beste. Eivind Kandal har 
brukt denne på julekonsert, så når vi andre 
brukar han, høyrer vi klangen av Eivind si 
røyst også.

I 2009 kom Odd Nordstoga med ein ny og 
fengande melodi til ein gammal Kingo-sal-
me: «Opp, gledest alle, gledest no med fag-
nad, fred og heilag ro, i Herren dykkar gle-
da!», nr. 7b. I den grøne salmeboka frå 1986 
lydde teksten såleis: «Opp, gled dykk alle, 
gled dykk no». Sjølv om tekstane er nesten 
like, er det melodiane som gjer skilnaden. 
Odd Nordstoga har komponert ein melodi 
som understrekar gleda i teksten, og det gjer 
at denne salmen kjem til å bli brukt på ein 
heilt annan måte for framtida.

I tidlegare tider var det vanleg å gå i takt 
kring juletreet. Ikkje alle bryr seg om det i 
våre dagar, men det kunne også vere eit mo-
ment som talde med om ein song var god 
eller dårleg. Rytmen vart av og til lagt litt om 
så det skulle passe med stega.

Og kva vert fasiten? Ein song som skal 
verte brukt mykje, må ha ein berande melo-
di som er god å synge, elles vert ikkje songen 
brukt, same kor god teksten er. Melodien er 
den berande krafta!

Maria er den mest berømte kvinna i 
verda. Tradisjonen seier at Lukas 
var den første som måla henne. 

Det er rett at Lukas, gjennom juleevangeliet, 
måla henne med ord, men tradisjonen med at 
han måla henne med fargar, er mykje yngre.  

Ikonet er teologi i fargar. Ordet forkyn-
ner for øyre, ikonet for auge. Sidan ikonet 
er teologi i fargar, så gjev det ikkje rom for 
tematisk originalitet. Bildet må samsvare 
med kyrkja si lære. Men som forkynninga 
kan variere, frå tid til tid og frå stad til stad, 
kan også uttrykket i eit ikon variere, sjølv 
om mykje vert kopiert. Det er venleiken i 
urbildet som ligg til grunn.

I eit ikon er der aldri skuggar eller noko 
lyskjelde. Det er det guddommelege lyset 
som gjennomstrålar bildet. Det er eit vind-
auge mot det evige. Ikonet vert ikkje tilbede, 
men det vert æra. 40 dagar tek gjerne innvi-
inga av eit ikon i kyrkja. Så kan det kyssast.

Det vart strid også i den austlege kyrkja 
om religiøse bilde. Mange vart knuste og øy-

delagde på 800-talet, men den tanken som 
vann fram var at bildet av Jesus Kristus vart 
mogeleg på grunn av inkarnasjonen. Jesus 
som sann Gud og sant menneske gav oss eit 
bilde av den guddommelege.

I ein ortodoks heim er det gjerne eit ikon-
hjørne. Derifrå ser Den heilage ned på fami-
lien og set sitt preg på rommet. Upassande 
snakk skal ikkje førekome. Den truande ber 
ikonet med seg i hjartet sitt og det vert inte-
grert i samvitet. 

Ikonet her i kyrkjebladet er russisk og er i 
samsvar med ortodoks teologi. Maria peikar 
på Jesus med den eine handa. Han er vegen. 
Jesusbarnet har eit vakse ansikt, på grunn 
av hans preeksistens. Han var jo Gud frå 
æva av. Han er kledd i keisarleg drakt fordi 
han er konge, sjølv om riket hans ikkje er av 
denne verda. Jesus velsignar med tre fingrar 
bøygde og to utstrekte, symbolet på treei-
ninga og Jesu to naturar.

Bakgrunnen til Maria er fiolett, teiknet på 
verdigheit. Ho er smykka med stjerner, som 

er hennar symbol. Bokstavane kring Jesus 
står for HAN SOM ER og bokstavane rundt 
Maria GUDS MOR. Den tittelen fekk ho på 
konsilet i Efesos 431.

Auga til Maria og Jesus er i følgje tradi-
sjonen slik at dei alltid ser på deg kvar du 
enn er i rommet. Maria er den meste por-
tretterte kvinna i verda, men ho vert aldri 
framstilt åleine, utan Jesus, på ikon. Ikonet 
er eit sanseleg bilde av den guddommelege 
verkelegheita. Omkring Jesus og Maria ser 
vi symbola på dei fire evangelistane: Matteus 
menneske, Markus løve, Lukas okse og Jo-
hannes ørn. Dei er omgjevne av englar, som 
minner oss om himmelen og englesongen 
over Betlehemsmarkene.

I jula fyller vi huset med nissar. Dei kan 
vel seiast å vere vindauge mot ei fantasiverd. 
Ikonet er eit vindauge mot den åndelege ver-
da. Det er gjerne eit vindauge vi skulle titte 
ut gjennom i jula.

På latin tek juleevangeliet til med orda: 
FACTUM EST.

Maria, Guds mor
TEKST: OLAF SIGURD GUNDERSEN

FOTO: GUNN HOLE

nr. 6, 2019 Kyrkjeblad for Gloppen  |  11



Ekteparet Anna og Kristen Henden bur på Austrheim. Anna har vore lærar, og Kristen har vore forretningsmann på Sandane 
heile sitt liv. Anna er fødd på Rødde gard, Melhus i Sør-Trøndelag, i 1933. Kristen er ekte sandensar, fødd i 1930. Dei har fem 
jenter, ni barneborn og eitt oldebarn. Vi har sett Anna og Kristen på Sandane. Anna, imøtekomande og interessert i sine med-
menneske, og Kristen, engasjert i forretningsdrifta heile livet. Kundane og medarbeidarane har betydd så mykje for han. Men 
kven er dei? Kyrkjebladet inviterte seg sjølv til eit besøk i heimen.  

Størst av alt 
er kjærleiken

TEKST OG FOTO: HARALD ASKE

O.K. eller Sporten var og er eit begrep i 
Gloppen. Det var forkorting på namnet til 
Olav Kristenson Henden, men også brukt 
om sportsbutikken som i dag heiter In-
tersport Sandane. Olav var gift med Ragna 
fødd Hetle. Desse to var foreldra til Kristen, 
Arne og Berta Henden.

Kristen kan fortelje at det var bestefaren, 
han Kristen i banken, som var opphavet til 
at det vart forretning på Sandane. Han såg at 
der måtte skapast arbeidsplassar. Bankkas-
seraren bad sonen Olav om å kome heim. 
Då var Olav utdanna børsemakar i Bergen 
og tenkte på ei framtid i militæret. Olav 
kom heim, lånte 50 kroner av faren og in-
vesterte 50 kroner frå eiga lomme. Dermed 
starta han opp i Bergsetkjellaren med syklar 
og gevær. 8. november 2019 var det 99 år 
sidan starten. Eige hus kom opp i 1928-29. 
Etter krigen kom der radioverkstad og sal av 
elektrisk utstyr. Onkel Einar, elverkssjefen, 
var opphavsmannen til dette, kan Kristen 
fortelje.

Olav K. Henden var ein skikkeleg grün-
der. Etter krigen tok han kontakt med Vol-
vo i Sverige og fekk agentur. Og som sagt 
kom det mange varegrupper til i ettertid, 
som radio og elektrisk installasjon. I 1968 
vart det store forretningsbygget ferdig, der 

Intersport Sandane og Henden Elektro held 
til i dag. Då vart firmaet også delt. Arne 
overtok Volvo, og Kristen Sporten, heilt til 
dottera Olin Johanne tok over. Og takka vere 
Olin Johanne har Kristen fått vere aktiv der 
heilt til i dag.

Anna er trønder, fødd på ein gard som 
ligg i Melhus, sør for Trondheim. Etter litt 
fram og tilbake vart Rødde folkehøgskule 
bygd på denne garden. Anna voks opp sa-
man med ungdomane på folkehøgskulen, 
som nytta det store våningshuset deira til 
internat. Foreldra var Marie og Jakob Jakob-
sen. Anna kan fortelje at begge foreldra var 
veldig glade i song og musikk. Ho fekk be-
gynne på pianospel før ho begynte på sku-
len, og etter kvart tok ho toget til Trondheim 
for å få speletimar der. Faren spelte fele, og 
mora var pianolærar og hadde barnekor un-
der krigen. Faren organiserte også praktisk 
arbeid for unge gutar i eit yngreslag.

Ingeborg Austrheim var syskenbarn til 
Anna. John Austrheim og Ingeborg gifta seg 
på Rødde i 1943, og Anna var ti år gammal 
brudepike. Nokre år seinare skreiv Ingeborg 
til mor og far til Anna at ho måtte kome til 
Sandane for å gå på skule. Her ville ho få 
landets beste landsgymnas. Der begynte ho 
i 1949. På Sandane fekk ho god kontakt med 

Berta Henden, syster til Kristen. Berta og 
Anna møttest i Concordia, det kristne sku-
lelaget. Kristen, Bertas eldste bror, kom heim 
frå militæret og handelsskulen, og Anna og 
Kristen vart i lag. Etter fire år ved Firda lands-
gymnas gjekk Anna på Oslo off. lærarskule i 
to år. Deretter vart det lærarjobb i Trøndelag 
i to år og eit år på Fjellhaug misjonsskule. Så 
møttest Kristen og Anna igjen, og i 1960 vart 
det bryllaup på Rødde gard. 

Og jentene kom på rekke og rad, fem i 
talet; Ragna Marie, Anne Kristin, Synnøve, 
Gunvor og Olin Johanne. Ekteparet strekar 
sterkt under kor takksame dei er for desse 
jentene og dei ni barneborna, som alle viser 
slik omsorg for mor og far og besteforeldra.

- At eg har vore lærar, har vore kjempe-
godt for meg. Å vere saman med elevane på 
skulen og å møte dei i ettertid, har vore så 
flott! Ei tid var det spørsmål om eg skulle ar-
beide på butikken saman med Kristen, men 
ungane sa det så tydeleg: Nei, mamma. Du 
må få deg ein lærarjobb. I 1960 var eg lærar 
på framhaldsskulen her eit halvt år, og i 1962 
hadde eg eit vikariat på Nordfjord folkehøg-
skule fram til jul. Eg var første læraren på 
Nordfjordheimen, men det er på Austrheim 
skule eg har hatt mitt arbeid det meste av 
tida, fortel Anna. - Kontakten med elevane 

har betydd mykje. Flott å møte dei att etter 
mange år og mimre over gode minne. Elles 
må eg seie at eg har funne stor inspirasjon 
i quilteklubben. Der møtest vi fast ein gong 
i månaden, og klubben har 20–30 medlem-
mer. Det er veldig givande! Og fargar betyr 
mykje for meg. Det er så kjekt å setje i hop 
fargar som passar saman. Det skaper har-
moni. I klubben har eg så mange unge og 
inspirerande venner.

- Men Kristen, kva har song og musikk 
betydd for deg? Anna er den som tek ord-
et og forklarar kva som skjer no når Kristen 
ikkje er på butikken så mykje som før. Han 
sit i godstolen med i-paden og leitar opp 
P1+. Der finn han «Salmer til alle tider», og 
det kan han høyre når han vil. - Ja, eg likar 
å kome til kyrkje og høyre salmar, forklarar 
Kristen. - Spesielt kjekt tykkjer eg det er med 
lovsongsstundene før gudstenesta startar og 
Lovsongsgruppa spelar og syng til. Det er 
veldig givande. Det finst utruleg mange gode 

salmar. Dessutan må eg få framheve Margot 
Nesgård og Øystein Eide. Når dei spelar og 
syng, tykkjer eg det let fantastisk fint. Då 
Anna i mange år song i Vereide kyrkjekor, 
bilte vi til kyrkje i lag. Eg sat i kyrkja medan 
koret øvde og fryda meg over salmesongen.

Opp gjennom åra har Anna engasjert seg 
i forskjellig kristent arbeid. «Vårsol» var eit 
barnelag ho fekk i sving på Sandane, og der 
tok ganske mange vaksne eit tak som hjelpa-
rar etter kvart. Anna har også vore aktiv i ei 
foreining for vaksne tilslutta NLM. 

SONGGLEDE
Anna var medlem i Vereide kyrkjekor i 
mange, mange år og ein solid sopran. Eit 
anna kor som stod hennar hjarte spesielt 
nær, var Gloppen jentekor. Der øvde ho 
stemmer, spelte til koret, var med på turar og 
var i det heile ein støttespelar for dirigenten, 
Ellen Johanne Mjelva. - At familien Gjest-
land kom til Gloppen, betydde svært mykje 

for meg. Ellen Johanne og eg hadde mange 
felles interesser. Eg lærte så mykje av henne, 
og eg fekk bruke evnene som eg hadde med 
frå barne- og ungdomsåra. Ufatteleg trist å 
miste henne så tidleg og brått.

- Dersom de to skulle samle litt av det de 
har opplevt gjennom livet, kva skulle det 
vere? Kristen samlar det i desse orda: Bøn, 
kjærleik og glede! Eg set uendeleg stor pris 
på å få vere med i ei bønegruppe eg er med i. 
Og alle dei flotte salmane! 

Og Anna fortel om Kristen som gleder seg 
over og følgjer med på at andre går på ski no 
når han ikkje lenger går sjølv. Ho hentar eit 
oppslag ho har over kontorpulten sin der det 
står: «Glede i hjertet gir god helse, mismot 
tærer på marg og bein.»  Og ho avrundar 
med dette sitatet: «Løft ansiktet mot lyset, da 
vil mørket aldri få makt over deg.»

Kyrkjebladet takkar hjarteleg for det Anna 
og Kristen har delt med oss og for ein god 
prat!

Prosten i Nordfjord er prost også for 
glopparane, og når han takkar av 
etter 26 år, har Kyrkjebladet hatt ein 

samtale med denne spenstige, om enn grå-
håra pensjonisten med ætterøter i Sogn og 
i Gloppen, og med ein oppvekst i det låg-
kyrkjelege organisasjonslandskapet. Han får 
spørsmål om kva han har sett av endringar 
i kyrkja i si tid som prest, og han blir beden 
om å fortelje kva inntrykk han har av kyrkje-
folket i Gloppen.

OPPHAV OG BAKGRUNN
Mor til Rolf Idar Schanke Eikum heitte Ma-
rit Bakketun og kom frå Vereide. Ho var gift 
med presten Sverre Schanke Eikum frå Hafs-
lo. Dei fekk tre søner, Mogens, Rolf og Inge.

- Kva har du med av arv eller opplevingar frå 
Gloppen som kan ha prega deg som prest?

- Eg har mange gode minne frå Bakketun 
og frå Lotsberg. Slekt var viktig, og den 
kristne trua prega kvardagen. Bestemor Eili 
var med i kvinneforeining for Misjonssam-
bandet, som kunne vere nokså kritisk til 
kyrkje og prestar. Men søndag var det guds-
teneste, og der høyrde dei til, misjonsfolket 
i alle organisasjonar. Bestemor hadde stor 
respekt for presten. Dette at organisasjonane 
og kyrkja stod godt saman, var eit av kjen-

neteikna for kristenfolket i Nordfjord. Me-
todane og føremåla kunne vere ulike, men to 
ting var dei samla om: Kyrkja og Nordfjord 

folkehøgskule.
- Var det stas å vere presteson, og såleis eit 

tidleg mål for deg å bli prest?
- Nei, heller tvert om. Eg proklamerte tid-

leg at prest skulle eg ikkje bli, og i tidleg sku-
lealder gjorde eg mykje gale i protest mot alt 
som ikkje var lov heime. 

- Men du var då tidleg ein leiar i kristent 
ungdomsarbeid?

- Då vi kom til Volda, var eg 14 år. Då var 
det eit par år sidan eg hadde bestemt meg for 
at eg ville vere ein kristen. Far min var ikkje 
lenger presten i bygda, berre ein av lektorane 
på lærarskulen! Eg kjende meg litt friare. Et-
ter kvart kom eg inn i KFUM. Eg hadde vore 
interessert i idrett, og no fekk eg lov å spele 
fotball. Først var det KFUM-speidararbeidet 
som engasjerte meg, men etter kvart blei det 
eit idrettslag, KFUM-kameratane, og alle-
reie som femtenåring fekk eg oppgåver som 
trenar i friidrett og etter kvart også i volley-
ball. Eg spelte på herrelaget og var trenar for 
damelaget, begge junior. Vi hadde turnerin-
gar og kampar mot «vanlege» idrettslag. I 
KFUM-idretten hadde vi andakt i gardero-
ben, - ikkje berre på treningane, men også 
når det var kamp. Vi inviterte motstandarla-
ga med på andakten, og dei kom alltid. Det 
var god trening i kristenlivet å halde andakt 

Prost Rolf Schanke Eikum sluttar i tenesta

Prest i over førti år,  
og prost i Nordfjord i meir 

enn halvparten av dei
AV ODDVAR ALMENNING

Prosten forretta nattverd under avskilsguds- 
tenesta i Eid kyrkje. Foto: Fjordabladet

for konkurrentar som kanskje til og med var 
eldre enn vi sjølve. Men det var stor respekt 
for det vi gjorde, og aldri høyrde eg eit flei-
pande ord.

- De var visst oppe på eit bra høgt nivå i 
volleyball?

- Volleyballaget blei stort. Eg var med då 
vi i 1968 vann Noregsmeisterskapet for ju-
niorar. Det var fleire enn eg som hamna på 
landslaget i volleyball. I 1969 tok vi på oss å 
arrangere noregsmeisterskap i volleyball for 
damer og herrar senior. Det var fullt alvor 
med vaksne deltakarar, kongepokal og send-
ing i fjernsynet. Og heile arrangementet vart 
gjennomført av ungdomar på 16 til 19 år, 
med meg som NM-general. 

- Men så var det prestestudiet du valde li-
kevel, du som hadde sagt du ikkje skulle bli 
prest?

- Eg hadde halde ein del andakter, og 
gleda over å dele trua og samtidig kjenne 
at desse sanningane skulle eg ha lært meir 
om, drog i retning prestestudiet. Eg hadde 
gått på møta i skulelaget, og eg var med i 
lagskoret Vårvonkoret som Prots dirigerte. 
Og i dette miljøet var det fleire som nettopp 
hadde tenkt seg til MF.

- Men no blei du ein hardt arbeidande 
akademisk student?

- Ja, faktisk! Eg slutta ikkje med 
KFUM-idretten, likevel. Eg var den fyrste 
valde landsleiaren i KFUM-idretten då dette 
arbeidet måtte organiserast skikkeleg. Men 
eg likte å studere. Dessutan fann eg kona mi 
i denne tida. Åshild Årøen er frå Ørsta og 
gjekk på Idrettshøgskulen då vi blei kjende. 
Vi gifte oss i 1973 og fekk etter kvart fire 
barn.

- Og ulikt far din vart du verande prest 
heile livet?

- Ja, det blei slik. Eg har aldri planlagt 
noko anna, heller. Etter eitt år som feltprest 
var eg sju år i Aukra og åtte år i Hardanger 
som res.kap. som det heitte då, før eg etter 
oppmoding frå biskop Per Lønning søkte 
på stillinga som sokneprest i Eid og prost 
i Nordfjord. Eg blei utnemnd av Kongen i 
Statsråd 10. september 1993 og tok til her på 
Eid frå nyttår 1994.

- Kva er prosten sine oppgåver?
- Prosten har ansvar for alle prestane i 

Nordfjord. Biskopen er den som bestemmer, 
og prosten er på ein måte biskopen sin loka-
le representant. Når biskopen er på visitas, 
skal prosten alltid vere med, og prosten får 
eit visst ansvar for å følgje opp i ettertid. Då 
eg starta, var det Per Lønning som var bi-
skop, men han slutta i 1994, og Ole Danbolt 
Hagesæther overtok. Bjørgvin er eit stort bi-
spedøme, og det er vanskeleg for biskopen å 
nå over til alle med visitas. Han innførte di-
for at prosten midt mellom visitasane skulle 
ha ein slags «prostevisitas» med rapporte-

ring til biskopen, så eg har hatt nokre slike. 
Men dette tok slutt då Halvor Nordhaug blei 
biskop i 2009. I den første tida var prestane 
tilsette i eit prestegjeld og skulle ha all te-

neste innanfor prestegjeldet. I 2004 kom det 
ei endring. Omgrepet prestegjeld fall bort, 
og kapellanane blei sokneprestar. No er te-
nesteområdet heile prostiet, men kvar prest 

ROLF IDAR SCHANKE EIKUM

Vart fødd i Årdal i Sogn og voks opp i 
Langevåg og Volda på Sunnmøre. Han 
tok embetseksamen i 1976 og vart ordi-
nert til prest i 1977. Han var eitt år felt-
prest på Elverum, frå 1978 var han res.
kap. i Aukra med bustad på Harøy og 
frå 1985 res.kap. i Ullensvang med bu-
stad i Jondal. Han byrja i stillinga på Eid 

på nyåret 1994. Han er gift med Åshild 
f. Årøen, og dei har fire born. Han har 
vore engasjert i kristent ungdoms- og 
idrettsarbeid gjennom åra, og har hatt 
leiaransvar innan misjons- og fagforei-
ningsarbeid. (Jubileumsboka Eid kyrkje 
150 år, 1999)

Prost Schanke Eikum hadde gode ord om Olaf Sigurd si teneste som sokneprest i Eid og elles i 
prostiet, og viste fram Vidar Bjotveit som skal fungere som prost den fyrste tida. 
Foto: Fjordabladet

har eit særleg ansvar for det området der 
han har soknerådssete. Kvar prest har ansvar 
for eitt eller fleire sokneråd. Etter at denne 
ordninga kom, blei det meir administrasjon 
av prestar for prosten.

- Men du har dine eigne «visitasar»? Kva 
går dei ut på?

- Det blir kalla prostevitjing, ikkje visitas, 
altså ikkje så formelt. Det kom inn i tenes-
teordning for prosten i 1993. Eg har med-
arbeidarsamtale med alle prestane. Det er 
prosten som representerer arbeidsgjevaren 
deira. Dessutan har eg tenestesamtale med 
kyrkjeverja, og eg møter alle som er kyrkje-
leg tilsette. Prostevitjinga dekker til vanleg 
det som er eit fellesrådsområde, oftast ein 
kommune. Dersom nokon av dei tilsette 
ynskjer individuelle samtaler med prosten, 
får dei det. Ofte møter eg råda, sokneråda 
og fellesrådet. Somme gonger blir det berre 

Sokneprest Rolf har vore med på historiske 
markeringar, og her poserer han for jubile-
umsboka Eid kyrkje 150 år i svart samarie, 
kvit messeskjorte og ein gammal messehakel 
som finst i Eid kyrkje. Foto: Lars Lunde

Tre biskopar har han tent under. Her ser vi biskop Ole Danbolt Hagesæter på vitjing i høve 
misjonærvigsle for Tor Arne og Hilde Isene i 1995. Foto utlånt av Anne Karin Isene

leiarane.
- Vil du seie noko om kva inntrykk du har 

fått av Gloppen?
- Gloppen har vore eit stabilt område, 

med lite skifte av prestar! For Breim var det 
ei stund vanskeleg å få prest, men no har det 
vore stabilt lenge der og. Kyrkjelivet elles har 
vore prega av etter måten stort engasjement 
i det frivillige arbeidet i det som før heitte 
Vereide sokn og i Hyen, og ei meir «folke-
kyrkjeleg» oppslutning i Breim og i tidlegare 
Gimmestad sokn, der dåp og konfirmasjon 
står like sterkt som elles, men der gudste-
nestebesøk og nattverdbesøk ikkje ligg over 
gjennomsnittet.

- Er det noko som har endra seg i Gloppen 
og i Nordfjord i den tida du har vore prost?

- I Nordfjord har det vore ei stor endring 
når det gjeld kvinnelege prestar. Då eg kom, 
var her ingen kvinnelege prestar i Nordfjord 

prosti. Så fekk vi Irmelin Grimstad som vi-
karprest/prostiprest, og no har vi fleire både 
i indre og ytre Nordfjord og her på Eid. Eg 
ser berre positivt på det. Eg har alltid meint 
at kvinner kan vere prestar!

- Kva med organisasjonsfolket sitt forhold 
til kyrkja og presten?

- Her på Eid har eg kjent meg velkomen 
både på bedehuset og i andre samanhengar, 
og bedehusfolket er flittige kyrkjegjengarar. 
Men ein ser overalt at kyrkjebesøket går 
ned, og gjennomsnittsalderen i misjonsor-
ganisasjonane går oppover. Samtidig ser vi 
at Normisjon ser ut til å etablere eigne «for-
samlingar» med eigne gudstenester. Dei blir 
borte frå nattverdfellesskapet og venesam-
funnet i det som før var kyrkjelyden deira. 
Dette er vanskeleg både for prestane og for 
kristenfolket, og eg synest det er trist.

- Trur du det skjer fordi dei mislikar ut-

Rolf Idar og Åshild har fire vaksne born som kom til avskilsgudstenesta i Eid. Vi ser frå venstre: Rune, Solveig, Rolf, Åshild, Ottar og Marit. Alle 
er gifte. Marit bur i Ørsta, og dei andre i Oslo.  

viklinga i kyrkja? Eg tenkjer på spørsmålet 
om kvinnelege prestar og på homofilispørs-
målet.

- Tidlegare var Normisjon uttalt negative 
til kvinnelege prestar, men det har snudd 
seg. Når det gjeld det andre spørsmålet vil eg 
berre seie at eg sjølv står for det vi kan kalle 
«det klassiske» synet. Men eg ser at mitt syn 
er kome i mindretal. Eg trur at vi må greie å 
halde saman som kyrkje med to syn i den-
ne saka. Og vi har vel lært at det er viktig 
at vi som kyrkje lyttar til kva dei homofile 
har opplevd, og set oss inn i deira situasjon. 
Men vi treng ikkje dele oss opp i fleire frak-
sjonar. Vi treng kvarandre. Di fleire som er 
saman, di romslegare blir fellesskapet. Eg vil 
ei romsleg kyrkje. Vi må som kristne snakke 
med kvarandre og ha respekt for kvarandre 
om vi har ulike syn.

- Når du ser framover nokre tiår, korleis 

ser det ut med prestar og kyrkjeliv?
- Det er vanskeleg å vite. Når det gjeld å 

skaffe prestar, ser det ut til at vi kan få pro-
blem. Då eg var ferdig utdanna, kom det 
om lag hundre prestar per år. Ikkje alle fekk 
arbeid i ein kyrkjelyd med ein gong. No er 
talet tjue nye prestar for året. Det er for lite. 
Dei næraste åra er det dei store kulla som går 
over i pensjonistrekkene. Det blir nok bruk 
for at vi som er pensjonerte hjelper til. Olaf 
Sigurd Gundersen er eit godt døme på det. 
Det er elles fleire som blir prestar i førti- og 
femtiårsalderen, etter såkalla alternative ve-
gar til presteteneste. Det er ein positiv ting. 
Også det frivillige arbeidet, ungdomsarbei-
det og misjonsarbeidet er prega av ei negativ 
utvikling. Lyspunkt finst, og eg kunne nem-
ne fleire. Men ting går i bølgjer. No treng vi 
ei oppvakning blant heile det norske folk.

- Kva har du tenkt å bruke tida di til når 

du no sluttar?
- Vi har flytta til Ørsta og har hus og heim 

der. Så har vi barn og barnebarn i Ørsta og i 
Oslo og kan bruke meir tid på dei. Vi er beg-
ge glade i å trimme og halde oss i god form. 
Eg likar å lese, og eg elskar å sjå idrett på TV. 
Og så er vi glade i å reise. Vi har ingen kon-
krete planer, men som du veit hadde eg eit år 
i Hong Kong der eg var med på utdanning av 
prestar, og fleire av desse har vi kontakt med 
enno. Dei bur rundt om i ulike land i Asia. 
Eg har elles nemnt til Sjømannsmisjonen el-
ler Norsk kyrkje i utlandet, som det og blir 
kalla, at eg kan vere ledig for oppdrag om ei 
stund. Vikariering som prest nærare Ørsta 
kan vel og kome på tale.

- Vi takkar for prostetenesta i våre bygder, 
for ei vakker avskilsgudsteneste og  for at du 
velvillig brukte tid på dette intervjuet. Lukke 
til med pensjonisttilværet!

«I himmelen slepp vi å køyre bil, og der 
slepp vi også å vaske opp!» Rasmus Devik 
var ikkje glad i å køyre bil, og ikkje var han 
vel spesielt flink til det heller. Og ungkaren 
Rasmus var nok ikkje åleine om å meine at 
oppvask kan vere noko herk, slik han gav ut-
trykk for i sitatet ovanfor.

FAMILIE OG BARNDOM 
Det er nesten 25 år sidan Rasmus døydde, 
men han var ein kar som mange framleis 
hugsar godt, og også dei som aldri møtte han 
kan vonleg ha glede av å bli litt kjende med 
han. Rasmus vart fødd 1. november 1914 i 

Devik i Gloppen. Han vaks opp i «Innafør», 
som bruket deira vart kalla, saman med sys-
kena Gerda, Marta og Astrid. Sidan Rasmus 
var einaste guten i syskenflokken, skulle han 
sjølvsagt ta over det brattlendte gardsbruket 
i Devik. Rasmus rekna seg difor som bonde 
«all sin dag», men han la ofte til at han var 
ein elendig bonde.

Devik var eit eige lite samfunn med fire 
gardsbruk i Rasmus sine barne- og ung-
domsår. Grenda var ein del av Nesjane 
krins, men utan vegsamband til omverda, 
og det var slett ikkje enkelt alltid å kome seg 
til Hestenesøyra – det vesle bygdesenteret 

som gjerne berre vert kalla Øyra. Skikkeleg 
sjøaveg fekk grenda først på 1950-talet. Som 
for mange av menneska i Nesje-krinsen, var 
båten det beste og sikraste framkomstmid-
delet. Roturen mellom Deviklandet og Øyra 
tok ca. ein time med lagleg ver. Fekk ein 
motvind frå Kviteneset og rundt Kleivane, 
kunne turen verte tung og vesentleg lenger. 
Det same skjedde sjølvsagt om vinden stod 
ut Gloppefjorden når turen gjekk frå Øyra 
til Devik.

Alternativt kunne ein gå over Høydalen 
for å kome seg til Øyra. Dette var ein grei tur 
i sommarhalvåret, men strevsam om vinte-

Rasmus Devik – emissær,  
bonde, lærar, hestekar 

og revemann
AV ARNE EIKENES

Rasmus var ingen A-4 lærar. Sigaretten og kaffikoppen var eit varemerke for Rasmus. Smilet er på plass, det er også hårmanken. Foto: Jon Eikenes.

ren, sidan høgste punktet på stien er ca. 300 
meter over havet.

Det var ikkje andre enn søstrene som var 
nokolunde jamgamle med Rasmus då han 
vaks opp i Devik. På Dalabruket var den 
yngste fødd i 1906, og ho var såleis åtte år 
eldre enn Rasmus. I Nigard var den næraste 
i alder fødd i 1922, og dermed åtte år yngre. 

Rasmus gjekk på skule på Hestenesøy-
ra. Slik det var vanleg mange stader, gjekk 
borna på skule annakvar veke, med ei fri-
veke imellom skulevekene. Alle som kom 
frå utkantane – Devik, Mettenes, Årevik, 
Skeistrand, Hyenes, Skjerdal, Osmundnes, 
Kleppenes - måtte bu vekke i skulevekene. 
Dei vart skyssa til Øyra sundag kveld eller 
måndag morgon, og henta heim att laurdag 
ettermiddag. Når borna frå Devik var kom-
ne i storskulen, kunne dei gjerne gå Høyda-
len utan følgje vår og haust, men oftast vart 
dei rodde av ein eller fleire vaksne.

UNGDOMSTID
Det går nokre historier om at Rasmus var 
ein ganske vidløftig fyr som var litt sid på 

flaska i sin tidlege ungdom. Marit Nigard, 
grannekone i Devik, fortel om ei hending 
ein 17. mai. Det skulle vere rokonkurranse. 
- Vi stod på bryggja og heia på båtane som 
skulle ro rundt staken på Fluna, fortel Marit. 
- Rasmus rodde saman med ein dreng her i 
Devika. Karane hadde drukke såpass at dei 
rodde seg på staken. Eg hugsar at ho mor lo. 
Eg tykte det var litt rart at ho gjorde det, av-
sluttar Marit.

Men etter eit år på Nordfjord ungdoms-
skule, no Nordfjord folkehøgskule, vart livet 
hans radikalt endra, og Rasmus vart meir og 
meir oppteken av å vitne om det han hadde 
funne i den kristne bodskapen. Han fortal-
de ofte om kor dyktig den første styraren på 
skulen, Bertel Kaale, var og kor stor respekt 
han fekk for han.

Det går ei historie om at det året Rasmus 
gjekk på folkehøgskulen på Vereide fekk 
Bertel Kaale klage frå ein av naboane til sku-
len. Elevar hadde stole eple frå hagen hans. 
Rasmus var nok rekna for å vere ein luring, 
så han vart straks mistenkt og kalla inn til 
rektor. Han fekk spørsmål om han hadde 

vore med på dette. – Nei, det kunne han ik-
kje ha vore, for han var heime den helga det-
te hadde hendt. Men så la Rasmus til: - Men 
hadde eg vore her, så hadde eg sikkert vore 
med på det. Kaale såg då sitt snitt til å gje 
Rasmus eit «pauli ord»: - Ver forsiktig, Ras-
mus, gjev du styggemannen veslefingeren, 
så tek han fort heile handa. – Ja, han er ingen 
spelepuse, den karen, repliserte Rasmus.

Under krigen gjekk Rasmus på bibelsku-
le i Årdal i Ryfylke. Han ville gå på skulen 
for å kunne hjelpe til med sundagsskulen i 
heimbygda si. Det var Marte Havnen som 
dreiv sundagsskulen på Hestenesøyra på 
denne tida, og Rasmus vart ein god medspe-
lar i lang tid. Også i periodane han var vek-
ke frå bygda var han med på sundagsskulen 
når han var heime og det høvde seg slik. 
Då Borghild Lothe tok over sundagsskulen 
på 1970-talet, var Rasmus ofte med og «tok 
teksten», som det heiter på stammespråket.

EMISSÆR 
Etter at mor til Rasmus døydde i 1950, reiste 
han i ni år som emissær for Det Norske Mi-

Elevar og lærarar på Nesjane skule sist på 1960-talet. Framme frå venstre: Rasmus Gunnar Eikenes, Liv Arnestad, Sissel Olaug Hestenes, Rolf Erling Døs-
keland. Andre rekka: Eivind Eikenes, Ole Morten Eikenes, Gunnar Hestenes, Hans Hestenes, Jarl Devik. Tredje rekka: Rune Hestenes, Gustav Skjerdal, Ola 
Devik. Fjerde rekka: Gunvor Eikenes, Anne Erene Hestenes, Sølvi Hestenes, Malene Hyenes, Maren Hestenes. Femte rekka: Eli Eikenes, Berit Skeistrand, 
Anngjerd Hestenes, Anne Karen Holme. Bak: Jon Eikenes, Petra Eikenes, Rasmus Devik. Foto: Jon Eikenes.

sjonsselskap i Bergen krins, som på denne 
tida utgjorde Hordaland og Sogn og Fjor-
dane. 10–12 emissærar var tilsette i krinsen, 
men Rasmus var den einaste som kom frå 
Sogn og Fjordane. 

I eit intervju med Rasmus i boka «Gam-
lemisjonen 100 år», (1980), om korleis det 
var å vere forkynnar på denne tida, svara 
han slik:

- Å det kunne ofte vere kaldt og noko 
strevsamt å reise då. Om vintrane reiste eg 
mykje ute i øyane. Eg vart skyssa frå stad til 
stad med snekker. Ofte hadde vi husmøte. 
Det minnest eg med stor glede. I det heile 
har det vore kjekt å reise i utkantane.

- Eg besøkte ofte skulane på desse reisene 
og tykte det var veldig kjekt å få kome inn 
på skulane og møte borna. Eg vil uttrykke 
stor takk til alle dei mange lærarane som gav 
meg høve til dette.

Etter den første reiseperioden var Rasmus 
lærar i åtte år på øya Barmen i Selje kom-
mune. Han hadde ikkje lærarutdanning, 
men tykte arbeidet var kjekt og spennande. 
Eg har snakka med folk på min alder som 
hadde han som lærar. Dei fortel at Rasmus 
kunne vere ustrukturert, og planlegginga av 
undervisninga var ofte ikkje den beste, men 
elevane vart glade i han og hadde det kjekt 
saman med han. Seinare vart Rasmus ein 
periode lærar på Hestenesøyra. Etter kvart 
gjekk han over i bondeyrket att, - og dreiv 
med pelsdyr fram til ca. 1975, då han på ny 
tok til å reise fast for Det Norske Misjonssel-
skap. Men også i tidsrommet mellom dei to 
reiseperiodane var Rasmus mykje nytta som 
basar- og møtetalar, og ikkje minst som bi-
beltimehaldar på leirar.

FRILUFTSLIV – HUNDAR, HESTEHALD 
OG PELSDYRAVL
Friluftsliv var viktig for Rasmus – særleg jakt 
og fiske. I mange år jakta han i Trøndelag. 
Det gav mange og store opplevingar. Rasmus 
hadde gordonsetterhundar som han nytta i 
fuglejakta. Hundeavl var ein viktig hobby. 

Rasmus var glad i og interessert i hestar 
og hesteavl. Grannen hans, ho Marit, sa føl-
gjande om dette når vi snakka om Rasmus 
og dyrehald: «Eg vil påstå at hest hadde han 
faktisk greie på!» Litt av ein attest, vi gjev 
Marit rett i påstanden.

Pelsdyr var ei anna interesse. Rasmus 
gjorde opptakta til «Smien sølvrevgard». 
Fleire i Devik hadde «aksjar» i føretaket. 
Rasmus hadde litt rev heile tida, og mykje 
ein periode på 1970-80-talet. I starten laga 
dei foret i Innafør, på bruket hans Rasmus. 
Etter kvart kjøpte Rasmus, som dei fleste i 
kommunen, foret gjennom Gloppen pels-
dyrforlag på Sandane. Rasmus hadde god 
kontakt med pelsdyrbøndene i Gloppen, 
som det var mange av på denne tida. Når 

han skulle tale på ein basar på Vereide eller 
på Austrheim, kom også pelsdyrkarane, for 
han Rasmus gjekk det an å høyre på.

GODE MINNE OM RASMUS
Eg hadde for ei tid sidan ein samtale med 
Asbjørg Styve. Ho og mannen Alfred var 
nære vener av Rasmus og kjende han godt. 
Asbjørg arbeidde på krinskontoret til Det 
Norske Misjonsselskap i Førde og la opp 
reiserutene for han. På spørsmålet mitt om 
Rasmus var strukturert, svara ho slik:  

- Han var ikkje strukturert i det heile. Han 
hadde mykje innabords, og kunne gje my-
kje, både i forkynning og samtale. Men han 
kunne variere mykje, og han hadde store 
humørsvingingar. Ikkje alltid var han like 
heldig med preikene sine, men ofte slo han 
skikkeleg til. Rasmus bestemte aldri teksten 
før han såg folket/publikum. Han var flink 
med ungar og var interessert i born og ung-
dom. Eg trur han klarte så nokolunde å føl-
gje opp rutene vi la opp for han.

- Mykje av reisene hans hadde som mål 
å besøke foreiningar, og då snakkar vi pri-
mært om kvinneforeiningar. Rasmus ønskte 
helst å treffe yngre menneske, born og unge. 
Og han kunne vere litt sleivkjefta innimel-
lom og seie at «desse gamle kjerringane 
kjem til himmelen likevel, vi må få ungdo-
men i tale». 

Vi som kjende Rasmus rimeleg godt, gjev 
Asbjørg rett i dette med svingande humør. 
Knapt nokon kunne skøye og le som han 
Rasmus. Men i andre periodar, når det mes-
te var svart eller grått, hadde han det ikkje 
enkelt.

TIL KAMERUN
Det var ei stor oppleving for Rasmus å bli 
påspandert ein tur til Kamerun av «misjo-
nen». Han fekk oppleve misjonsarbeidet på 
nært hald og uttalte at han godt kunne ten-
kje seg å døy der - i Kamerun. Det var nok 
litt sårt for Rasmus at han aldri vart gift. «Eg 
trudde eg skulle funne meg ei svart ei der 
nede i Kamerun, men det lukkast ikkje», sa 
han med eit lurt glis etter at han kom heim 
att.

Rasmus hadde eit avslappa forhold til dø-
den. Han var ikkje glad i å køyre bil og heller 
ikkje spesielt flink til det. «I himmelen slepp 
vi å køyre bil, og der slepp vi også å vaske 
opp!» kunne han seie. 

Den siste tida si fekk Rasmus på sjukehei-
men på Sandane. Marit Nigard, grannekona, 
hadde då arbeidet sitt på «heimen», og ho 
besøkte han ofte, gjerne i pausen. - Eg tok 
han med ut så han fekk røykje. Hjelp til ein 
røyk kan også vere god diakoni, tenkjer eg, 
filosoferer ho.

Asbjørg Styve mintest Rasmus slik ved 
båra hans:

I vørdnad minnest vi deg her,
takkar deg for det du var.
Takk for arbeidslag du ven så kjær,
takk for gode råd og vise svar.

Så er ho endt den arbeidsykta lang
og du fekk leggja vandringsstaven ned.
No kviler du i Herrens fang.
Di trøytte sjel har no fått fred.

Munnlege kjelder:
Asbjørn Gjengedal
Oddvar Almenning
Asbjørg Styve
Marit Devik

Marthe Aa, Camilla Hole og Eli-
sabeth Gimmestad er alle musi-
karar og har kome saman om å 

lage julekonsert heime i Gloppen i romjula 
- for andre år på rad! Dette året utvidar dei 
òg med konsert i Breim i tillegg til Hyen og 
Gimmestad. 

Marthe Aa er frå Hyen, bur i Oslo og har 
utdanninga si i kyrkjemusikk frå NTNU i 
Trondheim. Ho spelar ei rekke instrument 
og blir å høyre både på orgel, piano og trekk-
spel under konserten. Marthe er òg ein erfa-
ren songar og er aktiv både som korsongar 
og som kordirigent. For tida jobbar ho som 
organist i Nittedal og studerer ensemblelei-
ing ved Norges Musikkhøgskole.

Camilla Hole er frå Breim, bur no i Oslo 
og jobbar der som saksofonist og kompo-
nist. Camilla har utdanning både innan 
komposisjon, folkemusikk og jazz og spelar 

aktivt i fleire besetningar. I fjor sleppte ho 
plata «Halvemål» med Camilla Hole Trio, 
og trioen hadde konsert i Trivselshagen i 
byrjinga av desember. Camilla studerte ved 
Universitetet i Stavanger og Norges Musikk-
høgskole saman med Elisabeth.

Elisabeth er songar, bur i Oslo og jobbar 
som frilansar. I oktober var ho å sjå i ope-
raen «Hans og Grete» på Opera Nordfjord 
på Eid, og ho har òg vore med i fleire pro-
duksjonar for Bergen Nasjonale Opera. Eli-
sabeth har i oppveksten sunge mykje i kyrkja 
og har òg bakgrunn innan dans og teater. 
Som frilansar lagar Elisabeth gjerne eigne 
framsyningar og konsertar der ho både syng 
operarepertoar og andre sjangrar.    

Alle tre gler seg stort til å halde konsertar 
i romjula. Tanken er å hente kvar sin tone og 
kvar sin musikalske stil inn i konserten og å 
skape ei kjekk og god stund der det både er 

lov å vere lys vaken, duppe av ein augneblink 
og å drøyme seg litt vekk. Tittelen på kon-
serten, «Romjulsdraum», hintar om dette, 
og musikarane byr på ein konsert inspirert 
av kyrkjemusikk, klassisk musikk, jazz, fol-
kemusikk, vise, gospel og opera. Program-
met består for det meste av kjende juleson-
gar der Marthe, Camilla og Elisabeth kler 
dei inn i ei lita draumekappe av sine eigne 
romjulstonar.

Hjarteleg velkomne til konsert!

Hyen kyrkje 29. desember kl. 16.00
Gimmestad kyrkje 29. desember kl. 19.30
Breim kyrkje 30.desember kl. 19.30

Romjulsdraum
Konsert med Marthe Aa, Camilla Hole 

og Elisabeth Gimmestad

1905 var eit år med dei mange store over-
skrifter i avisene her i bygda, både når 
det gjaldt unionsoppløysinga og litt meir 

lokalt: Gimmestad kyrkje. Omkring gamle-
kyrkja gjekk striden om kva som skulle skje 
med kyrkja av di ein ynskte betre plass i kyr-
kjebenkene i soknet.

Men der var nokre meir beskjedne inn-
legg også. Eit av dei har signaturen K. Lots-
berg og vart trykt i Fjordenes Blad onsdag 
19. april: 

”Ein hund i kyrkja. Sist der var preika i 
Gimmestad, vart dei ikkje lite undra, daa dei 
kom inn i kyrkja. Klædi og duken, som laag 
paa altaret, var skamfarne og sundrevne, so 
det var uraad aa bruka dei meir. Vinkrukka 
og ymse anna var sundslege. Skaden i det 
heile var umlag kr. 200.00. At det var folk 
som hadde gjort det, var lite trulegt, og det 
synte seg seinare, at det berre var ein hund. 
Hunden høyrde ikkje bygdi til, so det trule-
gaste er, at det var ein taterhund. Kanskje det 
rettaste vore, at dei fekk heim ein fagmann, 
som kunde sjaa um kyrkja let seg vøla og 
bøta, so hundarne ikkje slepp inn?”

Dette var eit stykke i avisa som vart utgje-
ven på Eid. Frå avisa Nordfjord, som kom ut 
på Sandane, finn ein ikkje noko før 28. april:

”En kirkeskade av eiendommelig art er 
forefaldt i Gimmestad kirke i Gloppen. En 
hund var uforvarende bleven indestængt 
efter sidste gudstjeneste i kirken. I tre uger 
har den lidt hungerens og tørstens kvaler og 
ødelagt, revet i og spist af alt, hvad tenkes 
kunde. Saaledes alterdug, alterklæde, mes-
seskjorte, messehagl og alterbøgerne, hvis 
anskaffelse fra nyt vil løbe op i ca. 200 kro-

ner. Kirken ligger langt fra beboelseshus, saa 
ingen har hørt det stakkars dyr, der slap fra 
det med livet.”

Dagen etter kjem det ei lita retting i Fjor-
denes Blad frå K. Lotsberg. Hunden hadde 
vorte innestengd, og difor var ikkje kyrkja so 
skral som han først hadde trudd, skriv han. 

K. Lotsberg er ei forkorting for Kristen Lots-
berg, ein av dei som tidleg skreiv nynorsk.

Avisa Sogningen får også nyss om histo-
ria, og 10. mai skriv dei om hendinga. Dei 

Hunden i kyrkja
TEKST OG FOTO: MARIE S. RYGG

skriv mellom anna at hunden ”havde spist 
Alterlys og af Læderbetrækket ved Alteret, 
-  revet istykker og spist af Alterdugen ...  
Ogsaa mot Renslighedsreglerne havde Hun-
den forsyndet sig.”

Så vert det stilt i avisene om saka. For byg-
defolket og soknet var det sjølvsagt trasig 
å oppleve dette. Det gamle tunet på Gim-
mestad var ikkje utflytt enno, og det låg 
nokre hundre meter frå kyrkja. Dei kunne 
ikkje høyre hunden når han bjeffa. Hunden 
overlevde dei tre vekene, men skadane han 
gjorde vart betydelege. Ein kan forstå at dei 
som hadde tilsyn med kyrkja fekk eit stort 
arbeid å gjere, og at dei ganske fort gjekk i 
gang med å ordne opp i skadane.

Det er fortalt i bygda at ein bibel frå Kris-
tian III si tid vart heilt øydelagt. Anne Mar-
ta Hoff siterer i jubileumsskriftet for kyrkja 
ei inventarliste frå 1662. Der står det skri-
ve at Gimmestadkyrkja hadde ein bibel på 
den tida. Bendiksen skriv i Årbok for for-
tidsminneforeningen 1905 om ein ”bibel in 
folio”. I Aalandsboka er nemnt ein ”gamal 
bibel in folio”, prenta i 1550, og at denne 
vart brukt både i kyrkja som stod frå 1652 
til desember 1690, og i kyrkja som vart reist 
kring 1692, som for oss er blitt gamlekyrkja. 
Ut ifrå trykkeåret på bibelen kan vi rekne 
med at bibelen også var i den første kyrkja 
på staden, stavkyrkja. - Og bygdehistoriene 
var rette, viser desse kjeldene. 

Kristian IIIs bibel vart trykt i 1550. Den 
vart ”reformasjonsbibelen”, og den var om-
sett til dansk frå Luthers tyske bibelom-
setting, heilt klårt ei folkeleg omsetting. In 
folio viser til bokformatet, dei trykte arka 

”Huus= og Reyse=Bibel”. Tittelsida i bibelen frå 
1738. Vi kan lese at han er trykt på gode venners 
bekostning i København. 

vart berre bretta éin gong, og bibelen var då 
minst 35 cm høg. Det vart trykt om lag 3000 
eksemplar av denne bibelen i 1550, og av 
desse reknar ein med at ca. 100 kom til Nor-
ge. Kristian IIIs bibel vart veldig populær, og 
seinare kom der fleire nye reviderte opplag 
av denne bibelen, mellom anna i 1589, 1633 
og 1670. 

Den bibelen vi nyttar i kyrkja i dag er trykt 
i 1738, og han er eit nytrykk av ei bibelut-
gåve frå 1699. Kva tid denne kom til kyrkja 
veit eg ikkje heilt sikkert, men av innskrifta 
framme i bibelen ser det ut til at han vart 
gjeven til kyrkja i den tida Gabriel Heiberg 
var sokneprest her. Han var sokneprest her 
1739–1765. Innskrifta nemner både ”Gim-
mestad Kirke” og ”Gimmestads Sogn”. Den-
ne bibelen har skinnperm slik også Kristian 
IIIs bibel hadde. 

Vi får vite frå avisene at altarduk og altar-
klede vart øydelagde. Inventarlister viser at 
der i 1686 er ein ny kvit altarduk. Bendik-
sen har med at denne altarduken har ”brede 

kniplinger” rundt. Om det var denne som 
vart øydelagt i 1905, veit eg ikkje. Ein gong i 
tida mellom 1714 og 1718 gav Hans Eiriks-
son Rygg eit raudt altarklede av ull. Dette 
ligg framleis under den altarduken som er 
der i dag. Det er også truleg same stoff som 
ligg oppe på kanten på preikestolen. Det har 
duskar på utsida. Då kyrkja vart måla inn-
vendes i 1723, valde målaren å ikkje måle 
heilt oppunder duskane, der var det jo ingen 
som såg likevel ... Dette viser at det raude 
kledet med duskane mest truleg var på plass 
før preikestolen vart måla i 1723. Inventar-
lister frå 1687 viser at også Vereide kyrkje 
hadde raudt altarklede under altarduken 
tidlegare, så det var kan hende det vanlege.

Avisa Sogningen fortel om ”læderbetræk-
ket” ved altaret som vart ete på av hunden. 
Den firkanta altarringen i gamle Gimme-
stad kyrkje har skinn både på knelebenken 
og handredet der ein kan kvile armane. Det 
er tydeleg bøtt, men i dag legg ein ikkje så 
mykje merke til det. Frå det var nytt var 

overgangen mellom trefjøler og skinn pynta 
med ein fin skinnkant med mønster. I dag er 
pyntebandet mest synleg på innsida av altar-
ringen. På utsida både oppe og nede er det 
berre små restar att. Også kneleskammelen 
inne i altarringen, den som presten nyttar, 
har denne pynten. 

Avisa Nordfjord har ei gledeleg melding 
24. november 1905. Dei skriv:

”Gimmestads kirke. I kunstindustrimu-
seet er for tiden udstillet en af frøken Ulla 
Müller til Gimmestad kirke i Nordfjord 
udført alterdug. Som forbillede er hertil be-
nyttet en museet tilhørende hardangersøms 
bord, hvis mønster det ved en liden ændring 
af motivet er lykkedes at give et kirkeligt 
præg. Der aabnes saaledes her et nyt felt for 
anvendelsen af vor prægtige, gamle hardan-
gersøm, som heldigvis synes mere og mere 
at komme paa mode baade til klædedragten 
og husets udstyr.”

Så kunne kyrkjelyden feire jul i den gamle 
kyrkja. Og det vart ei sterk oppleving. Ein 
innsendar skriv i avisa 12. januar 1906:

”Gimmestad kyrkje var under gudstjenes-
ten 2den juledag værd at skue. Det gamle 
ærværdige gudshus, en værdifuld og inter-
essant levning af vor gamle kultur, straalede 
af lys fra de skjønne, gamle lysekroner, der 
var meget nydelig oppudset. Paa alteret bræ-
ndte lys i de gamle, smukke stager, fra tag 
og vægge synte sig guldstjerner og varme, 
vakre gamle farver og eiendommelige figu-
rer. Kirken var som fyldt af fortidsminder 
om de slægter, der i aarhundreder har lyttet 
til Guds ords forkyndelse og smykket dens 
indre med fromme gaver.

Hvem kan tænke paa ikke at skjærme og 
vedligeholde disse gamle minder, hvis hele 
eller delvise ødelæggelse og fald for bygde-
politik sikkerlig vil vække en storm af uvil-
je, ikke mindst blandt de yngre, og volde et 
varigt eftermæle om dem, der maa nævnes 
som aarsag til kirkens ødelæggelse. Det maa 
aldrig ske. Den maa og skal reddes. Paa den 
ene eller anden maade maa den fremstaa i 
sin oprindelige herlighed. Og saa er der det-
te med Gimmestad kirke: Udvendig saa be-
skeden, indvendig saa rig og fager.”

Pynteband i skinn med nydeleg mønster rundt altarringen. Pynten på utsida vart nok mykje øydelagt 
av hunden, men inni ringen ser vi kor fint det har vore.

Preikestolen vart ikkje måla i 1723 der det raude 
ullkledet med duskane skjulte treverket. Det vart 
nok vurdert som bortkasta måling i den tid.

Altarduken frå 1905. Laga av Ulla Müller. 
Hardangersaum. Utstilt i Kunstindustrimuseet i 
november 1905.

Han geispa og strakte seg, husbon-
den, fekk på seg broka og lydde på 
veret. Må tru om det var kyrkjever i 

dag? Han fira ned glaslukene* og såg ut. Men 
det var enno mørke natta. Så strauk han av 
ei fyrstikke, kveikte oljelampen og såg på 
klokka. Var det ein som til vanleg køyrde til 
kyrkje, så var det å gå ned i stallen og fore og 
stelle hesten. Han måtte vere i pussen i dag. 
Så var det å få fram spissleden eller sluffa, 
eller den køyredoning som passa til føret, 
deretter leita han fram skvettleret og heste-
dekkjet. Var det ein som skulle til båts, så var 
det kyrkjebåten som skulle gjerast i stand. 

Makelegast hadde dei det som budde næ-
rast kyrkja. Dei kunne sova ei god stund et-
ter at dei andre var reiste heimanfrå. 

Husmora var heller ikkje sein ein slik dag. 
Ho kasta på seg stakken og kom seg fram 
i ein fart. Det var bra med turr ved, og det 
gjekk snøgt å få eld i omnen, og snart dura 
det og brann. Det vart rørsle og hyggje over 
morgonstunda. 

Hadde dei småfolk så måtte dei stellast. 
Var borna større så måtte dei breie seg ned 
enno ei lita stund til det varmast i stova. Og 
dei tenkte på julekvelden og på julegåvene, 
såg på juletreet og kniste og smålo.

Besteforeldra, om det var det i huset, 
forsov seg heller ikkje, men gav ei hjelpande 
hand både her og der.

Kvinnfolka kom seg snøgt frå fjøsstellet, 
for det var viska** og bore til rettes det beis-
ta skulle få. Når dyra var stelte, bles dei ut 
fjøslykta og kom seg innatt i stova, der det 
var varmt og godt. Maten var komen på bor-
det. Det var tjukkekaker, sveler, vaffelkaker, 
lefse og nykinna smør, ost og gombe. Og så 
hadde dei kaffi. Ein pakke kaffi var kjøpt til 
jul. Mange blanda med maltkaffi. Lika hus-
bonden øl, så gjekk han i kjellaren og fyllte 

rosaskåla. Då dei hadde fått seg mat og drik-
ke, tok husbonden huspostillen og salmebø-
kene ned frå hylla. Dei bad ei stutt bøn, song 
julesalmar og takka for maten. 

Og så var det å bu seg til kyrkjereis, dei 
som hadde tenkt seg til det. Frå nystova eller 
stovelemmen vart det henta klede og attmed 
burstroppa stod skorne i rad og rekkje, ny-
sola eller nylaga og smurde med tjøre og lyse 
så det skein.  Dei som hadde lang veg til kyr-
kja fekk ikkje somla for lenge. Det var skam 
å kome for seint til kyrkje høgtidsdagane. 

Husmora var i den sjubrauta heimela-
ga stakken, byforkle med rosesauma band. 
Snørelivet sat fast og stramt kring bringa og 
rygg. På hovudet var det tjukkeplagg med 
rose og fryns. Kring halsen ein kvit lining 
med sølvknapp i. Husbonden var i trøye, 
undertrøye og brok av heimelaga vadmål, 
stampa og pressa så det skein, og heimespø-
ta halsklut eller halsskjorte. Hatt eller huve 
etter som det høvde. Få hadde seg frakke. 
Ein og annan spretten ungkar hadde fått seg 
det dei kalla for «dress» av kjøpety og kring 
halsen ein høg stivakrage. Dei som ville vere 
grommast av gjentene hadde fått seg skjørt 
av kjøpety og kåpe av fløyel. Alle var høflege 
og høgtidlege og sa god jul om det så var til 
argaste granne og uven.

Det var på langt nær ikkje ljost då kyrkje-
folket frå Årdalen, Myklebust og Egge la ut. 
Etter vegen kom folk køyrande med velstelte 
hestar. Dombjøller singla og song i vinter-
kulden. Var det til båts dei for, kapprodde 
dei for varmen si skuld eller mest for moro 
skuld. Dei som gjekk til fots, kom stampan-
de i nye snøsokkar, den eine att i den andre, 
for det var ikkje rar snøbrøyting i den tid. 
Det var trongt i Reed-teina av hestar og køy-
regreier, og i Reed-fjæra låg kyrkjebåtane i 
rad og rekkje. 

Kyrkja var som vanleg fullsett. Gamleka-
rane bøygde seg og «las» i hatten, og kvin-
nene bøygde seg over salmeboka med kvit 
lommeduk ikring. 

Kyrkjeklokkene kalla og salmesongen ljo-
ma under kvelven. Presten la seg sers ut om 
preika. Det gamle bodet om frelse og fred 
og hugnad mellom menneske vart lese frå 
altaret. 

Når dei var ferdige i kyrkja, gav dei seg tid 
ute på kyrkjegarden for å helsa på slekt og 
vener og for å fretta nytt. Karane stogga ved 
kyrkjeledet for å høyra på klokkar eller lens-
mann når dei hadde noko å gjera kjent. 

På Reedbakken vart posten utlevert.
Dei som hadde lengste vegen stakk gjerne 

innom Trælen, Nilsstabburet, Innigardstova 
eller Ragnhildstova og åt kyrkjenista. Så bar 
det heimatt frå kyrkja.

Heime stod komparane, smalerygg og er-
tesupa og venta. Det smaka å få mette seg 
attpå ei travel kyrkjereis. Etterpå tok dei seg 
ei stund og prata om det dei hadde sett og 
høyrt, av ilt eller godt, om truloving og opp-
attseiing, om sjukdom og død. 

Men dagen kring jul er stutt. Kvelden kom 
med det vanlege arbeid i stova og fjøs. Folk 
var trøytte av strevet til jul, av julekvelden og 
kyrkjereisa og gjekk tidleg til ro på juledag.

Ute var det vinter og kulde. I klårver lyste 
det av tusental stjerner. Det kvilde helg og 
høgtid over bygda. 

----------------------------------------------
*Ein lem eller ei luke av tre dekte for glasa 

om natta. Eit tau gjekk gjennom veggen, så 
luka på utsida kunne dragast opp om kvel-
den og firast ned om morgonen.

** Å viske er å lage til ein passeleg porsjon 
med høy til kvar ku. Høydotten vart bunden 
på ein spesiell måte, og blei kalla ein vondel. 
(Sjå Gamle ord og uttrykk frå Breim, s. 157)

Ein juledag i Breim kring 
hundreårsskiftet

AV ELIAS SKINLO

ELIAS SKINLO (1886-1975)
Han var bonde på Skinlo. I tillegg var han 
bygdediktar og har skrive ei mengd dikt 
om ymse emne, prosastykke til blad og 
aviser og vunne premiar i fleire konkur-
ransar. Målfrid Skinlo Bogstad samla tek-
star som faren hadde skrive og gav dei ut i 
bokform i 1998. I føreordet skriv ho: «Det 
ville ha gleda far mykje at dikta og det han 
har fortalt om gamle dagar, vert brukt og 
ikkje berre går i gløymeboka.» Boka har 

Julegran så høg og fin,
julesnø og måneskin,
julespøk og juleleik,
lutafisk og julesteik,
jul med kort og brev og gåve,
nissedans i fjøs og låve.

Klokkeklang og klokkeklemt,
mykje mat og mykje skjemt,
julebukk og julegeit,
julegrisen tjukk og feit.
Berre jul ein gong om året,
beste mat på bordet bore.

Men trass alt av styr og stell,
kan det vante mykje lell.
Det kan vante far og mor,
mann og kone, søster, bror.
Det kan vante liv og helse.
Ingen kan seg sjølve frelse.

Av alt det som vante kan,
må ein heimsens frelsarmann
ikkje vante i vårt sinn,
men få kome til oss inn.
Lat oss Jesus helsa, lova,
Han er beste julegåva.

Tekst: 	Elias	Skinlo	(1886-1975)

Melodi: 	Trond	Sandnes

Julevise	frå	Breim

Beste julegåva

Musikklag frå Breim ca. 1905. Bak: Arne Skinlo, Elias Skinlo, Anton A. Støyva og 
Jakob J. Myklebust. Framme: Daniel Kvila, Rasmus L. Bjørnerheim, Jakob R. Mykle-
bust, Gabriel Reed de. Gabriel Reed dy. Hans R. Myklebust. 

tittelen «Dikt og prosa av Elias Skinlo».
Teksten «Ein juledag i Breim kring 

hundreårsskiftet» vart prenta i Firda  
Tidend.

Trond Sandnes har skrive melodien  
til «Beste julegåva». Han var tilsett i  
musikkskulen og hadde i ein periode 
ein skulekor-time på Reed skule. Songen 
vart framført på skulen sine julefestar i  
Breimshallen.

Jula er ei høgtid der tradisjonane er 
sterke. Vi hugsar tilbake frå vår eigen 
barndom, og mange tradisjonar har 

blitt vidareførte. Men ting endrar seg, og nye 
skikkar kjem til. Korleis var det i bygdene 
våre før? Kva mat hadde dei, og korleis opp-

Minne om juleførebuingar 
og julefeiring under krigen

AV KARI JORDANGER

bevarte dei han – lenge før djupfrysarane si 
tid? Kjøpepresset var nok mindre, men vart 
det julegåver likevel?

Å FÅ BØKER I JULEGÅVE, DET VAR STAS
Ho som var så heldig at ho fekk bøker i jule-

gåve under krigen, var Synnøve Bjanes. Ho 
er fødd på Moldestad i 1937 og var ei små-
jente under krigen. Ho hugsar godt, og min-
na frå julefeiringa står klårt i minnet. 

- Vi hadde det godt, seier ho. - Vi mangla 
verken mat eller kle, og sidan vi budde på 

Synnøve Bjanes er fødd på Moldestad i 1937 og vaks opp i Dåvetunet. Ho var småjente under krigen, men hugsar godt og fortel gjerne. 

ein gard, dyrka vi mykje sjølve.
For å få vite litt meir om juleførebuinga-

ne på den tid, har eg teke meg ein prat med 
Synna, som vi seier, og ho fortel så gjerne:

- På den tid budde vi i gamlestova i Då-
vetunet på Moldestad. Det var mor og far 
David og Karoline, og vi borna Jon, Anne og 
eg. Av og til var tante, Magdalena, og onkel, 
Sverre, på besøk og feira jul med oss

FØREBUINGANE TIL JUL STARTA ALT 
OM HAUSTEN
- Det første som hadde med julemat å gje-
re, føregjekk seg om hausten. Då var det 
saueslakting, og ribba (pinnekjøtet) vart 
salta og hengt til tørk. Vi laga også pølser. 
Nokre av dei vart hengde opp, dei skulle bli 
spekne. Men eg hugsar at mor også la ned 
pølser i krukker, med kraft på. Desse måtte 
så stå kaldt, og så kunne dei dampast til jule-
middagen, fortel Synna.

- Nærare jul var det så griseslaktinga som 
stod for tur. Og alt skulle brukast, det veit vi. 
Andreas Hole var slaktar og kom og gjorde 
den jobben. Hovudet vart nytta til sylteflesk. 
Vi laga leverpostei, og vi hermetiserte kjøt 
og kjøtkaker på tolitersglas. Og smolt måt-
te vi lage, for det brukte vi når julekakene 
skulle lagast.

BAKA STORE STABLAR MED LEFSER OG 
FLATBRØD
- Det var ei kone, ho Lina på Gjera, som let 
seg leige til å bake lefser og flatbrød. Det fø-
regjekk seg i nystove-kjellaren, og det vart 
baka store stablar, fortel Synna.

Det var David, faren til Synna, som steik-
te. Dei hadde grue med steikehelle, og det å 
fyre passeleg, var også viktig.

Lina var også med og vaska ned huset, for 
det måtte til. Til jul skifta dei halmen i sen-
gane.

 – Vi dyrka korn på garden, så halm had-
de vi sjølve. Halmen vart lagt i jutesekkar og 
hatt i sengane, før vi så hadde sengkle over.

Av bakst elles så laga dei goro, krumkake, 
hjortetakk og fattigmann. Desse to siste var 
ikkje så vanleg å bruke i heimane her, men 
Karoline hadde tent austanfor og teke med 
seg desse skikkane heim. Og Synna sjølv er 
glad i å bake, og ho er den i familien som 
fører tradisjonane vidare.

Og så laga dei sjølvsagt gombe.

ALT VAR KLART TIL JUL
Ja, huset vart vaska, og det same måtte fol-
ket. Men dei måtte stelle fjøsen først, og dyra 
måtte også få litt ekstra denne kvelden.

- Vi hadde dei tradisjonelle skikkane. Jule-
treet skulle pyntast, og det var ei gran som 
far hadde hogge. Av juletrepynt hugsar eg 
nokre gamle julekuler, og at vi hadde lekkjer 
med norske flagg.

- Ja, de hadde vel levande juletrelys, då. 
Hende det nokon gong noko uhell med det?

- Nei, det gjorde det ikkje. Men vi var no 
veldig forsiktige, svarar Synna.

JULAFTAMIDDAGEN 
Ja, saueribbene måtte dampkokast, og mor 
til Synna henta bjørkepinnar i skogen og tok 
av borken. Ho smidde dei til slik at dei passa 
til den svarte gryta som dei kokte kjøtet i. Så 
måtte det då dampast i fleire timar, slik at det 
blei møyrt og godt.

Seinare fekk mora ein trykk-kokar, noko 
som skulle gjere matlaginga litt enklare for 
husmora. Denne hadde ho fått i gåve, og han 
var av dei første trykk-kokarane som blei 
selde i bygda. Dermed var det ikkje alle som 
hadde sett noko slikt før.

- Ribbemiddagen var komen på kok, og 
det dampa godt borte frå komfyren. Tanta 
mi som var på besøk, trudde at no kom hu-
set til å fare i lufta, smiler Synna.

Middagen var så klar, og i tillegg til ribba 
(pinnekjøtet) var det heimelaga pølser, kål-

rotstappe og poteter. 
- Hadde de dessert? undrast eg.
- Vi hadde ikkje noko fast tradisjon der, 

etter kva eg hugsar. Av og til hadde vi saft-
supa med rosiner i.

- Kva med romjula. Hadde de spesielle 
ting de åt til middag då?

- Det var no sosekjøt ein dag, og fisk ein 
dag, hugsar eg. Og då var det fisk med lef-
sekling. Og på nyttårsafta åt vi same maten 
som på julafta.

GJEKK RUNDT JULETREET
Etter at vi hadde ete, gjekk vi rundt juletre-
et. Vi song dei tradisjonelle julesongane, alle 
var med.

JULEGÅVENE
Under krigen var det ikkje så mykje julegå-
ver. Det kunne vere heimespøta sokkar, eller 
liknande ting.

- Vi hadde slektningar i Volda, og dei sen-
de julegåver til oss. Eg fekk bøker i pakken 

min, og det var stort. Tenk, bøker, smiler 
Synna, og det er tydeleg at dette er gode 
minne frå barndommen.

FØRSTE JULEDAG GJEKK DEI TIL KYRKJE
Elles var det ein heimedag. Ein skulle ikkje 
gå på besøk då. Det gjaldt også første nytt-
årsdag. 

- Var der juletrefestar i din barndom og 
ungdom? undrast eg.

Synna tenkjer tilbake:
- Ja, andre juledag var det losjefest i 

Breidarheim, der Torolv Hjelle var primus 
motor. Det var program med lagsblad. Vi 
gjekk rundt juletreet, og det var mat, fortel 
Synna.

Juletrefesten til barneforeininga og søn-
dagsskulen meiner ho var litt ut på nyåret. 
Det var ho Marte i Feljageilå og ho Astrid 
Hole som stod for dei.

Juletrefestar var der også i dei andre gren-
dene og i bedehuset på Flølo, men desse 
festane var ikkje Synna og familien hennar 
med på.

Tredje juledag var det så fest i Breimshal-
len, og femtedag i Breidarheim. Dette var 
dansefestar, men det var program først, med 
lagsblad. 

ANDRE SAMKOMER
På mitt spørsmål om julegjestebod og andre 
samkomer, kan Synna fortelje at det hadde 
dei, men ikkje til faste dagar. På gardane 
Moldestad, Felde og Sætre kunne dei vere i 
gjestebod. Serveringa var julekaker, kaffi og 
saft. Når dei var byrja på skulen, gjekk un-
gane på besøk til kvarandre og hadde det 
hyggeleg. 

HAR TEKE MED SEG SKIKKANE
Synna flytta til Oslo som tjueåring og har 
budd der sidan. Ho har familien rundt seg, 
og ho har ført tradisjonane frå Moldestad 
vidare.

- Svineribbe er godt, men ikkje på julafta, 
smiler ho.

Småkaker bakar ho, ja, gjerne sju sortar, 
som ho då villig deler med familien.

Ho er ei triveleg dame som gjerne deler 
minna med oss, og denne gongen var det om 
juletradisjonane i Dåvetunet på Moldestad.

Kyrkja var fullsett, og heile gudstenesta 
blei ein fest med diktaren sjølv og 
kona Ingegjerd midt i forsamlinga. Vi 

trur og at fleire av Ellingsen-familien var til 
stades. Alt som vart sunge av salmar og alle 
solosongane var Ellingsen-salmar, åtte i talet 
til saman. To prestar, to organistar, to kyr-
kjevertar, kyrkjetenar, klokkar og trusopp-
lærar pluss to konfirmantar deltok, saman 
med tre songsolistar og ein klarinettist løfta 
det gudstenesta til ei høgtidsstund som det 
var ei glede å vere med i. Etter gudstenesta 
heldt festen fram i kyrkjelydssalen som er 
bygd inntil kyrkja, men då let vi kyrkjelyden 
få ha fest i fred, og gjekk heim. Vi fekk el-
les vite at det hadde vore Ellingsen-feiring i 
Arendal tidlegare på året.

AV NASJONALT KALIBER
Salmediktaren Svein Ellingsen er mellom 
dei store nolevande kyrkjelege kunstnara-
ne. Han har skrive  43 av salmane i Norsk 
Salmebok og omsett 15 i tillegg. Ingen an-
dre  har like mange, anten dei heiter Kingo 
eller Brorson, Landstad eller Grundtvig. 
Den som kjem nærast, er Elias Blix med 
55 salmar, der 15 er omsette, og Eyvind 
Skeie med sine 55 salmar, der 17 av dei er 
omsette. Ser vi på salmenummera, opp-
dagar vi at salmane er spreidde over hei-
le boka. Han skriv med andre ord om dei 
fleste tider i kyrkjeåret og dei fleste emne 
i salmeboka. Ser vi etter når salmen er 
skriven, finn vi årstal frå 1965 og ut heile 
hundreåret.

GULLALDER
På mange måtar kan ein kalle Svein Ellingsen 
sitt vaksne liv for ein gullalder i norsk salme-
dikting. Landstads reviderte salmebok og 
Nynorsk salmebok hadde vore i bruk sidan 
tidleg på 1900-talet, og det blei ut på 50-talet 
sett i gang eit arbeid som skulle føre fram til 
ny salmebok. Det blei ein prosess som tok 
fleire tiår. Den såkalla Salmeboknemnda 
kom omsider ut med eit salmebokforslag, 
Salmer 1973, ei tynn bok med litt over 200 
salmar. Her var alt nytt, og det var ikkje eit 
framlegg til den nye salmeboka, som sjølv-
sagt måtte ha med seg mykje av salmeskat-
ten frå tidlegare. Det var meint som eit sup-
plement til den andre salmeboka for bruk 
inntil vidare. Svein Ellingsen hadde her med 

Ei kjempe i salmeboka fyller år
Jubileumsgudsteneste i Stokken kyrkje

AV ODDVAR ALMENNING

Plakaten var ikkje stor, og heller ikkje noko grafisk kunstverk. Men eit kjent ansikt og namn og ordet jubileumsgudsteneste 
fortalde at dette var noko å få med seg, sidan vi likevel var på besøk i Arendal. Slik blei vi med heimekyrkjelyden til Svein  
Ellingsen og feira 90-årsjubileum for ein av våre største nolevande kyrkjelege kunstnarar. Stokken kyrkje er ei typisk «vanleg» 
kvitmåla trekyrkje frå 1800-talet og ligg i sørlandsk landsbygd litt aust for Arendal. Hit soknar dei, folket på Saltrød og i Eyde-
havn, og her møtte vi opp søndag 6. oktober.

Portrett av Svein Ellingsen 
fotografert av Leif Ørnelund 

i 1978. 

sju salmar. Salmer 1973 la likevel opp til ei 
anna type salmebok enn det vi hadde før, og 
dette blei tydelegare då ny salmebok kom i 
1984. Her var det med 30 av Ellingsen sine 
salmar. Og så: når ein har ei salmebok, kan 
det nytte å skrive nye salmar då? Det vil all-
tid vere bruk for nye salmar. I gudstenesta 
er bibelordet og liturgien dei gamle «evige 
sanningane» som står seg, medan preika og 
salmane er forklaring av ordet og uttrykk 
for trua i pakt med språket i samtida. Såleis 
måtte det kome eit salmeboktillegg i 1997, 
og der var det med 18 nye salmar frå Ellingsen, 
som så blei med i den nye salmeboka som 
kom i 2013.

KJENDE TEKSTAR
Salmeglade kyrkjegjengarar vil kjenne att 
svært mange av dei 58 salmane, for dei er 
mykje brukte. Nokre av desse startstrofene 
vil truleg skape minne om ein melodi eller 
ein situasjon i kyrkja eller i livet, der teksten 
var til hjelp i glade eller tunge dagar:  Rydd 
veg for Herrens komme (9), Såkorn som dør 
i jorden (162), Vi syng med takk og glede 
(432), Vi rekker våre hender frem (678) og 
Noen må våke i verdens natt (738) kan vere 
døme på slike salmar. Men den salmen som 
eg trur dei fleste av Kyrkjebladet sine lesarar 
kjenner att, er dåpssalmen Fylt av glede, nr 
586 i salmeboka. Den står med sine seks vers 
både på norsk bokmål, nordsamisk og sør-
samisk. Mange av oss har vore foreldre eller 
besteforeldre til dåpsborn og har kunna legge 
sjela vår inn i desse versa:

Fylt av glede over livets under,
med et nyfødt barn i vår hender,
kommer vi til deg som gav oss livet.

Og midt i gleda over ein ny verdsborgar og 
Gudsrikemedlem, har vi kjent på ei uro for 
framtida i ei uoversiktleg og ustabil verd:

Fylt av beven foran ukjent fremtid
legger vi vårt barn i dine hender.
Det som skjer i dåpen, gir oss trygghet. 

Her kjende vi oss nær det heilage, nær Ska-
paren:

Fylt av undring er vi i din nærhet!
Du som bærer verdensrommets dybder,
venter på de små og tar imot oss.

Han som har kontroll på kreftene og av-
standane og massane og tidene og lovene i 
naturen, tar imot oss, dåpsbarnet, foreldra, 
fadrane, kyrkjelyden. Dåpen fører oss til eit 
liv i Kristus, står det i vers fire, og i det femte 
verset blir vi minte på at den same lovnaden 
og lovsongen som lyder ved vår dåp, og skal 
lyde over vår grav: Lova vere Gud, vår Far, 

som i si store miskunn har født oss på ny til 
ei levande von ved Jesu Kristi oppstode frå 
dei døde! Slik lyder det siste verset:

Større rikdom enn hva ord kan romme,
har du gitt oss gjennom dåpens gave.
Herre, la vår tro bli fylt av glede! 

Vi syng det og kjenner at det er sant, og sal-
men flyt lett utan at vi saknar enderim!

Det står 1971 på salmen. Dette var ei tung 
tid. Svein og Ingegjerd hadde budd nokre år 
på Saltrød. Dit kom dei i 1968, ein familie 
på fire, og begge foreldra underviste på den 
same skulen. Den eldste dottera, Margrethe, 
var fødd i 1962, og nummer to, Ingvild, i 
1965. I september 1969 blir den eldste jen-
ta utsett for ei bilulukke og døyr. Berre den 
som sjølv har opplevd å misse eit barn veit 
korleis det kjennest! Djup sorg og fortviling 
pregar tida etter ulukka, og for Svein som 
har vore plaga med tungsinn, vonde kjens-
ler og depresjon, kunne ein vente seg tap av 
krefter og overskot til å skape salmar. Men 
tanken på at  Ingvild skal kome gjennom 
sorga, og fordi ho då treng at faren er der for 
henne, hjelper Svein til å finne styrke som 
mange ikkje trudde han hadde. Ein gong far 
og Ingvild er på grava til Margrethe, spør 
Ingvild: - Hvor er Margrethe nå? Svein sva-
rar: - Kroppen er gjemt i jorden, men livet er 
gjemt hos Gud. Dette blir ei salmeformule-
ring fleire år seinare:

Nå er livet gjemt hos Gud.
Vi overgir alt til ham.
Håpet er tent i tyngste sorg.
Ingen er glemt av Gud.

Så kjem vi til 1970, og Ingegjerd fortel at eit 
nytt barn er på veg. Svein kjenner at han får 
lyst til å skrive ein dåpssalme, han leitar fram 
eit tidlegare «salmeforsøk» som han kallar 
slikt han har arbeidd med og lagt bort fordi 
han stod fast eller ikkje var nøgd. Han star-
tar på «Døden må vike for Gudsrikets kref-
ter» som no står under «Påsketiden» på nr 
209 i salmeboka. Salmen har årstalet 1975. 
Så lang tid tok det å gjere ferdig den salmen. 
Men parallelt med denne salmen skriv Svein 
Ellingsen på ein annan dåpssalme, «Fylt av 
glede». Øystein blir fødd i januar 1971, og 
ved dåpen i Stokken kyrkje blir den nye sal-
men lesen. På gåvebordet ligg det ein hand-
skriven note med melodi til den nye salmen, 
frå komponisten Knut Nystedt. Den same 
melodien kom på trykk i Salmer 1973, nr 67. 
Men den melodien som fylgde Ellingsens tekst 
inn i gudstenestene og ut i verda, var det 
Egil Hovland som skreiv i 1976, så då «den 
grøne» salmeboka kom i 1984, hadde sal-
men ein melodi, Egil Hovland sin. Og den 
blir ført vidare til den siste salmeboka. Sal-

men blei omsett, ikkje berre til samisk, men 
til svensk, dansk, finsk og tysk, så «mange 
foreldre skal legge sin glede i denne sangen, 
men også fornemme hvordan en skjelvende 
sorg er til stede i og mellom linjene i Svein 
Ellingsens tekst». (Eyivind Skeie: Svein El-
lingsen, en livsfortelling, 2009)

Ellingsen er produktiv på salmefronten i 
1971. Fleire salmar har fått det årstalet. Så 
går det tre år før neste pulje med salmetek-
star kjem frå Ellingsen.

Svein Ellingsen blir i 1972 spurd om å vere 
med i Salmebokutvalget, og han rekk akku-
rat å bli med på eitt møte dette årstalet, og 
der er det éi viktig sak, ferdigstilling av Sal-
mer 1973.

Svein Ellingsen var interessert i og oppte-
ken av salmar heilt frå barndomen av. Det 
fører for langt å skrive om ein vanskeleg 
barndom med avstand mellom søsken, ein 
skulegang med mobbing og angst, tidleg tap 
av far og mor og vanskar med å velje mellom 
billedkunst og salmeskriving når det gjeld 
utdanning og yrke. Dette er svært godt skil-
dra av Eyvind Skeie i boka som kom ut til 
Ellingsen sin 80-årsdag.

SALMESKRIVING SOM PROFESJON
Å skrive salmar er å lage samtidslitteratur. 
Salmen må kunne syngast av eit «eg» som 
kan bli eit «vi», der dei truande kan legge sitt 
liv og si sjel inn i teksten i sameint og sam-
tidig innretning til Gud. Det nyttar ikkje  å 
bruke språket som Kingo og Landstad bruk-
te. Salmen må vere eit «barn av si tid». Ein 
god salme må vere god litteratur, og tidlega-
re kunne ein vurdere salmar med den same 
målestokken som annan litteratur. Men 
Svein Ellingsen skreiv i ei tid då normer og 
reglar for kunsten blei fjerna eller demon-
terte, både i billedkunsten og i litteraturen, 
ja musikken og for den del! Rim og rytme 
gjeld ikkje lenger, nei, blir delvis sett på som 
gammaldags. Men ein salme skal vere lett å 
synge, lett å forstå og noko du kjenner som 
ditt. I tillegg skal salmen bli oppfatta som så 
tidlaus at han ikkje er uaktuell om ein ge-
nerasjon eller to. Salmediktaren må kjenne 
læra, teologien og liturgien, og samtidig fin-
ne billedbruk og ordval som kan attkjennast, 
samtidig som stordomen i skaparverket og 
djuptene i nåden finn uttrykk vi blir rikare 
av å bruke.

At Ellingsen har måtta tole kritikk, veit vi 
godt, utan at vi siterer noko av det her. Den 
plassen og det omfanget tekstane hans har i 
salmeboka vår, fortel at han treffer strengar 
hos truande i heile den kristne kyrkja, og vi 
kjenner oss kvar for oss rikare når vi bru-
kar salmane til Svein Ellingsen. Vi takkar og 
gratulerer!

Anders var bror til min bestefar. I sine 
velmaktsdagar rundt år 1900 bygde 
han seg eit stort fint tømmerhus, og 

optimist som han var, planta han eit eple-
tre utanfor eine stoveglaset. Det vart ein fin 
heim, og både huset og epletreet hadde fritt 
utsyn - rett ut i Stadthavet. Derifrå kom det 
så mangt av vind og ver, til alle årstider.

Kva Anders tenkte om epletreet sitt - og 
kor stor glede han hadde av det, veit eg ikkje. 
Han døydde då eg var lita, og eg hugsar han 
berre så vidt det er. Det store tomme huset 
stod der resten av barndomstida mi - med 
det einslege epletreet rett utanfor stovegla-
set. Det var det einaste frukttreet eg kjende 
til der i bygda, og litt stas var det å vere med-
eigar i noko slikt.  

Både huset og epletreet overlevde den eine 
orkanen og isnande haglbya etter den andre. 
Huset stod støtt, treet berre bøygde seg litt 
– litt meir for kvart år. Kvar vår pynta det 
seg med vakre lyseraude blomar, og når vi 
sommardagane gjekk der på marka og slo 
og hesja og raka, rett ofte med naglebit på 
fingrane, glytte vi bort på treet – og undra 
oss på: Vert det eple å plukke til hausten skal 
tru – som er etande? Men aldri vart det anna 
enn små, harde, knallsure grøne kart, ikkje 
til å bite i ein gong.

På seinhausten måtte vi difor, kvart år, til 
å telefonere inn til Lars Gloppestad på San-
dane. Om han kunne vere så snill å sende ut 
ei kasse eller to med jule-eple? Og dei kom, 
kvart år, med Fylkesbåtane. Kan hende gjekk 
ei kasse fisk som betaling andre vegen, med 
same båten? Korleis eplekassene kom seg vi-
dare frå Måløy – den lange mila ut til Hals, 
er uvisst. Bil hadde vi ikkje. Men den ma-
giske stunda, då kassene endeleg vart borne 

inn på kjøkenet, og vi flokka oss rundt -  fire 
ungar,  besteforeldre og foreldre, synet av dei 
store, friske, raude epla – lukta som breid-
de seg ut over alt og inn i nasa mi -  ja, det 
hugsar eg. For nettopp lukt – og smak, er vel 
av dei sanseopplevingar det er lettast å hente 
fram frå barndomen.

Ja, vi fekk nok smake, kvar vår båt berre. 
Eplene skulle vare til jul.

Eg fylgde etter eplekassene heilt ned i kjel-

Jule-eple
TEKST: JARTRUD HALS

ILLUSTRASJON: ODDVAR ALMENNING

laren og forsikra meg om at dei der vart trygt 
plasserte - i påvente av julekvelden, som no 
berre kunne kome.  

Slik kom eg til å forbinde namnet Lars 
Gloppestad med noko særdeles positivt. Og 
eg lærte, allereie som lita jente, at det var stor 
skilnad på ytre og indre Nordfjord. Det var 
berre å studere epla, det.

Nattcup for konfirmantar
AV RAGNHILD OLINE FLØLO

Nattcupen som gjekk føre seg 1.-2. no-
vember i Nordfjordhallen, er meir 
enn fotball. Det var tilbod om tv-spel, 

t-skjortelaging, brettspel, klatring og ein plass 
der ein kunne sitte stille. "Just Dance" var eit 
populært tilbod for mange. Ved midnatt var 
det gudsteneste med nattverd. Ruben Gazki  
hadde preike. Klokka 02.15 hadde han eit 
forrykande trylleshow for alle konfirman-
tane. Showet gjekk over til Globalaksjonen, 
der konfirmantane vart utfordra til å gje til 
KFUK-KFUM sitt Sri Lanka-prosjekt.

Fotballkampane var fordelte over heile 
natta med finalespel klokka 05.30. I jen-

teklassa var det eit lag frå Stryn som vann. 
Eidarane stakk av med sigeren i guteklassa. 
Men Gloppen hevda seg god både i gute- og 
jenteklassa. I guteklassa møttest to lag frå 
Gloppen i semifinalen. Det eine laget hadde 
då vunne alle sine kampar i sin pulje, men 
måtte sjå seg slått av kameratane på det an-
dre laget. Derimot fekk Gloppen for første 
gong i løpet av dei 16 åra det har vore Natt-
cup i Nordfjord premien for beste heiagjeng 
og kunne ta med den store bamsen heim. 

Vi snakka med Malene Kleppenes frå  
Breim og Eline Fjellestad frå Sandane om 
korleis kampane gjekk?  

- Kampane går heilt greitt, seier Malene. 
Det blir litt slitsamt når vi spelte så seint på 
natta. Malene spelar ikkje fotball til vanleg, 
men spelar på jentelaget på nattcupen. 

- Kva synest de om gudstenesta?
- Det var veldig bra gudsteneste, seier dei. 

Temaet var skam. Det synest vi passa veldig 
godt for oss konfirmantar. Det er noko vi 
alle kjenner oss igjen i, er Eline og Malene 
einige om.

JULEKRYSSORD
Denne jula er det så mange fridagar at du får tid til å gjere ferdig kryssordet. Ei lita påminning likevel: Det er sjølve kryssord-løysinga, arbei-
det med å finne dei rette orda, som er det kjekke med kryssord, ikkje å fylle alle rutene! Om du ikkje blir «ferdig», må du hugse å glede deg 
over stundene med tenking og oppslag i ordbøker og leksika!

No er vi tilbake med premiar for tre som sender inn riktig løysing innan 15. februar. Vi har fått gåvekort frå butikkar i Gloppen, men det kan 
vere ei overrasking kva det er, til fristen for levering er ute. Rett løysing kjem i neste nummer, uansett. Det er heilt i orden om du sender inn 
ein kopi av sidene, så slepp du å øydelegge bladet. Og då kan du like godt kopiere før du startar skrivinga, og skrive på kopien, så andre kan 
få glede av bladet dei stundene du sit med kryssord-grublinga di! Til Kyrkjebladet v/Oddvar Almenning, Bakketun 40, 6823 Sandane

1. Kvifor feirar den ortodokse kyrkja jul 7. januar?
A: Dei meiner at den datoen er Jesus sin fødselsdag.
B: Dei følgjer den julianske kalenderen.
C: Det er tradisjon frå eldre tider.

2. Kven skreiv melodien til «Det lyser i stille grender»?
A: Finn Ludt
B: Kurt Foss
C: Lars Søraas d.y. 

3. Kva for ein martyr feirar vi 13. desember?
A: Sankta Sunniva
B: Santa Claus
C: Sankta Lucia 

4. Kva heiter God jul på spansk?
A: Feliz Navidad
B: Pere Noel
C: Bon Jour

5. Kva for eit land var det første som brukte innandørs juletre?
A: Frankrike
B: Norge
C: Tyskland

6. I Inger Hagerups adventsdikt tenner vi det første adventslyset 
for glede. Kva tenner vi dei andre tre lysa for?
A: Lengsel, håp og fred.
B: Tru, fred og håp.
C: Kjærleik, framtid og håp. 

7. Kvar stammar planten Julestjerne opphavleg frå?
A: Ecuador
B: Mexico
C: Chile

8. 2. juledag har også eit anna namn. Kva for eit?
A: Paulusdagen
B: Stefanusdagen
C: Josefsdagen

9. Kven skreiv novella "Karens jul", som blei publisert første gong 
i 1885?
A: Camilla Collett
B: Bjørnstjerne Bjørnson
C: Amalie Skram 

10. Kva for eit kornslag er som regel eit julenek laga av?
A: Bygg
B: Havre
C: Kveite 

11. Kor mange vers er det i julesongen «Eg er så glad kvar jule-
kveld»?
A: 8
B: 10
C: 9

12. Kva heitte engelen som fortalde Maria at ho skulle bli mor til 
Jesus?
A: Mikael
B: Gabriel
C: Sakarias 

13. I kva for ein julesong finn vi denne strofa: «Guds fred over 
dyran på båsen»? 
A: Eit barn er født.
B: Nordnorsk julesalme.
C: Stille natt, heilage natt. 

14. Kva gjorde Maria med Jesus då han nettopp var fødd?
A: Ho sveipte han og la han i ei krubbe.
B: Vaska og stelte han.
C: Ho la han i ei seng. 

15. Kva song englane om julenatta?
A: Om fred på jord.
B: Om kjærleik mellom menneska.
C: Om framtida.

RETT SVAR: 1B, 2C, 3C, 4A, 5C, 6A, 7B, 8B, 9C, 10B, 11C, 12B, 13B, 14A, 15A.

Julequiz
VED GUNN HOLE

«FLUKTA TIL EGYPT» - FARGELEGGING FOR VAKSNE
Teikninga på neste side har vi laga fritt etter ei gammal støypejerns-
plate frå ein omn. Det står ikkje namn på kunstnar eller tittel på re-
lieffet. Du kan velje å leite opp i nr. 7 i 2014 på side 9 der det er eit 
fotografi av relieffet. Men finast blir det nok om du finn gode fargar 
og lagar ei nattstemning rundt den heilage familien som er på flukt 
frå Herodes sine herjingar. Det blir betre å fargelegge om du kop-
ierer motivet over på eit anna ark. Kanskje du kan køyre eit teikneark 
gjennom kopimaskina?

Er du glad i å stå på ski? Likar du å vere 
på leir? Helga 13.-15. mars arrangerer  
kyrkja skihelg på Strandafjellet for 

deg frå 9. klasse og oppover. Vi reiser frå 
Sandane fredag klokka 17 og er tilbake på 
Sandane søndag klokka 17. Vi har leigt 
Hevsdalsheimen, ei stor hytte ved Stran-
dafjellet skisenter som ligg i gåavstand til 
skitrekket. Her er det plass til 25 personar. 

Opplegget blir to dagar i bakken, masse  

Vinterens høgdepunkt
for deg mellom 15 og 19 år

AV LARS-BJARTE OSLAND

sosialt, god mat og god tid til god prat. Kvar 
kveld blir det kveldssamling med mykje bra 
innhald. Strandafjellet skisenter er eit veldig 
bra skisenter. Det har åtte heisar, inkludert 
gondol og stolheis, og mange nedfartar. 
Om du treng instruksjon på ski er det med 
dyktige instruktørar som kan hjelpe deg 
med dette. 

Er du klar for å bli med på skitur, så er det 
berre å melde seg på. Vi har 21 plassar, og 

her er det førstemann til mølla! Turen er ein 
del av trusopplæringa i Gloppen, men du 
treng ikkje vere medlem i kyrkja for å vere 
med.

Pris for heile helga med mat, reise, over-
natting og skikort vert 1200 kr. Påmelding 
på www.gloppen.kyrkja.no eller til kyrkje-
kontoret ved Lars-Bjarte 99 00 30 77. 

JESUS BLIR FØDD
På denne tida kunngjorde keisar Augustus i 
Roma at alle menneske i det store riket hans 
skulle skriva seg inn i manntal. Dei skulle 
dra til den staden der slekta deira ein gong 
kom frå. Josef måtte gå den lange vegen frå 
Nasaret i Galilea til byen Betlehem i Judea, 
for å skriva seg inn i manntalet saman med 
Maria.

Då dei kom fram til Betlehem, var herber-
get allereie overfylt av menneske. Dei fekk 
bu i stallen der oksane og esla heldt til.

Medan dei var der, kom tida då Maria 
skulle føda. Ho fødde sonen sin og sveipte 
han og la han i ei krubbe. På markene utan-
for Betlehem var det nokre gjetarar som 
passa sauene sine. Med eitt vart himmelen 
lys som om dagen, og ein engel stod framfor 
dei. Gjetarane vart forskrekka. Men engelen 
sa: «Ver ikkje redde. Eg kjem med bod til 
dykk om ei stor glede, ei glede for heile fol-
ket. I dag er det født dykk ein frelsar i Betle-
hem, Davids by. Han er Kristus, Herren. Og 
dette skal de ha til teikn: De skal finna eit 
barn som er sveipt og ligg i ei krubbe.»

Brått var det saman med engelen ein stor 
skare englar, som song lovsong til Gud:

Ære vere Gud i det høgste, og fred på jor-
da blant menneske som Gud har hugnad i.

Då englane hadde forlate dei og fare til-
bake til himmelen, sa gjetarane til kvaran-
dre: «Lat oss gå inn til Betlehem og sjå det 
som har hendt og som Herren har late oss 
få vita.»

Gjetarane skunda seg av stad og fann 
Maria og Josef og det vesle barnet som låg 
i krubba. Då dei fekk sjå han, fortalde dei 
alt som englane hadde sagt om dette bar-
net. Alle som høyrde det, undra seg. Maria 
gøymde alt dette i hjartet sitt. 

Gjetarane drog tilbake til sauene sine. Dei 
takka Gud for det dei hadde fått sjå og høyra.

Maria og Josef gav guten sin namnet Jesus, 
slik som englane hadde sagt. 

VISMENNENE
Då Jesus var fødd i Betlehem, kom det nokre 
vismenn frå Austerland til Jerusalem. Dei 
reid på kamelar og stansa ved slottet til kong 
Herodes. «Kvar er jødekongen som no er 
fødd?» spurde dei. «Vi har sett ei ny stjerne 
på himmelen. Det tyder at ein konge er fødd. 
No er vi komne for å gje han gåver.» Då kong 
Herodes høyrde dette, vart han redd. Han 
samla alle lærde menn som visste kva som 
stod i dei gamle skriftene. Så spurde han dei 
kvar Messias, kongen, skulle bli fødd.

Dei svara: «I Betlehem i Judea, for det har 

profeten sagt.» Då kalla Herodes til seg vis-
mennene i løynd, og han spurde dei nøye ut 
om kor lenge dei hadde sett stjerna. Så sende 
han dei til Betlehem. «Dra vidare dit og få 
greie på alt om barnet, » sa han. «Når de finn 
han, må eg få vita det. Eg vil også dra dit og 
hylla han.»

Vismennene for av stad med det same. 
Stjerna gjekk føre dei på himmelen og vis-
te vegen. Til slutt stansa ho over stallen der 
barnet var. Dei såg at stjerna stod stille, og 
dei vart glade. Dei gjekk inn i huset, og der 
fann dei barnet og mora, Maria. Dei bøyg-
de seg djupt og fall på kne framfor barnet. 
Så opna dei kistene sine og kom med gåver: 
gull, røykjelse og myrra.

I ein draum sa Gud til dei at dei ikkje skul-
le dra tilbake til Herodes. Derfor tok dei ein 
annan veg heim til landet sitt. 

Teksten er henta frå Bibel for born, IKO-Forlaget 

og Verbum, 4. opplag 2010. Omsett frå svensk 

av Oskar Stein Bjørlykke. Originale tekstar er frå 

ein bibel for born utgitt på svensk Verbum, med 

tekstar av Karin Karlberg, Inga Wernolf og Lisa 

Östh basert på Lukas 2,1ff og Matteus 2,1ff. 

Gjengjeve med løyve frå IKO-Forlaget. 

Juleevangeliet for born

Barne- og ungdomssider

A: Du treng ein rein drikkekartong, saks, garn, nål, perler, lim, farga ark og tusj.
B: Vel om du vil lage kortet enkelt eller dobbelt.
C: Teikn forma på juletreet og linjer med 1 cm mellomrom på baksida av kortet.
D: Lag hol med nåla der linjene kryssar kvarandre.
E: Smett på så mange perler du vil medan du syr.
F: Knyt godt i begge endar når du har sydd alle "greinene" på treet.
G: Skriv ei helsing på det farga arket og lim det fast på baksida av perletrekortet.

A CB

D E

G

F

I høve bokutgjevinga til Elin Grytting, 
vart det arrangert ei minnemarkering 
for Claus Frimann i Davik i sommar. 

Etter at presten, Olaf Sig. Gundersen, hadde 
vorte rodd til kyrkje, heldt han «visitasprei-
ka» Claus Frimann hadde halde for bisko-
pen og kyrkjelyden den gongen. Sokneprest 

Frå min barndom/ungdom hugsar eg 
visa Ondt ofte lider den Fiskermand. 
Kanskje visste eg også at diktaren 

heitte Claus Frimann og var prest i Davik 
ein gong. Meir visste eg knapt før eg var godt 
vaksen. Men det er kanskje ikkje så rart, og 
eg har truleg dette til felles med mange, både  
nordfjordingar og andre. Elin Grytting, som 
i mest heile sitt vaksne liv har budd i Glop-
pen og har arbeidd jamt og trutt både med 
innsamling og formidling av folkemusikkar-
ven, har denne hausten gjeve ut ei praktbok 
om denne diktaren, som vart fødd i Selje i 
1746 og var sokneprest i Davik frå 1781. Der 
vart han til han døydde i 1829.

Forfattaren har arbeidd lenge og grundig 
med Frimann-stoffet. I 1998 gav folkemu-
sikkgruppa Frimann, med Elin Grytting 
som drivande kraft, ut cd-en Almuens San-
ger med tekstar av Claus Frimann. Allereie 
då er ei bok om diktarpresten påtenkt. Det 
står endåtil på plateomslaget at boka «Fri-
manns rike av Elin Grytting […] kjem ut på 
Selja Forlag i 1998». Det er heilt sikkert ikkje 
blitt noka dårlegare bok av at det har teke 
lengre tid enn først tenkt, for det er blitt ei 
praktbok! Gjennom  innpå 200 sider fortel 
Elin Grytting om Frimanns oppvekst i Selje, 
studietid i København, arbeid for å bli ut-
nemnd til eit embete, og om tida i Davik og 
diktinga hans, alt på eit godt og lettflytande 
nynorsk. Boka er også rikt illustrert.

Bak i boka er det trykt 29 songar med no-
tar. Melodiane er for det meste folketonar. 
Her er også ein gjennomgang av bøkene 
som Claus Frimann gav ut. Og ikkje minst, i 
alle fall for underteikna og for Kyrkjebladet: 
ei oversikt over korleis salmane til Frimann 
har fått plass i diverse salmebøker. Eg visste 
frå før at han kom med i «feil» salmebok. 
Evangelisk Christelig Psalmebog vart mest 
brukt i byane, og klarte aldri å utkonkurrere 
Kingo! Derimot var det nytt for meg at Fri-
mann, som ein av 18, vart invitert til å sende 
inn eigne salmar. Heile hundre nye salme-
tekstar skreiv han til denne boka. Snakk om 
masseproduksjon! 35 av desse kom med, og 
i tillegg 25 eldre tekstar. Ingen av Frimanns 
tekstar kom med i Landstads salmebok. I 
Nynorsk salmebok står det ein tekst av Fri-
mann. I Norsk salmebok(1985) er talet auka 
til tre, to av dei er omsette til nynorsk. I den 

nyaste salmeboka (2013) er ingen med. Det 
kan tyde på at Ondt ofte lider den Fisker- 
mand får eit lengre liv enn salmane hans.

Til slutt eit par merknader (som ikkje bør 
få nokon til å la vere å kjøpe boka):

 På eit par plassar er Ludvig Mathias 
Lindeman kalla salmediktar. Visst kan han 
kallast (salme-) tonediktar, men å kalle han 
salmediktar kan vere litt forvirrande. Det 
vanlege er å reservere den nemninga til dei 
som diktar teksten.

På side 133 står det i avsnittet om inn-

Claus Frimann
TEKST: ANDERS RINDE

Minnemarkering for 
Claus Frimann i Davik

TEKSTEN ER REDIGERT AV HARALD ASKE.
FOTO: RANDI MYKLEBUST. 

Olaf Sig. Gundersen spelte rolla som dik-
tarpresten, og Bjørg Lofnes hadde prolog 
på tilstellinga i kyrkja. Frimann sine songar 
vart brukte under samlinga. Boklanserin-
ga skjedde på skulen, og der var både Elin 
Grytting og Torkjell Djupedal frå Selja for-
lag.

samlarane: «Notar vart ikkje vanleg å trykke 
før langt inn på 1900-talet.» Av samanhen-
gen kan det sjå ut som om meininga er at 
innsamlarane ikkje gav ut, eller sytte for at 
melodiane vart prenta. Det kan vel ha vore 
uvanleg, men Lindeman gav ut melodiane 
han samla, i fleire hefte i 1850-åra.  

Elin Pehrson Grytting:
Claus Frimann
Diktarpresten frå Nordfjord
Selja forlag

Georg Friedrich Händels oppstandelse 
21. august 1741

Asbjørgs klipp 

Dette klippet er henta frå Stefan Zweig 
si bok Evige øyeblikk.

Georg Friedrich Händels oppstan-
delse 21. august 1741

13. april 1737 får komponisten Hän-
del hjerneslag. Høgre sida var lamma, og 
legen hadde ikkje god von om betring: 
«Det måtte i så fall skje et mirakel.» «Vi 
kan redde mannen, men musikeren har 
gått tapt. Slaget har rammet hjernen.»

Fire månader gjekk utan noko betring. 
Händel var lam på høgre sida av krop-
pen. Etter eit fire månader langt opphald 
på eit kurbad i Aachen hadde han fått 
kreftene att. Men ikkje alt er bra. Kredi-
torane kjem på døra, det er avlyste fram-
syningar, kritikarane er nådelause. Sterkt 
nedstemt går han rundt i London nattes-
tid. Han går heim, der ligg det eit brev 
frå Jennens, diktaren som hadde skrive 
fleire tekstar for Händel. Først reiv han 
brevet i to før han likevel fann på å sjå på 
kva som låg ved.

«Händel skjøv lyset bort til de 
tettskrevne arkene. «The Messiah» sto 
det på første side. Å, et oratorium igjen! 
Det hadde gått dårlig med de siste ora-
toriene hans. Men urolig som han var, 
snudde han tittelbladet og begynte å lese.

Ved det første ordet rykket han til. 
«Comfort ye», slik begynte teksten. «Vær 
trøstet!» Var det trolldom? Nei, svar var 
det, sendt fra Gud - rop fra fjerne himler 
til et motløst hjerte. Og ikke før hadde 
Händel lest og følt ordene, før han hørte 
dem som musikk, som brusende toner. 
For en lykke, slusene hadde åpnet seg, 
han hørte musikk igjen!

----------
Plutselig holdt han pusten, for det sto 

skrevet med stakkars Jennens’ hånd: 
«The Lord gave the word.» Her var sann-
heten, sagt av et tilfeldig menneske: Her-
ren hadde sendt ham ordet. «The Lord 
gave the word.» Fra ham kom tonen, 

nåden! Og tilbake til Ham måtte det gå, 
strømme opp til Ham fra hjertets fulle, 
varme flod. Å lovprise Ham måtte være 
hvert skapende menneskes lyst og plikt. 
Den som kunne finne et ord som lot 
seg vide ut så det omfattet hele verden 
og rommet all livsens jubel! Et ord som 
kunne holdes fast og bæres ut til det nåd-
de Gud og ble stort som Gud. Å, ordet, 
det forgjengelige, han ville gjøre det evig 
ved å forlene det med all sinnets skjønn-

het og glød! Og der sto det jo, dette ordet 
som kunne gjentas og forvandles i det 
uendelige, der var det: «Halleluja! Halle-
luja! Halleluja!» Ja, alle jordens stemmer 
skulle sammenfattes i det: de lyse og de 
mørke, mennenes pågående, kvinnenes 
ettergivende. Han ville fylle dem, for-
større dem, binde og løse dem i rytmisk 
kor, la dem gli opp og ned på tonens ja-
kobsstige. Fiolinenes sødme skulle mild-
ne dem, fanfarenes skarpe støt skulle 
styrke dem, tordenen fra orgelet skulle 

bruse: Halleluja! Halleluja! Halleluja! Av 
dette ordet, denne takksigelsen ville han 
skape en jubel som tonte fra jorden og 
opp til Skaperen.

---
Jubelropet tonte i ham, det videt seg 

ut, trengte på, det brente i ham som fly-
tende ild og måtte få avløp, måtte ut av 
ham og tilbake til himmelen igjen. Hän-
del grep pennen og begynte å skrive. No-
tene ble satt på papiret med magisk fart. 
Han kunne ikke stanse, han ble båret av 
sted som et seilskip i storm, videre, vi-
dere. Rundt ham var det taus natt, klamt 
mørke ruget over storbyen. Men inni 
ham strømmet lyset, og uhørlig fylte 
universet musikkrommet.

----
Den 14. september, etter tre uker, var 

verket ferdig - en ufattelig prestasjon den 
dag i dag og for all evighet. - Alt var skre-
vet og utformet, hele melodien og opp-
bygningen - det manglet bare ett ord, det 
siste i verket: «Amen». Dette «Amen», 
disse to knappe stavelsene, ga Händel 
seg nå i kast med. Hele sin lidenskap la 
han i det ordet, som den store bønnen 
munnet ut i. I en storartet fuge bygde 
han dette «Amen» opp fra første vokal, 
den gjallende A, begynnelsens urklang, 
til det ble en drønnende fulltonende ka-
tedral, som løftet sitt spir til himmelen. 
Det steg og falt, stadig høyere, orgelstor-
men og de forente stemmene slynget til 
slutt dette evige «Amen! Amen! Amen!» 
oppad, så det var som om bjelkeverket 
revnet og jubelen fylte alle sfærer helt 
inn til den innerste himmel hvor englene 
sang med i takkekoret.

Dei som vil vite meir  om komponis-
ten og korleis verket vart motteke, kan 
lese Anders Rinde sin artikkel i Kyrkje-
bladet nr. 7/16. Oratoriet Messias.

Georg Friedrich Händel (1685 -1759)

Kjempekjekk helg, fint opplegg og 
trivelege dagar med mykje prat og 
mimring. Ja, slik vart jubileums-

helga oppsummert av gjestene. Beimsbygda 
viste seg frå si beste siste, med krystallklar 
himmel og fine haustfargar. Og jubilantane 
strøymde på, frå fjern og frå nær. Dette had-
de mange gleda seg til lenge.

Jubileet starta laurdag med konsert i Br-
eimskyrkja. Hege Støylen Alme, Helene 
Myklemyr og John Oddvar Kandal gledde 
oss med song og musikk, både tradisjons-

musikk og visesong, med godt innhald om 
å ta vare på kvardagen.

Gode ord fekk vi også frå presten vår, Tore 
Myklebust, og frå ein av 60-årskonfirman-
tane, Sigurd Wahl Sande. Han har gjeve ut 
fleire diktsamlingar. Les nokre av dikta hans 
ein annan stad i dette bladet

Kvelden brukte vi på Gloppen hotell. For-
utan velsmakande mat vart det både song, 
musikk og innslag frå dei jubilerande kon-
firmantane i form av bilde og ord.

Det vart mangt å hugse tilbake på frå den 

tida vi var 14-15 år. Ei brytningstid på man-
ge måtar. Vi var vaksne nok til mangt, men 
altfor unge til andre ting. Å kome inn på 
vaksenfilmane på Bygdekinoen kunne ein 
berre drøyme om.

Eit anna tema som vart prata om ein del 
rundt borda, er endringane frå vår konfir-
manttid og til situasjonen i dag. Vi pugga 
salmevers, boda og trusartiklane. No er kon-
firmantane meir med i samtaler og er med-
hjelparar på gudstenester. Konfirmantleir og 
konfirmantfestar var ein ikkje byrja med i 

50- og 60-års konfirmant- 
jubileum for Breim sokn

TEKST: KARI JORDANGER

50 års konfirmantar i Breim kyrkje. Første rekke frå venstre: Siv Skinlo, Lillian Støyva Bø, Mariann Jordanger Gammelsæter, Liv Kirsten Flølo Bjergene, 
Eli Margrete Sunde Gjertsen, Anne Grete Gåsemyr, Svanhild Årdal Heimtun. Andre rekke: Johanna Bergheim, Liv Egge, Kari Moldestad Jordanger, prest 
Tore Myklebust, Reidun Raad Flølo, Anne Grete Kleppe, Ingrid Håheim. Tredje rekke: Anne Pernille Myklebust, Lars Gåsemyr, Arild Sæthre, Moleiv Hjelle, 
Erling Egge, Kari Reed. Bakerst: Steinar Bjørkelo, Reidar Eide, Oddvar Flølo. Foto: Per-Svein Reed. 

60 års konfirmantar i Breim kyrkje. Første rekke frå venstre: Oddrun Sæthre Rønning, Bodil Havik Tørudstad, Kirsten Hjelle, Tordis Solheim Torheim, 
Sigrunn Mykland Seime, Solveig Gil Strand, Dagrunn Støyva Holst. Andre rekke: Olav Solheim, Ove Kandal, Sigurd Sande, prest Tore Myklebust, Egil 
Raad, Bjarne Kleppe.Tredje rekke: Ola Bø, Klaus Egge, Arne Flølo, Ivar Nakken, Jon Moldestad, Per Dale, Odd Magne Strømmen. Foto: Per-Svein Reed. 

vår konfirmanttid.
Søndagen skein sola om kapp med konfir-

mantane, som villig stilte på i kyrkja. Først 
til fotografering, så gudsteneste. Også denne 
dagen med fin musikk, både som tonefylgje 
til salmane, og som rein underhaldning og 
nyting. Heldige er vi som har musikarar og 
songarar som velvillig stiller på. Vi hadde ik-
kje mindre enn to prestar med oss på guds-
tenesta, Sigurd Wahl Sande og Tore Mykle-
bust, så også der var vi godt stilte.

Det var godt frammøte av jubilerande 
konfirmantar, og mange kom langvegs frå. 
Dette er svært gledeleg og gjorde sitt til at 
feiringa vart så vellukka. Dei som er avlidne, 
vart minna med at det vart tent eit lys for 
kvar av dei i lysgloben, ei høgtideleg stund.

Festmiddagen vart halden på Gloppen 
hotell, og vi hygga oss både vel og lenge.

Samlinga vart avslutta med Nordfjordson-
gen, og det var nok tårer i augekroken på 
fleire.

Jubilantane takka for samværet, og det var 
berre vellæte å høyre. Kjekt det, spesielt for 

Ingemar Sårheim som i ei årrekkje har vore 
soknerådet sin koordinator for jubilea. Men 

og for oss andre som hjelpte til etter beste 
evne.

Helene Myklemyr, Hege Støylen Alme og John Oddvar Kandal gledde jubilantane med flott musikk.

Det er tradisjon at dei som vart kon-
firmerte for 50, 60, 70 eller 80 år 
sidan vert inviterte til musikkan-

dakt i Gimmestad kyrkje ein haustlaurdag 
og gudsteneste i Vereide søndag. Soknerådet 
har valt Ingrid Bakketun og Marit Rygg til 
å ta seg av desse samlingane. Desse to had-
de fått med seg ein komité av jubilantar, og 
saman hadde dei fått til eit innbydande pro-
gram som veldig mange ville vere med på.

MUSIKKANDAKT
Aase Ryssdal, som sjølv var 50-årsjubilant, 
hadde fått med seg Magne Sagerøy som spe-
lar nykkelharpe. Dette er Sveriges nasjona-
linstrument, og han har fleire gonger vore 

til Sverige for å perfeksjonere seg på dette 
forunderlege instrumentet med knappar el-
ler tangentar, og strengar som han stryk på 
med bogen sin. Aase stilte med det ho kallar 
harpeleik i tillegg til si eiga stemme. Desse 
to har farta litt rundt og halde konsertar 
både her og der, og mange undra seg over 
det gode samspelet mellom desse to. Det var 
tydeleg at dei fleste ikkje hadde opplevt dette 
tidlegare.

Det var spesiell god kontakt mellom utø-
varane og publikum under denne konser-
ten. Einskilde måtte fram og sjå og beundre 
instrumenta før dei forlet kyrkja. Asbjørn 
Gjengedal var andaktshaldar, og han møtte 

Konfirmantjubileum 
i Gloppen sokn

TEKST OG FOTO: HARALD ASKE

deltakarane igjen under gudstenesta i Verei-
de søndag.

SAMLING PÅ GLOPPEN HOTELL
Dei aller fleste hadde meldt seg på ei samling 
på Gloppen hotell om kvelden. Her plasserte 
ein seg etter alder, og praten kunne gå vida-
re under middagen. Arvid Andenæs hadde 
fått utfordringa å vere kjømeister – eit heldig 
val, må vi seie. Han snakka tydeleg og kry-
dra innslaga med gode historier alle kunne 
få le av.

GUDSTENESTE I VEREIDE KYRKJE  
SØNDAG
Når ein er konfirmant, så har det noko med 
kyrkja å gjere. Derfor er det sjølvsagt at ein 
får med seg ei gudsteneste der trådane til-
bake til konfirmasjonen vert friska opp att 
og styrka. Og gode minne må dokumente-
rast med bilete. Det er utruleg når nokon 
som vart konfirmert for 80 år sidan møter 
opp. Denne gongen var der to, Åse Sandal 
og Einar Rygg. Ti frå 70-årskonfirmantane, 
22 frå 60-årskonfirmantane og 33 frå 50-års-
konfirmantane møtte opp. Det vart med an-
dre ord ei bra forsamling i Ljosborgstova til 
middagen.

SAMLING I LJOSBORGSTOVA
Herleg sosekjøt venta på Nordfjord folke-
høgskule der siste etappe på feiringa var. 
Praten gjekk livleg heile tida, og mange 
minne vart delte. Ein av dei som bar fram 
helsing, var Harald Forland. Han voks opp 
på Vereide der far hans var lærar på Ljos-
borg. Sjølv om det å få seg mat og prate med 
andre var viktig, fekk deltakarane også her 
høyre harpeleiken til Aase Ryssdal Sæther, 
som i dette tilfelle også fekk med seg to an-
dre songfuglar, Solveig Hope og Marit Rygg. 
Kjekt innslag! Og ein må seie at alt var lagt til 
rette for eit triveleg jubileum for alle aldrar.

Eli Berit Bakketun Strande og Inga Kleppe gjekk i same klasse på Vereide skule og var konfirmantar i 
Vereide kyrkje 4. oktober 1959. Eli Berit bur i Ørsta og Inga i Molde, og vi kan heilt sikkert rekne med 
at desse to hadde mykje å snakke om etter så mange år.

Etter middagen fekk Aase med seg Solveig Hope 
og Marit Rygg, og vi fekk god song med velklingande 
harpespel til.

60-årskonfirmantane. Sitjande frå v.: Margunn Gloppestad, Solveig Skinlo, Ruth Søreide Rønnekleiv, Magne Ommedal, Eldrid Henden Drøn-
nesund, Eli Berit Bakketun Strande, Inga Kleppe. Andre rekkje: Leidulf Bøe, Magne Hamre, Jon Vambeset, Brit Eide Lyslo, Kjellaug Kaldestad Jo-
hannessen, Kjellaug Ommedal, Asbjørg Eimhjellen Eikenes, Per Risholm, Søren Nybø, Jonfinn Aske. Bak frå v.: Harald Aske, Asbjørn Gjengedal, 
Per Lund, Eiliv Berdal, Svein Dag Bakke, Arvid Austrheim. 

80-årskonfirmantar sitjande framme: Åse Sandal og Einar Rygg. 70-årskonfirmantar framme frå v.: Gunnar O. Vereide, Randi Lothe Hansen, 
Kjellfrid Aske Hauge, Asgjerd Fitje Bergheim. Bak frå v.: Jakob Henden, Ola Aase, Jon G. Eide, Asbjørn Gjengedal, Reidar Årskog, Per Tystad 
Sande og Ola N Rygg.

50-årskonfirmantane i Vereide og Gimmestad
Sitjande frå v.: Oddlaug Sande Gjelsten, Liv Synnøve Sande Kleppenes, Erna Borghild Tystad, Aase Ryssdal Sæther, Bjørg Magni Eide Sande, 
Herdis Breilid Bergesen, Sissel Ødven Bolseth, Solveig Hope. 
Andre rekkje: Kristen Grov, Annstein Lothe, Marit Rygg, Jarle Gimmestad, Martin Andenes, Margret Eide Neple, Kari Rye Krøtø, Margunn 
Austrheim, Magni Eide, Tone Skaaden.
Tredje og fjerde rekkje: Kåre Gjengedal, Kjell Baadstø, Svein Jakob Moldestad, Bjarte Aasen, Bjarne Hauge, Harald Eikenes, Anders Ryssdal, 
Leif Normann Djupegot, Asbjørn Gjengedal, Sigmund Austrheim, Svein Markus Føleide, Eivind Austrheim, Jakob Devik, Harald Forland, Inger 
Helen Sivertsen, Arvid Andenæs.

50-årskonfirmantane i Hyen
Bak frå v.: Knut Arild Ommedal, Hans Os, Jon Heimset og Torleiv Straume. 
Framme frå v.: Kristin Ommedal Hafsås, Jorid Rønnekleiv Myklebust, Arne Osmundnes, Marit Utheim og Reidun Solheim. Foto: Kurt Djupvik.

Eg håpar at du av og til blar om til 
den aller siste sida av Kyrkjebladet 
og får med deg baksidekunsten. I 

kvart nummer vil du finne eit kunstverk 
der, oftast laga av lokale kunstnarar. Baksi-
dekunsten har funne si form og er kommen 
for å bli. Tanken bak er at kunst formidlar 
den kristne trua på ein annan måte enn det 
skrivne ordet. Vi ønskjer også at oppdraget 
skal gå på omgang mellom kunstnarar eller 
kunstinteresserte, slik at fleire får formidla 
eigen kunst eller framheve andre sine verk. 
No vil vi takke Solveig Thingnes Kandal 
hjarteleg for dei vakre og meiningsfulle ar-
beida ho har delt med oss i to år. Og så er vi 
glade for at Sidsel Sandal Seljeset og Magne 
Viggo Kristiansen vert med oss vidare eitt år 
til. Dessutan har kunstnaren Bjørg Frøisok 
Bjøberg sagt ja til å komme med bakside-
kunst til oss i året som kjem. Det er også ho 
som har laga framsidebildet i dette num-
meret.  Mange i Gloppen kjenner henne frå 
besøk i Det gylne hus i Balestrand, der ho 
bur og har både verkstad, galleri, museum 

Baksidekunsten
AV GUNN HOLE

og kafé. «Eg samlar på gylne augneblinkar 
som eg finn ikring meg i møte med menne-
ske og natur. Heile livet har eg elska natu-
ren og alt han har å by på av små glimt av 
storleik. Eg er oppteken av Guds rike gåver, 

vår eigen kulturarv og ynskjer at vi alle skal 
stoppe opp iblant og sjå på dei usynlege pen-
selstroka i steinane på stranda og lytte til dei 
tause tonane frå bølgjande blomemarker”, 
seier Bjørg.

«Født, ikkje skapt!» på baksida er ein data- 
illustrasjon i A4-format. Tittelen er henta frå 
Den nikenske trusvedkjenninga. I krybba 
ligg han som er før alle tider og som blir til 
æveleg tid. No ligg han ved Maria sitt bryst, 
født i tida, født av ei kvinne, født under lova. 
Det surklar svakt ved brystet. Ei lita hand 
har funne ein hårlokk av mor si som han 
kosar med. Eit lite augneblink er den unge 
mora berre hos barnet sitt. Snart byrjar for-
fylgjingane. Josef legg eit teppe rundt den 

vesle familien sin i den kalde natta. I det stil-
le skal han støtte Marias heltemodige gjer-
ning då ho sa ja til å bli Guds mor. Engelen 
gav klår beskjed: «I dag er det fødd dykk ein 
frelsar i Davids by; han er Kyrios Herren. Og 
det skal de ha til teikn: De skal finna eit barn 
som er sveipt og ligg i ei krubbe.» Det er eit 
eventyr. Eit sant eit. Det er dette eventyret 
som er mor til alle eventyr på jorda. Dei er 
sanne alle saman, for dei vitnar om Konge-
sonen som vann over troll og mørkemakter.

Født, ikkje skapt
AV MAGNE V. KRISTIANSEN

Han vart fødd i Kvinnhe-
rad i 1945. Han vaks opp i 

Bergen, Naustdal/Førde, Lier, 
Breim, Austevoll og Lærdal. Teo-

logisk utdanning frå Universitetet i 
Oslo. Seinare pastoralklinisk utdanning 

og familieterapi som etterutdanning. Yrkeser-
faring som sjømannsprest (Liverpool, Antwer-

AV SIGURD SANDE

Langt inn i djupaste mørketid.
Når eg sovnar,
når eg vaknar
når eg går
når eg kjem:
Det er mørkret som rår.

Alt har si tid.
Mørkret kan komme mildt og
mjukt;
vere godt å gøyme seg i.
Eller:
Stå skrive på ein svær svart
vegg
der alle piler peikar ned,
til trivsel for vonløyse, sakn
og alle slags kjellartankar.

Men no er det tid for levande
lys,
dag for dag, kveld etter kveld,
medan eg minnest
og ventar på at gode ting skal 
skje.

SIGURD SANDE

Natten var bekmørk, men ikke besatt.
Mennesker redde, men ikke forlatt.
Stallen var liten, kroppen så sliten
I Betlehems by.

Himlen ser jordens savn.
Jorden tar himlen i favn.
Freden og gleden blir ett.
Et nyskapt under blir sett.
For et vakkert barn er født
under stjerner som skinner
mot støv og skitt, som minner
oss om at nå er vi her.

Smertelig, hjertelig er vi til stede
i gråten, i gleden og julefreden
som senker seg stille over den lille
i Betlehems by.
En nyvakt slekt, den synger
til byrden av det som tynger
kan lettes og slettes på ny. 

Er dette sært?
Himlen ser jordens savn.
Jorden tar himlen i favn.
Det er nært og kjært.

SIGURD SANDE

til alle som ikke har vunnet i lotto:
Juleglede kan ikke kjøpes for penger.
Du får det ikke bedre
om julegavene blir flere og dyrere enn i fjor.
Du blir ikke lykkeligere av å kave mer enn vanlig.
Du blir ikke mer fornøyd om du får mer av alt.
- Den eneste navngitte «julegleden» du kan kjøpe
er en blomst til kr. 69.
Og julefreden kommer ikke gjennom stress. 

Likevel: Juleglede er mulig.
Julefred er mulig.
Gleden og freden er i slekt;
hører sammen, kommer sammen
som overraskende, rause, kjærlige gaver
den første, store julenatt.
Og:
Som utfordrende gaver i vår jul.

Håpløshet kan brytes 
av gode alternativer. 

- Trygve Skaug i Vårt Land

"
"

Det er håp i ord. Derfor må 
vi aldri slutte med å synge 
«Deilig er jorden».

- Gunnar Grøndahl

"

"

pen, Curaçao og Kypros), som sju-
kehusprest i Førde. Som sokneprest 
i Årdal, Fjaler og Askvoll. Fylkesleiar 
i Landsforeningen Leve 2010-2015. 
Pensjonist, busett i Fjaler. Nyaste dikt-
samling: Kvardag og høgtid. Tekstane 
er henta frå diktsamlinga Over mot-
bakkene er himlen alltid blå, 2015.

OM EKS-BREIMNINGEN SIGURD WAHL SANDE

Inn i advent
Jorden tar 
Himlen i favnJuleglede

Eg fekk ei utfordring frå redaksjonen 
om å anbefale ei bok til årets jule-
nummer av Kyrkjebladet, og visste 

med ein gong kva bok det skulle vere, så det 
var berre å takke ja! Som biblioteksjef høver 
det dessutan godt å runde av Bokåret 2019 
(der heile nasjonen på ymse vis feirar 500 
år med bøker, etter at biskopen av Nidaros i 
1519 tinga trykt messebok og liturgi: Missale 
Nidrosiense og Breviarium Nidrosiense) – 
med å anbefale ei bok skriven av dagens for-
fattarar – men med inspirasjon frå Betlehem:

Boka eg vil fortelje om, I de dager … 24 
julefortellinger er bygd som ein adventska-
lender, med 24 forteljingar som alle tek ut-
gangspunkt i juleevangeliet: «I dei dagane lét 
keisar Augustus lysa ut at det skulle takast 
manntal over heile verda …»

Bynjulf Jung Tjønn inviterte med seg no-
kre av landets fremste og kritikarroste for-
fattarar i vår tid til å skrive stykke inspirert 
av juleevangeliet. Av forfattarar som er med, 
kan nemnast: Lars Petter Sveen, Jon Fosse, 
Simon Stranger, Gro Dahle, Ruth Lillegra-
ven, Ragnar Hovland, Levi Henriksen, Ma-
ria Kjos Fonn og redaktøren sjølv, Brynjulf 
Jung Tjønn, og dei skriv både på nynorsk og 
bokmål.

Dei inviterte forfattarane gjer det på svært 
ulikt vis: Nokre tek tak i hendingar i eige liv, 
nokre skriv om tema i samtida med julee-
vangeliet som klangbotn. Andre skriv seg 
inn i sjølve historia om Jesusbarnets fødsel, 
det kan vere å følgje Maria som både Ruth 
Lillegraven og Aasne Linnestå gjer. Ragnar 
Hovland let den eldre og slitne engelen Frank 
fortelje om kva han ein gong var med på: 

«Men eg kan i alle fall tenkje på at eg var 
med den natta då det skjedde. Utanfor den 
vesle byen Betlehem. Det står skrive at det 
skulle takast manntal over heile verda, etter 
påbod frå keisar Augustus. Men det stem-
mer sjølvsagt ikkje. Det var berre ein svært 

liten del av verda. Ingen kinesarar skreiv seg 
inn i manntalet. Ingen indianarar. Ingen 
russarar. Augustus kjende ikkje så mykje av 
verda. Det visste eg alt då.»

Britt Karin Larsen tek oss med i ein sår og 
vond familiesituasjon på julafta, der guten 
prøver alt han kan å holde på noko lyst og 
fint midt i det trugande: «Tror du ikke Gud 
skapte snøen for det, at det skulle bli stille 
og fint?»  

Her er med andre ord både humor, varme, 
sårheit og skuffelsar, refleksjonar og min-
ne – og ikkje minst, 
overraskingar. Stykka 
er alle ganske korte 
og lette å lese, og midt 
i blinken som kalen-
der. Eg tykkjer dette 
mangfaldet av ulike 
tekstar forfriskar og 
fornyar den velkjende 
forteljinga og tyde-
leggjer juleevangeliet 
som ei rik forteljing vi 
alle på eit vis kan eige, 
uavhengig av trus-
spørsmål. Og boka 
er eit døme på korleis 
kunst og litteratur og 
lesnad og sjølve den 
aktive lesinga kan 
kaste lys over levd liv 
og liva våre her og no. 
Ei bok å hente fram 
kvart år, og ei bok å 
lese høgt frå, ei bok til 
å grunne over.

Nokre lesarar av 
Kyrkjebladet kjen-
ner kan hende tek-
stane frå nettstaden 
kirken.no, som først 
publiserte tekstane 

som ein litterær adventskalender på nett. 
Den trykte boka er framleis i handelen og 
finst til utlån på Gloppen folkebibliotek. 

Eg ynskjer alle lesarar av Kyrkjebladet 
ei god adventstid og ei god lesetid i vinter,  
- same kva de vel å lese!

Bok: I de dager … 24 julefortellinger
Brynjulf Jung Tjønn, redaktør
Verbum, 2016
ISBN 9788254313282

Ei mangfaldig og 
rik kalenderbok

TEKST: TORILL BERGE
FOTO: ARILD REPPEN

Vi vil invitere til bønetime i Sandane 
kyrkje ein times tid éin torsdag i 
månaden. Det vil bli eit enkelt opp-

legg med litt prat først, deling av eit bibelvers 
eller bibelavsnitt, og så ber vi for det som 
skjer i kyrkjene i alle tre sokna, for bygdene 
våre og for eventuelle bønebehov som duk-
kar opp. På desse samlingane kan ein kjen-

ne seg fri til å vere med også om ein ikkje 
er vand med å be høgt. Bøn kan også vere 
ord og tankar som ikkje blir sagde høgt, eller 
det kan vere godt å berre lytte til andre sine 
bøner. Vi trur at bøn til vår himmelske Far 
gjer ein forskjell. Gud har gitt oss fleire løfte 
i Bibelen knytte til bøn; han har lovt å vere 
iblant oss når vi ber til han, og vi trur at han 

høyrer oss. I tillegg kan dette vere eit treff-
punkt med fint fellesskap. Initiativtakarar er 
Ingrid Hageberg Bjørnereim og Ingebjørg 
Isane Fure.

Vi samlast i peisestova i Sandane kyrkje 
klokka 10-11 torsdag 16. januar og 13. fe-
bruar. Datoar vidare kjem i neste kyrkjeblad. 
Vel møtt! 

Vi ønskjer velkomen til ein kveld med 
inspirasjon rundt temaet «Å bygge 
gode og inkluderande fellesskap – 

diakonale perspektiv». Diakoni er kyrkja si 
omsorgsteneste. Den er evangeliet i hand-
ling og blir uttrykt gjennom nestekjærleik, 

inkluderande fellesskap, vern om skaparver-
ket og kampen for rettferd. Diakoni er ikkje 
berre aktivitetar i det kyrkjelege arbeidet; 
diakoni er eit kjenneteikn ved heile opp-
draget som kyrkja har, og det skal få prege 
fellesskapa våre. 

På denne samlinga vil diakonikontakt i 
Breim sokn Venke Kollbotn og diakon In-
gebjørg Isane Fure ha innlegg om viktige 
faktorar for å bygge gode og inkluderande 
fellesskap. Å gje rom for ærlegdom om livet 
slik det er utan å måtte vere perfekt, er viktig 

Bønetime i Sandane kyrkje
AV BRITT RANDI HEGGHEIM

Onsdag 12. februar klokka 18.00

Inspirasjonssamling for diakoni
AV BRITT RANDI HEGGHEIM

Ein spelemann fyller 70
AV ANDERS RINDE

John Oddvar Kandal, ein flittig og 
dyktig spelemann i Gloppen, når 
eit rundt år i januar. Dagen er den 

26., og i det høvet bed vi inn til «Salme-
kaffi» i Breim kyrkje laurdag 25. klokka 
15. Vi startar med kaffi og kaker og held 
fram med salmar - med vekt på dei gam-

le - framførte av jubilanten John Oddvar 
saman med Hege Alme, Helene Myk-
lemyr Bolstad og Anders Rinde. Dessu-
tan medverkar nytilsett distriktsmusikar 
i folkesong/kveding Malin Alander.

I både tekst og tone har salmane for 
mange vore til trøyst i tunge stunder 

og til stor glede når lukka har vore føl-
gjesvein. Salmesongen ligg i arven frå 
farne tider, men nytt stoff kjem til etter 
kvart som tida går. Velkomne til kaffikos, 
allsong og konsertinnslag, og til å gratu-
lere John Oddvar med dagen.

for gode møte mellom menneske. Svakheit 
kan vi ha lett for å prøve og skjule, men nett-
opp det ufullkomne kan vere ein ressurs når 
det gjeld å inkludere folk som kan kjenne 
seg utanfor. Og det kan peike på at vi trur 
ikkje på ein Gud for dei perfekte, men ein 

nådig Gud for alle ufullkomne menneske. 
Dette, saman med det å vise kvarandre re-
spekt sjølv om vi er ulike, er nokre av mo-
menta som vil bli trekte fram. Det blir også 
tid til samtale, kveldsmat og hygge, og litt 
andre innslag. 

 Samlinga er både for frivillige i diako-
niarbeidet, sokneråda, medliturgar og alle 
som har lyst til å vere med – du er hjarteleg 
velkomen! Meir info kjem på www.gloppen.
kyrkja.no.

John Oddvar, Anders Rinde, Helene Myklemyr Bolstad og Hege Alme ved den fyrste salmekaffien som vart arrangert. 
Foto: Elna Marie Almenning.

På skattejakt i salmeboka

Prøysen høyrer jula til. Nyleg viste Glop-
pen kino filmen «Snekker Andersen og 
julenissen. Den vesle bygda som glømte 

at det var jul.» Filmen byggjer på Alf Prøysen 
(1914-1970) si forteljing. Mange har også fått 
med seg at Prøysen si «Julekveldsvise» er med i 
den nyaste salmeboka (NS 13 nr. 64). Melodien 
er laga av Arnljot Høyland (1924-2002). Av alle 
skattane i salmeboka er vel denne folkelege visa 
ein av dei mest kjende og brukte. Inga jul utan 
«Julekveldsvise», i heim, skule og no altså også i 
kyrkja. Også her skriv Prøysen på hedmarksdia-
lekt.

«DRA KRAKKEN BORTÅT GLASET» 
Songen startar med å skildre det heilt nære, slik 
juleførebuingane kunne vere i plassgrenda.

Nå har vi vaske golvet og vi har børi ved,
og vi har sett opp fuggelband og vi har pynte tre’.
Nå sett vi øss og kvile og puste på ei stund,
imens je rugge vogga, så’n bror din får en blund.

Dra krakken bortått glaset, så sett vi øss og ser
og prøve finne leia der julestjerna er,
den blankeste ta alle, hu er så klar og stor,
- du ser a over taket der a Jordmor-Matja bor.  

JULEEVANGELIET
Så vert vi tekne med inn i Bibelen, og juleevange-
liet vert gjenfortalt.

Hu er så snill den stjerna, ho blonke’, kan du sjå?
- Og nå ska je fortælja så du kan høre på.
Den fyste gong hu skinte så laga hu ei bru
imilla seg og himmel’n og ei krubbe og ei ku.

I krubba låg en liten gutt så fresk og rein og go,
og mor hass dreiv og stelte’n og far hass sto og lo,
og gjetergutta der omkring dom kute tel og frå
og bar med seg små lam-onger som gutten sku’ få sjå. 

Og tel og med tre vise menn - dom rei i fleire da’r
og ingen visste vegen og itte ‘hen det bar,
men stjerna synte leia på himmelkvelven blå
så ingen ta dom gikk bort seg og alle tre fekk sjå.

I siste strofa er vi tilbake i plassgrenda. Stjer-
na heng over taket til Jordmor-Matja, den same 
stjerna som hang over krybba med Jesus-barnet.

«Julekveldsvise»
AV ARVID JORDANGER

Ja, det var fyste gongen som julestjerna brann,
Men sea har a brønni i alle verdens land,
og såmmå å som hende er stjerna like stor
- du ser a over taket der a Jordmor-Matja bor.

PÅ TRYKK I «MAGASINET FOR ALLE»
Prøysen skreiv «Julekveldsvise» i 1951, etter at re-
daktør Nils Johan Rud hadde bede han om å lage 
ei vise til julenummeret. – Vi har så mange jule-
sanger, men ingen julevise. Kan du ikke forsøke å 
bringe himmelen ned i ei gråstue? sa redaktøren.

Alf Prøysen var no ein kjend og avhalden artist. 
Han hadde stifta familie og flytta inn i eige hus 
i Nittedal. Han hadde gode minne frå eiga jule-
feiring i barneåra, når mora Julie på julekvelden 
samla barna i Prøysenstova ved glaset for å leite 
etter julestjerna på himmelen. Så fortalde ho jule-
evangeliet på sin enkle og innlevande måte. Slik 
ville Prøysen også gjere det i si julekveldsvise.

No hadde han fått eigne barn. Dottera Elin Prøy-
sen fortel: - Da far skreiv «Julekveldsvise» var 
broren min liten og låg i vogga. Han var to år yn-
gre enn jeg. Så vi to ungene passer godt inn i visa. 

Kven var Jordmor-Matja? Knut Imerslund i 
foreininga «Prøysens venner» meiner at Prøy-
sen skreiv om si eiga mor, bestemor og ei lokal 
jordmor. Prøysen hadde skrive om Matja før, i 
forteljinga «Matja Madonna». Ho er den som 
steller fjøset på julekvelden og i dagane utover i 
romjula, slik at sveiserane (fjøsrøktarane) kan få 
reise heim. Ho står for det gode og ueigennytti-
ge. Modellen for henne er truleg Prøysen si eiga 
mormor, som også heitte Matja. I Prøysen sin 
barndom var mormora budeie.

Jordmora som tok imot Prøysen då han vart fødd, 
var Helga Johansen. Gjennom meir enn førti år 
var ho med på meir enn to tusen fødslar. Kanskje 
var det over hennar hus julestjerna skein?

MELODI - FRÅ REVYSCENE TIL SALMEBOK
Arnljot Høyland frå Bærum studerte matematikk 
ved Universitetet i Oslo. I november 1943 stengde 
tyskarane universitetet, og dei mannlege studen-
tane måtte kome seg unna for å unngå å bli ar-
resterte. Natta til vesle julafta same året blei Høy-
land smugla inn til Statens Småbrukslærerskole 

på Sem i Asker. Der blei han tilsett som lærling. 
Ikkje langt frå skulen, på Vøyen gård, arbeidde 
Prøysen som fjøsrøktar. 

Høyland spelte piano og song. Han og Prøysen 
skulle etter kvart bli gode vener og samarbeids-
partnarar. I løpet av krigen laga dei tre amatørre-
vyar for elevane ved skulen. Prøysen skulle skrive 
tekstane, måle kulissar og opptre. Høyland skulle 
lage musikken og ta seg av det tekniske. Til den 
siste revyen i 1944 skreiv Prøysen ei vise om dei 
som stod aller nedst på rangstigen ved denne sku-
len, lærlingane. Høyland laga melodi til denne 
«Lærlingens avskjedssang». Den sorgmilde melo-
dien skulle passe til innhaldet i teksten. Det var 
denne melodien Prøysen henta fram igjen då han 
skulle skrive «Julekveldsvise».

I 1952 gjekk Prøysen i studio og spelte inn «Jule-
kveldsvise», med Robert Normann på gitar.

Etter krigen fullførte Høyland studiane sine og 
vart etter kvart professor i matematisk statistikk 
ved NTH i Trondheim.

På dødsleiet i 1970 sa Alf Prøysen at det var sær-
leg to songar han ynskte å bli hugsa for. Den eine 
var «Du ska få en dag i mårå». Den andre var 
«Julekveldsvise». Ein plass i salmeboka vil nok 
gjere sitt til at dette ynskjet blir oppfylt.

Som forfattar og artist vart han ein av dei mest 
folkekjære kunstnarane i landet, likt av folk i alle 
samfunnslag. Han skreiv viser, forteljingar, stub-
bar, regler, skodespel og ein roman. Han kunne 
opplevast på konsertar, i radio og fjernsyn. Typisk 
for Prøysen var at han såg tinga «nedanfrå». Han 
stod på dei svake og undertrykte si side. Slik som 
også Han gjorde som den første julekvelden låg i 
krybba under Betlehemsstjerna.

BIBELEN VAR MED
Kva så med Prøysen sjølv, var han ein ivrig bru-
kar av kyrkje og salmebok? I sin Prøysen-biografi 
(2014) skriv Stein Erik Lunde: «Ellers var ikke 
gudstro noe Alf pleide å prate om. Han gikk al-
dri i kirka, ikke en gang på julaften. Men han var 
visstnok troende hele livet, og han leste i Bibelen 
hver kveld. Når han var på turne, hadde han Bi-
belen med seg i veska.»

Borna i kyrkjelyden i Rotnes i Nitte-
dal har mange aktivitetar å velje i: 
supertysdagar, babysong, mini-soul 

og andre samlingar. Likevel var det fleire 
som sakna den tradisjonelle søndagsskulen 
under gudstenesta.

Og no er det også søndagsskule i Rotnes, 
med samling kvar gong det er ordinær guds-
teneste! Oppmøtet på den nystarta søndags-
skulen har etter kvart stabilisert seg på godt 
og vel 25 born kvar gong, dei fleste i alderen 
3-5 år. 

– Dette er godt over det vi hadde venta, og 
svært gledeleg! Nyleg er det også starta søn-
dagsskule i grannekyrkja Hakadal. Det viser 
at potensialet i vårt område har vore ganske 
stort, seier søndagsskuleleiar i Rotnes Jørgen 
Sjaastad. 

SPRELL LEVANDE – GOD FORMIDLING 
I Rotnes brukar dei læringsverktøyet Sprell 
Levande i samlingane. – Det er gode eksem-
pel å velje mellom når ein skal ha bibelfor-
midling, mange flotte rettleiingar og fine 
visuelle hjelpemiddel. Vi har dessutan både 
skattekiste, flanellograf og oppmøtekort – i 
tillegg til eigen maskot, eige søndagsskule-
banner og kamprop. Så vi kjenner oss som 
ein rotekte søndagsskule!

SPØR FOLK DIREKTE
Ei av utfordringane ved å drive søndagsskule 
kan vere å knyte til seg nok leiarar. Korleis 
har dei løyst det i Rotnes? Jørgen er klar på 
kva som fungerer best: – Vår strategi har 
heile tida vore å spørje folk direkte. Leia-
rane våre er stort sett rekrutterte gjennom 
småbornsfamiliar som allereie er tilknytte 
kyrkja, men vi har også personar både i ung-
doms- og besteforeldregenerasjonen, med 
og utan born. I alt er det no ti involverte lei-
arar, både kvinner og menn, fordelt på tre 
team. – Når det gjelder utfordringa med å få 
med fleire menn, trur eg vi på lang sikt vil sjå 
ei endring i takt med endring av fedrerolla, 

men eg utfordrar uansett menn like frimo-
dig som eg utfordrar kvinner til å delta, seier 
Jørgen ivrig. 

INVITERER BREITT
For at foreldra skal vite om at det finst en 
søndagsskule, informerer leiarane breitt og 
i fleire kanalar. – Vi har reklamert for søn-
dagsskulen gjennom sosiale media, ved 
gudstenester og ved ulike arrangement for 
born og barnefamiliar, vi har skrive i kyrkje-
bladet og sjølvsagt er det med i gudsteneste-
oversikta i lokalavisa. Og her også gjeld det 
at det å snakke med folk direkte, er det som 
har best effekt!

Mangla berre søndagsskulen
TEKST: MARIANNE FØLLING

• bibeltegneserier
• konkurranser
• Tårnagentserier
• vitser m.m.
For barn i alderen 4–10 år.
Bokmål og nynorsk.

butikken.sondagsskolen.no

Gi Barnas i julegave!

Katekisma 

Katekismevisdom for Guds born i alle aldrar del 8: Dåpen

Porten og vegen til livet
AV SIGURD VENGEN

KAN DET VERE NØDVENDIG?
Hærføraren Naaman hadde ein hudsjuk-
dom og fekk høyre at profeten Elisja kanskje 
kunne hjelpe han. Han kom med eit stor 
fylgje, men fekk berre eit enkelt oppdrag: 
‘Gå og vask deg sju gonger i Jordan-elva, så 
blir du rein.’ Då vart Naaman sint og fór sin 
veg: ‘Er ikkje vatnet heime like godt som alle 
vassdrag i Israel?’ Men tenarane hans over-
talte han til å gjere det likevel. Han vaska seg 
og vart rein og frisk. (2 Kong 5) 

SANS FOR DET SANSELEGE 
er ikkje berre viktig for kristen skapartru. 
Det er også avgjerande i Guds kommuni-

kasjon med menneske. Guds nåde og gåve 
kjem til oss utanfrå. Den har alltid ei be-
stemt retning: frå Gud og til oss. Gud talar 
til oss på menneskevis, men hans kommuni-
kasjon rettar seg mot heile menneske. Det er 
ikkje berre informasjon og ein bodskap for 
intellektet, men for heile menneske: tanke, 
kjensle, oppleving. «Ja, det skal og må vere 
noko ytre, så sansane kan fatte og gripe det, 
og ved det føre det inn i hjartet.» (Luther: SK)

DÅP IKKJE BERRE EI BABY-SAK
I vår kyrkjetradisjon er dåpen altfor mykje 
blitt noko som gjeld småborn. Dåp blir ber-
re barnedåp – kort og godt, og har lite el-

ler ingenting å seie for kristen identitet og 
tru. Det er eit stort tap. For dåpen er både ei 
eineståande og livsavgjerande hending, og: 
ein livslang prosess. Nettopp fordi eg ikkje 
kan gjere greie for erfaringa av å bli døypt 
som småbarn, treng eg å lære og ta imot då-
pens gåve i livet - i alle livsfasar. 

HEILAGT VATN
To stader i katekismeforklaringa blir det 
framheva og presisert kva dåpen er: «Dåpen 
er ikkje berre vanleg vatn, men han er vatn 
som vert bore av Guds bod og sameint med 
Guds ord.» Og: «Utan Guds ord er vatnet 
berre vatn og ingen dåp, men med Guds ord 

Kva er dåpen?
Dåpen er ikkje berre vanleg vatn, men 
han er vatn som vert bore av Guds bod 
og sameint med Guds ord.

Kva for eit Guds ord er det?
Det som vår Herre Kristus seier: «Gå og 
gjer alle folkeslag til læresveinar: Døyp 
dei til namnet åt Faderen og Sonen og 
Den heilage ande og lær dei å halda alt 
det som eg har bode dykk.» (Matt 28, 
19-20)

Kva gjev eller gagnar dåpen?
Dåpen gjev forlating for syndene, frelser 
frå døden og djevelen og gjev evig sæle 
til alle dei som trur det, slik Guds ord og 
lovnad lyder. 

Kva for Guds ord og lovnad er det?
Det som vår Herre Kristus seier: ”Den 
som trur og blir døypt, skal bli frelst. 
Men den som ikkje trur, skal bli for-
dømd.” (Mark 16,16)

Korleis kan vatn gjere så store ting?
Vatnet gjer det visseleg ikkje, men Guds 
ord som er saman med og hos vatnet, 
og trua som lit på det Guds ord som er 

eitt med vatnet. Utan Guds ord er vatnet 
berre vatn og ingen dåp, men med Guds 
ord er det ein dåp, eit nåderikt livsens 
vatn og eit bad som gjenføder ved Den 
heilage ande, slik Paulus seier det i bre-
vet til Titus i tredje kapittel: ”Han frelste 
oss ved badet som gjenføder og fornyar 
ved Den heilage ande, som han så rike-
leg har aust ut over oss ved Jesus Kristus, 
vår frelsar, så vi skulle bli rettferdige ved 
hans nåde og bli arvingar til det evige li-
vet, som er vår von. Dette er eit truverdig 
ord.» (Tit 3,5b 8a)

Kva betyr det å bli døypt med vatn?
Det betyr at den gamle Adam i oss skal 
druknast ved dagleg anger og bot, og døy 
med alle synder og vonde lyster, og at eit 
nytt menneske dagleg skal stige fram og 
stå opp og leve evig for Gud i rettferd og 
reinleik.

Kvar står det skrive?
I Romarbrevets sjette kapittel seier Pau-
lus: ”Vi vart gravlagde med han då vi 
vart døypte med denne dåpen til døden. 
Og slik Kristus vart oppreist frå dei døde 
ved sin Fars herlegdom, skal vi òg van-
dra i eit nytt liv.» (Rom 6, 4)

er det ein dåp, eit nåderikt livsens vatn og eit 
bad som gjenføder ved Den heilage ande.» 
Dåp er vanleg vatn sameina med Guds lov-
nadsord. Det får Luther til å tale om «gud-
dommeleg, himmelsk, salig vatn» og «frukt-
bart og nåderikt vatn». (SK)

Dåpen er ikkje berre ei menneskeleg lyd-
nadshandling, men Guds gjerning, utført 
gjennom menneske som handlar på Jesu ord. 

GUD GJEV FRELSA I DÅPEN
Guds gåve er heil. Gud gjev heile nåden. 
Difor: «Dåpen gjev forlating for syndene, 
frelser frå døden og djevelen og gjev evig 
sæle til alle dei som trur det, slik Guds ord 
og lovnad lyder.» (VK) Slik er det rett å seie 
at dåpen frelser, eller med apostelordet: Gud 
”frelste oss ved badet som gjenføder og for-
nyar ved Den heilage ande».  (Tit 3,5b)

MEN BLIR ALLE DØYPTE FRELSTE?
Svaret er tydeleg nok: alle døypte som trur 
det Guds lovnad seier. Jesu ord er klart: 

”Den som trur og blir døypt, skal bli frelst. 
Men den som ikkje trur, skal bli fordømd.” 
(Mark 16,16) Utan tru gagnar ikkje dåpen. 
Utan tru er dåpen tvert imot endå ei gåve 
frå Gud som ikkje er rett teken imot, og som 
det skal svarast rekneskap for. Men den som 
ikkje trur, kan komme til tru, vende om og 
slik vende tilbake til dåpen. Frå gammal tid 
har skipet blitt brukt som symbol på kva då-
pen er og gjev: Ved dåpen blir eit menneske 
redda om bord i Kristi skip: kyrkjeskipet. 
Så lenge du er om bord er du frelst og blir 
ført heilt fram til det mål Gud har sett. Det 
går an å falle over bord, men det går også an 
å komme om bord igjen. – Det er vel ikkje 
tilfeldig at det store rommet i kyrkja kallast: 
skipet. 

DÅPEN ER PORTEN TIL LIVET
Ved dåpen blir det sagt til den som skal bli 
døypt: «Gud vare din utgang og din inngang 
frå no og til evig tid.» Dåpen er ein over-
gang, ei dør og ein port. Det er ein utgang 

og gjennomgang like dramatisk som utfriin-
ga av Israelsfolket gjennom Sivsjøen (Rau-
dehavet). Det er ein ny fødsel. Dåpen er ”ba-
det som gjenføder» (Tit 3,5b) til eit nytt liv. 
Difor lyder tilseiingsorda til den nydøypte: 
«Gud har fødd deg på nytt og teke deg inn i 
sin truande kyrkjelyd.» 

DÅPEN ER VEGEN TIL LIVET
Dåpen er nemleg ikkje berre ei hending, eit 
punkt på livslinja, men ein vedvarande og 
livsvarig prosess. Fordi vi menneske stadig 
vender oss mot mørkret, og synda si tyng-
dekraft pregar oss, er livet som døypt ein 
dagleg overgang, der «den gamle Adam i 
oss skal druknast ved dagleg anger og bot, 
og døy med alle synder og vonde lyster, og 
at eit nytt menneske dagleg skal stige fram 
og stå opp og leve evig for Gud i rettferd og 
reinleik». (VK) Den som er døypt er kalla til 
å leve i dagleg omvending. Den nye fødselen 
blir ikkje ferdig før «alt skal fødast på nytt» 
(Mt 19,28), og alle ting blir nye.

Det heilage dåpssakramentet
slik mor og far på ein enkel måte skal  

undervise familien sin.

Døypte

Frå vogge til grav

HYEN

10.11.2019
FALK EIKENES OMMEDAL
IDA KRISTINE EIKENES
ANDERS OMMEDAL
Maria Ommedal Ohrstrand
Ramona Espelid
Jens Gule
Anne Karin Vangberg-Hjelle
Adrian Eikenes

VEREIDE

10.11.2019
PERNILLE STØVERSTEIN
JENNY BARMEN
ØYVIND ERVIK STØVERSTEIN
Phonnipa Naree Støverstein
Hallvard Barmen
Terese Haugland
Ole-Johnny Støverstein
 
SYNNE MYKLEBUST HANSEN
SIRI KARIN MYKLEBUST
PER GUNNAR HANSEN
Trond Egil Hansen
Aurora Dalen 
Jon Bjarte Myklebust
Andrine Gald Myklebust
Alfred Kvalsvik Blø

BREIM   
Magnhild Fammestad 26.01.1925     17.10.2019     22.10.2019
Ingebjørg Skinlo  02.06.1920     19.10.2019     29.10.2019
Magne Oddvar Sundal 27.11.1942     01.11.2019     08.11.2019
Anne Raad  01.06.1940     04.11.2019     12.11.2019
   
HYEN   
Asbjørg Oddlaug Solheim 20.04.1932     14.10.2019     25.10.2019
   
VEREIDE   
Ragna Johanne Halvorsen 25.01.1919     04.10.2019     18.10.2019
Oddmund Austrheim 28.09.1925     18.10.2019     29.10.2019
   
SANDANE   
Randi Fure  17.11.1923     15.10.2019     18.10.2019
   
GIMMESTAD   
Kristoffer Arnestad  08.12.1927     25.10.2019     06.11.2019
Kristen A Ravnestad  03.12.1921     02.11.2019     08.11.2019

Ting tyder på at musikk er eit 
viktig våpen i jakta på den store 
julestemninga.

I fjor i desember høyrde eg noko 
på radioen som sette tankane mine i 
sving. Ein radiopratar snakka om dei 
beste av «årets nye julesanger». Abso-
lutt topp-plassering fekk ein song kal-
la «Juletragedien»! «Hææ?? Kallar dei 
det ein julesong?» tenkte eg. (Om det 
ikkje kling ei (dom)bjelle hos deg når 
du høyrer tittelen kan du, bokstaveleg 
talt, høyre dei på YouTube eller Spoti-
fy, der «Juletragedien» har høvesvis 1,8 
og over 10 millionar treff!) Eg tok i alle 
fall til å reflektere over kva ein julesong 
er. For meg, bør eg kanskje legge til, for 
det er det nok mange ulike oppfatnin-
gar om. 

I alle fall; eg opplever at orda julemu-
sikk, julesong og julelåt blir brukte om 
kvarandre, sjølv om dei ikkje uttryk-
kjer det same. 

Julemusikk er vel eit samleomgrep 
som omfattar både låtar, songar og 
instrumentalmusikk? Det er ikkje eit 
nytt omgrep, men bruken av det har 
nok auka proporsjonalt med lyttinga 
til musikk. Via strøymetenester som 
Spotify og iTunes er det null problem 
å lytte til din eigen utvalde julemusikk 
døgnet rundt, - i dei fleste sjangrar; frå 
tekno og heavy metal, via folkesong til 
klassiske kor og strykeorkester. Mange 
artistar og musikarar som gir ut jule-
musikk, nyskriven eller tradisjonell, 
drøymer nok om at nettopp deira låt 
blir «årets julelåt». Kanskje ikkje så rart 
når ein kan lese at strøyming av jule-
musikk på nett aukar med 350 prosent 
den 1. desember. Då startar jakta på 

julestemninga for alvor, så dette er det 
pengar i! 

Men kva er så ein julelåt? Ordet låt 
kjem av lyd; noko ein høyrer. Etter ein 
kjapp gjennomgang av Ti-på-topp-ju-
lerepertoaret på strøymetenestene, 
som jo i høgste grad dreier seg om lyt-
ting, kom eg fram til følgande: Viktige 
fellesnemnarar er enten ein smektande, 

catchy melodi med lukt av granbar og 
dombjøller eller ein litt sentimental 
melodi med lyd av stille snøfall. Tema 
er høvesvis familie og nestekjærleik 
eller kjærleikslengt/sorg. I tillegg kjem 
det eg vil kalle julesatire der den før 
nemnde «Juletragedien» høyrer heime. 
Dei fleste av desse låtane er prega av 
individualisme og har gjerne eg-per-
spektiv. Berre ein av dei ti mest spelte 

kan seiast å ha noko med den kristne 
julebodskapen å gjere. Det gjorde meg 
først litt trist … Men sett frå ei anna 
side; det er jo fantastisk at ein song som 
«Himmel på jord» der nåde og fred er 
sentrale tema, ligg på tredjeplass! 

Ein kan og lytte til barnesongar, mo-
rosongar og songar som tekstmessig tek 
for seg generelt menneskelege, julete 
ting i dei første versa og har ein delvis 
innpakka kristen julebodskap i siste vers 
og eventuelt i refrenget.

For meg er omgrepet julesong først og 
fremst knytta til det å synge dei tradisjo-
nelle, kristne julesongane og -salmane. 
Dei som handlar om Jesu fødsel i Betle-
hem og kva det har å seie for oss i dag, - 
eller for dei som levde for 500 eller 1500 
år sidan, for den saks skuld. Jamleg kjem 
det og nye songar av denne typen. No-
kre av dei tek føre seg juleforteljinga frå 
nye, spennande perspektiv. Eg opplever 
at ein julesong har eit «vi» i seg som kan 
skape ei kjensle av fellesskap. Og no er eg 
ved kjernen i det som for meg er ein god 
julesong: Den må vere songbar, - for folk 
flest. Slik at vi kan synge saman! 

Jula sitt høgdepunkt for meg er når vi 
sånn ca. trettandedagen «syng og et jula 
ut» her heime i stova saman med song-
glade vener. Runde på runde på runde 
rundt treet, songtekst på tv-skjermen, 
kjende og ukjende, nye og gamle, artige 
og seriøse, norske og utanlandske son-
gar. Eg samlar på julesongar, og utvalet 
på powerpointen blir større for kvart 
år. Å synge saman, vakre tonar og ikkje 
minst tekstar om Jesus som kom til jorda 
og blei menneske for deg og meg. Det er 
julestemninga si, det!

Jakta på julestemning

Ingrid Bjørnereim

Spaltisten

BREIM   
Magnhild Fammestad 26.01.1925     17.10.2019     22.10.2019
Ingebjørg Skinlo  02.06.1920     19.10.2019     29.10.2019
Magne Oddvar Sundal 27.11.1942     01.11.2019     08.11.2019
Anne Raad  01.06.1940     04.11.2019     12.11.2019
   
HYEN   
Asbjørg Oddlaug Solheim 20.04.1932     14.10.2019     25.10.2019
   
VEREIDE   
Ragna Johanne Halvorsen 25.01.1919     04.10.2019     18.10.2019
Oddmund Austrheim 28.09.1925     18.10.2019     29.10.2019
   
SANDANE   
Randi Fure  17.11.1923     15.10.2019     18.10.2019
   
GIMMESTAD   
Kristoffer Arnestad  08.12.1927     25.10.2019     06.11.2019
Kristen A Ravnestad  03.12.1921     02.11.2019     08.11.2019

Juletregang tidleg på 1950-tallet. 
Foto: Sven Türck (1897-1954)

Det er ikkje lett å velje ein salme. 
Heilt sidan eg var ein liten gut 
har eg hatt godhug til salmar, 

og hugsar eg kosa meg med dei fine me-
lodiane i kyrkja. Etter kvart har eg merkt 
meg at særleg dei norske folketonane står 
fram som spesielt fine. No oppunder jul 
er det lett å tenkje på alle julesongane eg 
er så glad i òg. Skjønt då eg var liten, var 
det mest om å gjere å verte ferdig så vi 
kunne ta laust på pakkane. Eg har vore, 
og er framleis, mest oppteken av musik-
ken når eg høyrer ein song, men med åra 
har eg vorte meir interessert i tekstane 
òg, og det opna auga for endå fleire gode 
salmar. Med så mykje å velje i, finn eg det 
no like greitt å ta spaltetittelen på ordet, 
og eg tillet meg å vere så freidig at eg byd 
på min salme: “Signe deg, bonde”, med 
tekst og musikk av underteikna.

Eg har drive mykje med musikk heile li-
vet, og tok det fullt ut i Trondheim der eg 
studerte m.a. musikkvitskap, komposisjon 
og klassisk song. Bak meg hadde eg då opp-
vekst på eit lite sauebruk i Åfjord på Trøn-
delagskysten, og om lag ti år i byen med ein 
stadig veksande lengt etter bygda vart eit 
bakteppe for at eg skreiv denne salmen. No 
er det fem år sidan eg flytta ut av byen igjen; 
til Gloppen, i mine auge eit perfekt val når 
ein er glad i kulturliv og bygdeliv. No er eg 
musikk- og realfagslærar på Firda, dirigent 
for Hyekoret og Gloppen janitsjar og nyslått 
småbrukar på Samsonbruket.

Før denne salmen hadde eg komponert og 
arrangert mykje musikk, men den kreative 
verksemda mi hadde handla nettopp om mu-
sikken. Dikting og skriving låg ikkje for meg, 
trudde eg i alle fall. “Eg ante ikkje at det bur 
ein diktar i deg”, sa kantor Anders Rinde då 

eg synte han salmen. “Ikkje eg heller”, svar-
te eg, “før eg plutseleg fann det ut.” Det var 
ein vår i eksamenstida diktar-ånda kom over 
meg, og eg trur alle som har hatt eksamen, 
veit at når ein eigentleg skal lese til eksamen, 
vert ein lett inspirert til å gjere alt mogleg 
anna. Til og med å ta oppvasken kan då ver-
ke forlokkande, og mange studenthyblar er 
nok på sitt reinaste i eksamenstida. Men eg 
let altså også oppvasken stå, og sette meg til i 
høgskuleparken med blyant og papir.

Teksten til “Signe deg, bonde” handlar 
om at vi menneske er heilt avhengige av 
naturen, og sentralt i dette står bonden. Eg 
tykkjer bøndene fortener respekt og takk 
for denne jobben (vers 1), og gjev sam-
stundes takk og ære til naturen sjølv, som 
bonden må syne respekt og spele på lag med 
(vers 3). Det er ikkje berre ein song om bon-
den, men òg ein hyllest til skaparverket og 
ei oppmoding til å syne respekt og ta vare 
på det, og der har ein mykje å lære av den 
gamle bondekulturen (vers 2). I siste vers 
lyfter eg fram Gud som den første og største 
bonden, og bed Han velsigne bøndene, som 
har ført dette Guds arbeid vidare. 

Kjærleiken min til gamal bondekultur, 
samt realfagsstudiar, har gjeve seg utslag i 
nokre uvande ord og omgrep i salmesaman-
heng, særleg i vers to og tre. Elles skjemmest 
eg ikkje over å fortelje at ei av inspirasjons-
kjeldene mine har vore den vakre “Nord-
norsk julesalme” av Trygve Hoff.

Om musikken til salmen kan eg seie at eg 
ønskte å lage ein melodi som var god å syn-
ge, med eit noko nasjonalromantisk preg, 
noko eg tykkjer kler teksten. Samstundes 
ønskte eg ikkje å lage ein keisam melodi el-
ler ein melodi som er likt mykje anna. Eg 
ville setje merket mitt på musikken. Som 

Signe deg, bonde

Min salme

MARTIN KOREN

musikar og komponist har eg vore spesielt 
oppteken av harmoniar, og nokre av dei 
harmoniske vendingane kan nok vere litt 
uvande i denne salmen, men eg meiner eg 
har balansert det så salmen skal vere godt 
songbar. “Signe deg, bonde” vart urframført 
av Hyekoret for nokre få år sidan, og eg vo-
nar fleire kan få glede av den i framtida.

Eg har utfordra Solbjørg Eikeset til å skri-
ve om sin salme i neste nummer av Kyrkje-
bladet. 

Signe deg, bonde

Signe deg, bonde, som vier di tid
til å gje oss det daglege brødet,
som steller din åker med møye og flid
og vaktar ditt fe og din grøde.
Du haustar og sår,
alar storfe og får.
må balast med prakk
og med illhuga snakk
og ottast for uvêr og villdyr på rov,
men går på med krumbøygd nakke
Din jobb er ditt liv, og du får aldri lov*.
Vi skuldar deg alle å takke.
*lov = fri

Takk til dei mange som føre deg fór
og køyrde sin plog etter hesten.
I den heilage kyrkja av grøde og jord
var bonden den ypperste presten.
Med granbusk til horv
og ein heimspikka orv;
då fôret dei gav
var av lauvkjerv og skav,
og såfrøet varleg i molda vart lagt
med hua tatt av til Guds ære,
og age for kva moder jord vil ha sagt,
vi gudsfrykt og nøysemd fekk lære.

Tekst og musikk:

Martin Eikeset Koren (2014)

Signe deg, bonde

Kyrkja i Gloppen

GLOPPEN SOKN
Leiar i soknerådet: Berit Aasebø Hauge
tlf. 934 99 289
Kyrkjetenar: Benny Aasen, tlf: 950 22 917 /
bv-aasen@online.no

BREIM SOKN
Leiar i soknerådet: Audhild Bogstad
tlf. 970 24 913
Kyrkjetenar: Audhild Bogstad, tlf. 970 24 913

HYEN SOKN
Leiar i soknerådet: Kurt Djupvik
Tlf: 902 06 828 / djupvik.kurt@gmail.com
Kyrkjetenar: Ola Jan Birkeland
Tlf: 57 86 98 32/ 975 91 747

Sokneprest i Gloppen sokn
Vidar Bjotveit, tlf. 958 80 030 
vidar.bjotveit@gloppen.kyrkja.no
Kontorstad: Sandane kyrkjekontor

Sokneprest i Breim og Hyen sokn
Tore Myklebust, tlf. 456 01 260
tore.myklebust@gloppen.kyrkja.no
Kontorstad: Sandane kyrkjekontor

Kyrkjeverje 
Audun Mundal, post@gloppen.kyrkja.no
Kontorstad: Sandane kyrkjekontor
Tlf kontor: 57 86 56 16. 

Kantor
Anders Rinde, mobil: 997 20 238
anders.rinde@gloppen.kyrkja.no
Kontorstad: Sandane kyrkjekontor

Organist
Janne Øisang Grinaker, mobil: 920 25 472                                                                                                                                              
jannegrinaker@hotmail.com

Kyrkjelydspedagog
Lars-Bjarte Osland, tlf 990 03 077
lars-bjarte.osland@gloppen.kyrkja.no
Kontorstad: Sandane kyrkjekontor

Trusmedarbeidar: 
Ingrid Bjørnereim, tlf. 988 03 053 
ingrid.bjornereim@gloppen.kyrkja.no
Kontorstad: Sandane kyrkjekontor

Diakon
Ingebjørg Isane Fure, tlf. 966 18 048
ingebjorg.fure@gloppen.kyrkja.no
Kontorstad: Sandane kyrkjekontor

Gravar/ kyrkjegardsarbeidar
Ivar Hjelle, tlf: 57 86 58 59 / 970 76 668

Vi møtest i kyrkja

15. desember
3. søndag i adventstida
Matt 11,2-11
“Jesus og Johannes”

11:00 Vereide Gudsteneste med nattverd. Liturg Tore  
Myklebust. Takkoffer til kyrkjelydsarbeidet. 

19:00 Breim Julekonsert. Kor og korps deltek. 
Sjå annonse. Andakt Tore Myklebust

21:00 Vereide Kveldsgudsteneste. Liturg Eivind Nilsen. Nattverd.

17. desember 14:30 Vereide Skulegudsteneste for Nordfjord folkehøgskule. 
Liturg Eivind Nilsen. Ope for alle.

19. desember  10:00 Sandane Barnehagegudsteneste. Liturg Vidar Bjotveit. 
Ope for alle.

10:00 Breim Skule og barnehagegudsteneste for Breim. 
Liturg Tore Myklebust. Ingrid Bjørnereim og 
Lars-Bjarte Osland deltek. Ope for alle.

12:00 Vereide Skulegudsteneste for Nordstranda skule. Liturg 
Vidar Bjotveit. Ingrid Bjørnereim og Lars-Bjarte 
Osland deltek. Ope for alle.

20. desember 08:45 Sandane Skulegudsteneste. Sandane skule. Liturg Tore 
Myklebust. Ingrid Bjørnereim og Lars-Bjarte 
Osland deltek. Ope for alle.

12:30 Sandane Skulegudsteneste. Gloppen ungdomsskule. 
Liturg Tore Myklebust. Ope for alle

20:00 Vereide Julekonsert. Kor og korps deltek. Sjå annonse. 
Andakt Vidar Bjotveit

22. desember
Luk 1,46-55 «Maria og 
Elisabeth»

14:00 Hestenesøyra Gudsteneste. Liturg Vidar Bjotveit. Takkoffer til 
Nesholmen

16:00 Hyen «Vi syng jula inn» Andakt ved  Vidar Bjotveit. 
Takkoffer til Kyrkjelydsarbeidet

24. desember
Julaftan
Luk 2,1-20
«Jesu fødsel»

11:00 Omsorgs- 
senteret

Gudsteneste. Liturg Tore Myklebust. 

14:00 Breim Gudsteneste. Liturg Vidar Bjotveit. Takkoffer. 
Redd Barna. Breimskoret deltek. 

14:30 Vereide Gudsteneste. Liturg Tore Myklebust. Musikarar 
frå  Gloppen janitsjar og Skulekorpset deltek. 
Takkoffer til Kirkens Nødhjelp

16:00 Sandane Gudsteneste. Liturg Tore Myklebust. Barnegos-
pel deltek. Takkoffer til Kirkens Nødhjelp

16:00 Gimmestad Gudsteneste. Liturg Vidar Bjotveit. Gimmestad 
kantori og Elisabeth Gimmestad. Takkoffer til 
Kirkens Nødhjelp

25. desember
1.juledag
Joh 1,1-14
«Ordet vart menne-
ske»

12:00 Vereide Høgtidsgudsteneste. Liturg Tore Myklebust. 
Takkoffer til Det norske Misjonsselskap. Song 
av «Julekoret». Musikarar deltek. 

12:00 Breim Høgtidsgudsteneste. Liturg Vidar Bjotveit. Nat-
tverd. Takkoffer til Det norske Misjonsselskap.

26. desember
2.juledag
Joh 1,1-14
«Ordet vart menne-
ske»

12:00 Gimmestad Høgtidsgudsteneste. Liturg Vidar Bjotveit. 
Takkoffer til Det norske Misjonsselskap. Rygg 
songlag deltek. 

12:00 Hyen Høgtidsgudsteneste. Liturg. Tore Myklebust. 
Takkoffer til Det norske Misjonsselskap

29. desember 16:00 Hyen Konsert: Elisabeth Gimmestad, Marthe Aa og 
Camilla Hole.

19:30 Gimmestad Konsert: Elisabeth Gimmestad, Marthe Aa og 
Camilla Hole.

Til orientering: Langtidsplan er utfordrande. Det kan difor kome endringar og rettingar til lista. Sjå Firda 
Tidend og «Kyrkja i Gloppen» på Facebook for dette. Vel møtt i ei kyrkje nær deg!

Kontaktinformasjon

Kyrkjeblad for Gloppen
www.gloppen.kyrkja.no 

Utgjeve av sokneråda i Breim, Gloppen  
og Hyen. Kjem ut minst 6 gongar i året på 
Sandane. Betaling etter ønske. 
Bankkonto: 3705 04 71307

Redaktør: 
Oddvar Almenning
Tlf. 400 04 377
E-post: oddvar@svale.no

Grafisk design: 
Innholdspartner AS v/Bjørnar Aske
Tlf. 901 37 252
E-post: bjornar.aske@innholdspartner.no

Trykk: 
Druka, Klaipeda

Kasserar: 
Anders Rinde, administrasjonen
Tlf. 57 86 93 06 / 997 20 238
E-post: anders.rinde@gloppen.kyrkja.no

Distribusjonsansvarleg: 
Harald Aske
Tlf. 57 86 57 30 / 970 24 915

Redaksjonsnemnd:
Tore Myklebust 
Tlf. 456 01 260
E-post: tore.myklebust@gloppen.kyrkja.no

Vidar Bjotveit
Tlf. 958 80 030 
E-post: vidar.bjotveit@gloppen.kyrkja.no

Anders Rinde, administrasjonen
Tlf. 997 20 238
E-post: anders.rinde@gloppen.kyrkja.no

Harald Aske, Gloppen sokn
Tlf. 57 86 57 30 / 970 24 915
E-post: harald.aske@enivest.net

Gunn Hole, Gloppen sokn
Tlf. 454 23 728 
E-post: gunn.sol@gmail.com

Sivert Jan Ommedal, Hyen sokn
E-post larstun@online.no

Arvid Jordanger, Breim sokn
Tlf. 976 09 633
E-post: arv-jor@online.no

Rønnaug Ryssdal, korrekturlesar
Tlf. 950 72 392
E-post: ryssd@online.no

30. desember 19:30 Breim Konsert: Elisabeth Gimmestad, Marthe Aa og 
Camilla Hole.

31. desember 
Nyårsafta Joh 14,27
«Min fred gjev eg dykk»

23:15 Gimmestad Midnattsgudsteneste. Liturg Tore Myklebust.  
Ikkje offer 

1. januar Nyårsdag
Luk 2,21  «Han fekk 
namnet Jesus»

12:00 Sandane Gudsteneste. Liturg Tore Myklebust. Nattverd. 
Takkoffer til kyrkjelydsarbeidet. 

5. januar
Kristi openbaringsdag
Matt 2,1-12 «Vis-
mennene hyllar Jesus»

11:00 Sandane Gudsteneste. Liturg Tore Myklebust. Nattverd. 
Takkoffer til Normisjonen sentralt. 

6. januar Heilage tre 
kongars dag

18:00 Fjordhest-
garden 

Stallmesse. Liturg Tore Myklebust. 

12. januar
2. sundag i openber-
ringstida
Matt 3,13-17
«Jesus blir døypt»

11:00 Sandane Gudsteneste. Liturg vikar. Nattverd. Søndagss-
kule. Kyrkjekaffi. Takkoffer til misjonsprosjektet 
vårt i Kina. 

11:00 Hyen Gudsteneste. Liturg Tore Myklebust. Nattverd. 
Takkoffer til Stefanusalliansen. 

19. januar
3. sundag i openber-
ringstida
Joh 2,1-11
 «Bryllupet i Kana»

11:00 Breim Gudsteneste. Liturg Tore Myklebust. Nattverd. 
Takkoffer til KRIK-Sandane.

16:00 Sandane Familiegudsteneste. Liturg Vidar Bjotveit. 
Nattverd. Takkoffer til 
KRIK-Sandane. Det blir kyrkjekaffi og brettspel 
etterpå. 

16:00 Breim Norges Korforbund: Konsert med Breimskoret. 
Til inntekt for «Vegard`s krefttråkk mot kreft» 

25. januar 15:00 Breim Salmekaffi. John Oddvar Kandal, Hege Alme, 
Helene Myklemyr Bolstad, Malin Alander og 
Anders Rinde deltek.  

26. januar 4. sundag i 
openberringstida
Luk 18,35-43 “Den 
blinde ved Jeriko”

11:00 Gimmestad Tårnagentgudsteneste. Liturg Vidar Bjotveit. 
Lars-Bjarte Osland og Ingrid Bjørnereim deltek. 
Takkoffer til Takkoffer til Gamle Gimmestad 
kyrkje

2. februar 5. sundag i 
openberringstida
Mark 2,1-12  «Jesus 
og den lame mannen»

11:00 Breim Gudsteneste. Liturg Tore Myklebust. Takkoffer 
til kyrkjelydsarbeidet. Kyrkjekaffi. 

11:00 Vereide Gudsteneste. Liturg Vidar Bjotveit. Nattverd. 
Takkoffer til kyrkjelydsarbeidet

21:00 Vereide Kveldsgudsteneste. Liturg Eivind Nilsen. Nattverd.

9. februar
Såmannssundagen
Luk 8,4-15
«Såmannen og jords-
monnet»

11:00 Vereide Gudsteneste. Liturg vikar. Nattverd. Takkoffer 
til Bibelselskapet. Kyrkjekoret deltek. 

11:00 Hyen Tårnagentgudsteneste. Liturg Tore Myklebust. 
Nattverd. Takkoffer til trusopplæringa. 

21:00 Vereide Kveldsgudsteneste. Liturg Eivind Nilsen. Nattverd.

16. februar
Kristi fork-
låringssøndag
Matt 17,1-9
«Ugraset i kveiten»

11:00 Breim Gudsteneste. Liturg Tore Myklebust. Nattverd. 
Takkoffer til Frelsesarméen.

16:00 Sandane Familiegudsteneste. Vidar Bjotveit. Nattverd. 
Takkoffer til Søndagsskulen sentralt. Det blir 
kyrkjekaffi og brettspel etterpå. 

23. februar
Fastelavnssundag
Joh 17,20-26
«Så kjærleiken kan 
vere i dei»

11:00 Gimmestad Gudsteneste. Liturg vikar. Nattverd. Takkoffer 
til Fjordlyd.

21:00 Vereide Kveldsgudsteneste. Liturg Eivind Nilsen. Nattverd.

26. februar 
Askeonsdag
Matt 6,1-6.16-18
 «Gåver, bøn og faste»

20:00 Vereide Skriftemålsgudsteneste. Liturg Tore Myklebust.

1.mars 1.søndag i 
fastetida Matt 4,1-11
 «Jesus blir freista»

11:00 Breim Tårnagentgudsteneste.  Liturg Tore Myklebust. 
Lars-Bjarte Osland og Ingrid Bjørnereim deltek. 
Takkoffer til kyrkjelydsarbeidet/trusopplæringa. 
Kyrkjekaffi. Årsmøte for kyrkjelyden.

16:00 Sandane Familiegudsteneste. Liturg Vidar Bjotveit. Nat-
tverd. Det blir kyrkjekaffi og brettspel etterpå. 

21:00 Vereide Kveldsgudsteneste. Liturg Eivind Nilsen. Nattverd.

«Født, ikkje skapt!» av Magne V. Kristiansen. Sjå side 47.


